
FOREWORD
Ghana’s new Senior High School Curriculum aims to ensure that all learners achieve 
their potential by equipping them with 21st Century skills, knowledge, character 
qualities and shared Ghanaian values. This will prepare learners to live a responsible 
adult life, progress to further studies and enter the world of work. This is the first time 
that Ghana has developed a Senior High School Curriculum which focuses on national 
values, attempting to educate a generation of Ghanaian youth who are proud of our 
country and can contribute effectively to its development.

The Ministry of Education is proud to have overseen the production of these Learner 
Materials which can be used in class and for self-study and revision. These materials 
have been developed through a partnership between the Ghana Education Service, 
teacher unions (Ghana National Association of Teachers- GNAT, National Association 
of Graduate Teacher -NAGRAT and the Pre-Tertiary Teachers Association of Ghana- 
PRETAG) and National Subject Associations. These materials are informative and of 
high quality because they have been written by teachers for teachers with the expert 
backing of each subject association.

I believe that, if used appropriately, these materials will go a long way to transforming 
our Senior High Schools and developing Ghana so that we become a proud, prosperous 
and values-driven nation where our people are our greatest national asset.

Haruna Iddrisu MP
Minister for Education

NKƆMMƆDI
NKƆMMƆDI ANAA NKITAHODI A ƐFA ATIFIASƐM 
PƆTEE BI HO

NNIANIM

Saa ɔfa yi yɛ afe a edi kan ne afe a ɛto so abien no mu adesua ahorow a ɛfa nkitahodi, 
adwen titiriw nhwehwɛe ne nkrato ho no ntoaso. Afe a ɛto so abiɛsa yi mu no, wubesua 
ade afa kwan a yɛfa so de nsɛmfua amapa di dwuma wɔ nkitahodi mu ho. Wobɛsan 
asua biribi afa nkɔmmɔdi-mu-ɔtwɛn ne mfaso a wubenya afi so wɔ wo daadaa asetena 
mu ho. Sɛ woyɛ osuani yi, ɛnyɛ Akuapem Twi kasasua nko ara na saa ɔfa yi so wɔ 
mfaso ma wo na mmom, ɛso wɔ mfaso ma wo wɔ Borɔfo kasa ne kasa ahorow no 
nyinaa sua mu.

Adwen titiriw

•	 Sɛ wubetumi de asɛmfua pɔtee bi adi dwuma sɛnea ɛfata a, egyina obuo ne nnidi 
twaka a ɛda nkɔmmɔdifo no ntam so.

•	 Sɛ wo ne ɔpanyin rekasa a, ɛsɛ sɛ wode nsɛmfua a ɛkyerɛ obuo ne nnidi di dwuma na 
mmom sɛ wo ne wo tipɛn bi na ɛredi nkɔmmɔ dea, wutumi de ɛfene anaa serewato 
nsɛmfua bi frafra mo nkɔmmɔdi no mu.

•	 Asɛmfua pɔtee yɛ kasa mu nsɛmfua bi a ɛwɔ atifiasɛm pɔtee bi mu a yɛde di dwuma 
wɔ saa atifiasɛm no ho nkitahodi mu.

•	 Wɔde nsɛmfua pɔtee bi di dwuma wɔ atifiasɛm ahorow pɔtee bi mu de da nimdeɛ 
adi.

•	 kwampa a nkɔmmɔdifo fa so tie afoforo twɛn ma edu wɔn so ansa na wɔakasa no na 
wɔfrɛ no nkɔmmɔdi-mu-ɔtwɛn no.

NSƐMFUA A ƐFATA WƆ NKƆMMƆDI MU

Asɛmfua a ɛfata asekyerɛ
Wo ne wo mfɛfo no mu bi nni nkɔmmɔ mfa nneɛma a mosuaa wɔ sukuu mu nnɛ no 
mu biako ho. Nsɛmfua a epuee wɔ mo nkɔmmɔdi no mu bi ne nea ɛwɔ he? Nhwɛso, sɛ 
modii nkɔmmɔ no faa Nkonta ho a ɔkyerɛkyerɛni no kyerɛɛ mo ade faa atifiasɛm ‘Kuw’ 
a wɔka no wɔ Borɔfo kasa mu sɛ ‘Sets’ ho a, anka mode nsɛmfua bi te sɛ ‘nkabom’ 
(union), ahyiae (intersection), mfoni anaa dayagram (diagram) ne nea ɛkeka ho. 
Eyinom yɛ nsɛmfua a ɛfata atifiasɛm no. Eyi ne asɛmfua a ɛfata fa ho. Afei, kenkan 
nkyerɛkyerɛmu a ɛwɔ ase hɔ no.

Nkitahodi no botae tumi ma nsɛmfua a yɛde di dwuma no sesa. Nhwɛso, sɛ yɛresua 
ade a ɛfa Fɔnɔlɔgyi ho a, yɛte nsɛmfua bi te sɛ asɛnsin, ɔmene, hwemmɔ, nnyigyei yera, 
akyerɛwde abien a ɛma nnyigyei biako ne nea ɛkeka ho. Asɛnni mu nso, wote nsɛmfua 
a ɛfata bi te sɛ kwaadu, ɔbɔfo, kwaadubɔne, apii, otemmufo, mmaranimfo, lɔyani, ne 
nea ɛkeka ho. Saa ara na wubetumi anya nsɛmfua a ɛfata wɔ nnwuma ahorow bi te sɛ 
kaaka, apɔwmuden, kuayɛ ne nea ɛkeka ho mu. Asɛmfua bi tumi nya asekyerɛ foforo 
wɔ adwuma bi mu. Ma yɛnhwɛ eyi, asɛmfua ‘mouse’ a ase kyerɛ ‘akura’ wɔ mmoayɛn 
mu no, ase kyerɛ biribi foforo wɔ ICT mu. Saa ara nso na asɛmfua ‘fufuu’ asekyerɛ wɔ 
aduan mu ne n’asekyerɛ wɔ ahosuo mu nyɛ adekoro.

Nsɛmfua a ɛfata ahorow
Yebetumi akyekyɛ nkitahodi mu ahorow abien a ɛnonom ne mpanyin nkitahodi 
(nkitahodi a obuo ne nnidi kasa wom) ne tipɛn nkitahodi (nkitahodi a obuo, ahobrɛase 
anaa nnidi kasa biara nni mu).

Obuo kasa
Eyi yɛ sɛ wode nsɛmfua a ɛda nnidi, kasapa ne ahobrɛase adi wɔ wo ne ɔpanyin bi 
nkitahodi mu. Yɛtaa de obuo kasa di dwuma wɔ adwuma mu, nhomasua mu anaasɛ 
bere a wo ne aban mu mpanyimfo bi ahyia na ɛho hia sɛ wokasa yiye na woda obuo 
ne nnidi adi. Sɛ yɛde obuo kasa di dwuma wɔ bere a ɛfata mu a, ɛma nkitahodi no kɔ 
so waano waano. Sɛ obi tumi de obuo kasa di dwuma sɛnea ɛfata a, ɛma afoforo hu sɛ 
ɔyɛ onimdefo, n’ano ate na ɔsan nso wɔ tumi wɔ kasa no so.

Mpanyin nkitahodi nsɛmfua su
1.	 Kasapa

Wonte kasabru, nnɛmmafo kasa, nnyensin, ɛfene ne serewato biara wom efisɛ 
wɔde kasapa, ɔpɔ kasa ne nsɛmfua a ɛfata na edi dwuma.

2.	 Nsɛmfua Amapa

Mpanyin nkitahodi mu no wɔde nsɛmfua amapa a ɛne atifiasɛm no kɔ pɛ na edi 
dwuma.

3.	 Ɔkasamu kuntann nhyehyɛe

Wɔtaa de ɔkasamu kuntann di dwuma wɔ mpanyin nkitahodi mu.

4.	 Pɛrepɛreyɛ

Mpanyin nkitahodi mu no, nokwaredi anaasɛ pɛrepɛreyɛ da adi. Ɛnyɛ nea obi 
susuw, ɛnyɛ nea obi adwene yɛ no, ɛnyɛ obi nkate ɛnna ɛnyɛ nyiyimusɛm biara na 
wɔde di dwuma na mmom, nokware turodoo na wɔka.

5.	 Ahobrɛase nne

Ɛnne a wɔde kasa wɔ mpanyin nkitahodi mu no da nimdeɛ, obuo ne nyansa adi.



4

NSƐMFUA A ƐFATA WƆ NKITAHODI MUYear Two ƆFA 1

Tipɛn nkitahodi
Yehu anaa yɛte ɛfene, serewato, nnɛmmasɛm ne ahotɛsɛm wɔ daa daa nkitahodi a ɛkɔ 
so wɔ nnamfonom, abusuafo, ayɔnkofo, kɔmputa so nkitahodi ne nnipa bi a wɔbɛn wo 
no ntam efisɛ ɔhyɛ biara nna saa nkitahodi no ho.

Tipɛn nkitahodi nsɛmfua su
1.	 Nnɛmmafo kasa

Wɔde nnɛmmafo kasa, ɛfene, serewato ne ahotɛsɛm di dwuma wɔ tipɛn nkitahodi 
mu.

2.	 Nsɛmfua a ɔhyɛ nna ho

Ɔhyɛ biara nna nsɛmfua a yɛde di dwuma wɔ tipɛn nkitahodi mu no ho. Nsɛmfua 
no tumi yɛ nea yɛde di dwuma wɔ yɛn daa daa asetena mu no bi te sɛ nsɛmfua 
tiawayɛ ne nsɛmfua ntwaso.

3.	 Ɔkasamu tiawa nhyehyɛe

Wɔtaa de ɔkasamu tiawa di dwuma wɔ tipɛn nkitahodi mu. Wɔtumi twitwa 
ɔkasamu no so asinasin yiyi nsɛmfua no bi fi ɔkasamu no mu sɛnea wɔpɛ biara.

4.	 Nkɔmmɔdifo no ankasa nne

Tipɛn nkitahodi mu no, nkɔmmɔdifo no ka wɔn atenka ɛnna yɛte wɔn ankasa nne 
nso wɔ mu.

5.	 Amanniyɛ

Amanniyɛ anaa amannibɔsɛm tumi kɔ so wɔ tipɛn nkɔmmɔdifo no ntam.

Dwumadi 1.1 Nsɛmfua Pɔtee Dwumadi

Nnipa baasa biara nkɔ kuw biako mu. Monnyina mo ankasa suahunu so, na 
monkyerɛw nsɛmfua anum a mode bedi dwuma wɔ atifiasɛm a edidi so yi mu 
biara mu:

1.	 Nkonta (monnwennwene adesua a ɛfa nkonta a mosuae a etwa to no ho).
2.	 Ayaresabea (monnwennwene adesua a ɛfa ayaresa ho a mosuae a etwa to no 

ho; sɛ ebia ɛyɛ wo na wokogyee ayaresa wɔ dɔkotani bi hɔ anaasɛ wokɔsraa 
obi wɔ ayaresabea).

3.	 Kuayɛ (monnyina mo nimdeɛ a mowɔ fa kuayɛ ho no so).
4.	 Amanyɛsɛm (monnyina nea moasua afa Abakɔsɛm ho no so anaasɛ abasɛm bi 

a ɛfa amanyɛsɛm ho a mokenkann wɔ koowaa nkrataa mu so nni dwuma yi).

Dwumadi 1.2 Nsɛmfua a ɛfata wɔ Nkɔmmɔdi mu

Kenkan abasɛm a edi so yi:

W’adamfo bi bɛsraa wo wɔ wo fi. Mo baanu pɛ sɛ mode fufuu yɛ mo anwummeduan.
Mo baanu bɔɔ mu kɔɔ mukaasee kɔhyɛɛ ase yɛɛ aduan no.

1.	 Fa nsɛmfua ɔha aduonum (150) kyerɛw nkɔmmɔdi a ɛkɔɔ so wɔ mo ntam wɔ 
bere a moreyɛ aduan no wɔ mukaase hɔ no. Kae sɛ wobegyina twaka a ɛda wo 
ne w’adamfo no ntam so de ho nsɛmfua adi dwuma wɔ w’akyerɛw no mu (Wo 
ne w’adamfo na ɛredi nkɔmmɔ – ɛsɛ sɛ mo nsɛmfua no yɛ mpanyin de anaasɛ 
tipɛn de?) ɛnna atifiasɛm a worekyerɛw afa ho no (Atifiasɛm no yɛ aduan, 
nanso wode nsɛmfua foforo a efi atifiasɛm foforo bi mu bɛfra mu ana? Nsɛmfua 
a wode bedi dwuma no bɛda aduan ho nsɛm adi ana?)

2.	 Hwɛ w’akyerɛw no mu na yiyi nsɛntitiriw abiɛsa anaa nea ɛboro saa a ɛwɔ mo 
nkɔmmɔdi no mu.

3.	 Kyerɛw nsɛmfua du (10) a ɛma ɛda adi sɛ w’akyerɛw no yɛ tipɛn nkɔmmɔdi 
(Wubetumi de saa nsɛmfua no aka nea wowɔ dedaw wɔ w’akorade mu dedaw 
no ho wɔ bere a woaka ho asɛm akyerɛ wo mfɛfo awie no).

Dwumadi 1.3 Nsɛmfua a Ɛfata Ahorow

Monnyina baanu baanu na mo mu biako nyɛ ɔdetɔfo na biako nso nyɛ ɔdetɔnfo. 
Monkae sɛ mobegyina twaka a ɛda mo ntam no so de nsɛmfua a ɛfata adi dwuma 
wɔ mo nkɔmmɔdi no mu (Wo ne onipa bi a wunnim no redi gua– ɛsɛ sɛ mo 
nkɔmmɔdi no yɛ mpanyin de anaasɛ tipɛn de?) ɛnna atifiasɛm a worekyerɛw afa 
ho no (Atifiasɛm no yɛ guadi, nanso wo botae ne ɔdetɔfo ne ɔdetɔnfo no de bɔ 
abira ana? Nsɛmfua a wode bedi dwuma no bɛda guadi ho nsɛm adi ana?)

Ɛsɛ sɛ kuw a ɛretie no:

1.	 Kyerɛw nsɛmfua a ɛfata anum a ɔdetɔfo no de dii dwuma wɔ wɔn nkɔmmɔdi 
no mu.

2.	 Kyerɛw nsɛmfua a ɛfata anum a ɔdetɔnfo no de dii dwuma wɔ wɔn nkɔmmɔdi 
no mu.

3.	 Ka biribi fa nsɛmfua a agorumma no de dii dwuma wɔ agodi a wohwɛe no mu 
ho – nea wɔyɛe no da wɔn adi ampa ara sɛ wɔyɛ ɔdetɔfo ne ɔdetɔnfo?

NKƆMMƆDI-MU-ƆTWƐN

nkɔmmɔdi-mu-ɔtwɛn asekyerɛ
Eyi yɛ bere a nkɔmmɔdifo nya ma edu wɔn so ansa na wɔakasa wɔ nkɔmmɔdi mu a 
ɛma nkɔmmɔdi no tumi kɔ so waano waano ma nkɔmmɔdifo no mu biara nya ntease 
amapa. Obiaku rekasa a, wɔn a aka no yɛ komm tie no a obiara ntwa n’ano. Eyi ma 
nkɔmmɔdifo no tumi kyerɛ wɔn adwen anaasɛ wɔka asɛm a wɔpɛ sɛ wɔka no pɛpɛɛpɛ 
ma nkitahodi no kɔ so tɔtɔte.

akwan ahorow a yɛfa so nya nkɔmmɔdi-mu-ɔtwɛn
Nnipakuw biara nko ne kwan a wɔfa so nya saa nkɔmmɔdi-mu-ɔtwɛn yi ɛnna afei 
nso nkɔmmɔdi-mu-ɔtwɛn a wɔnya no nso tumi gyina dwumadi pɔtee a ɛrekɔ so no 
so. Efisɛ, nhyehyɛe da mmere dodow a ɛsɛ sɛ ɔkasafo bi de ka n’asɛm ho, nea adu 
ne so sɛ ɔkasa ne kwan a ɛsɛ sɛ ɔfa so kasa wɔ nkitahodi no mu ho. Bere bi wɔ hɔ a, 
wobehu ara prɛkopɛ na nkɔmmɔdifo no mu bi atware wɔn yɔnko ano wɔ bere a n’ano 
gu asɛm so reka ɛnna ebinom nso tumi fa obuo ne nnidi kwan so tware wɔn yɔnko 
ano wɔ nkɔmmɔdi mu. Nsɛm a wɔka de tware obi ano ahobrɛase mu no mu bi ne: 
Mentwa w’ano, Megye w’ano si yiye, Mede kakra reto wo de no so, Mereka bi ato wo 
de no so. Afei nso, wutumi bisa asɛm pɛ nkyerɛkyerɛmu fann. Nkɔmmɔdi-mu-ɔtwɛn 
mu no, ɛsɛ sɛ wode obuo ne nnidi ma wo nkɔmmɔdifo a adu wɔn so a wɔrekasa no. 
Wubetumi abisa asɛm bi te sɛ, ‘Asomasi, wosusuw sɛn?’, wubetumi nso aka sɛ, ‘M’ano 
asi’, ‘Asomasi, ase wɔ wo’ ne nea ɛkeka ho anaasɛ wubetumi abɔ wo ti nko akyerɛ 
ɔfoforo bi de akyerɛ no sɛ, adu ne so enti ɔmma n’ano nkɔ. Bere a woretwɛn sɛ ebedu 
wo so ama wo nso woakasa no, ɛsɛ sɛ wunya boasetɔ ne ahohyɛso.

Nea enti a nkɔmmɔdi-mu-ɔtwɛn ho hia wɔ nkɔmmɔdi mu
Nea enti a nkɔmmɔdi-mu-ɔtwɛn ho hia no mu bi ni:

1.	 Ɛma nkɔmmɔdi no kɔ so waano waano.

2.	 Ɛma nkɔmmɔdifo no mu biara akwannya ma ɔkyerɛ n’adwen.

3.	 Ɛde nkabom ba nkɔmmɔdifo no ntam.

4.	 Ɛma nkɔmmɔdifo no akwannya ma wɔda wɔn atirimsɛm adi.

5.	 Ɛma nnipa nya akokoɔduru ne nimdeɛ wɔ nkɔmmɔdi mu.

6.	 Ɛma yenya otie ho nimdeɛ na ɛsan nso ma nkɔmmɔdifo no mu biara nya kyɛfa wɔ 
nkɔmmɔdi no mu.

7.	 Ɛma yesua asetena mu nnepa bi te sɛ abodwokyɛre, adwenkyɛ ne nkabom wɔ 
nkitahodi mu.

8.	 Ɛboa ma yesua ahohyɛso - ade a ɛho hia pa ara wɔ onipa abrabɔ mu.

Nnɛmmasɛm
Nnɛmmasɛm anaasɛ nsɛnsɛm a ɛrekɔ so a ɛrenya nsunsuanso wɔ amansan so a ehia sɛ 
ɔmanmu no kasa fa ho, aban yɛ nhyehyɛe bi fa ho anaasɛ kuromma tu ho anammɔn. 
Nsɛm yi tumi yɛ asetena mu nsɛm a edi kan, amanyɛsɛm anaasɛ guadi mu ɔhaw 
ahorow. Nsɛm no tumi yɛ nnyinaso ma nnipa adwenkyerɛ na etumi nso yɛ nnyinaso ma 
aban nhyehyɛe ahorow a ɛma yehu ɔmamma adwenem nsakrae a wɔwɔ wɔ amammu 
ho. Nnɛmmasɛm a ehia sɛ ɔmamma toatoa adwen fa ho no bi ne Ntoaso Sukuu a 
wɔkɔ no kwa, galamsee, Adwuma biako a nnipa baasa kɔyɛ no da koro, ‘nkwaku yare’ 
(monkey pox) no, ne nea ɛkeka ho.

Atifiasɛm pɔtee bi ne Nsɛmfua a Ɛfata
Sɛ wutumi de nsɛmfua a ɛfata di dwuma wɔ atifiasɛm bi ho nkɔmmɔdi mu a, ɛma 
mote atifiasɛm no ase yiye pa ara. Nea ɛwɔ ase hɔ no yɛ nsɛmfua ahorow a wɔde di 
dwuma wɔ nnwuma bi mu:

1.	 Sukuupɔn mu: adesua, adesuadan, adesuafo pɔɔtaa, gyinapɛn 100, akyerɛkyerɛfo 
pɔɔtaa, sɔhwɛkumaa, adesua-nhyehyɛe-nhoma, ne nea ɛkeka ho.

2.	 Galamsee: ɛskabeeta, nsu, sikakɔkɔɔ, mfidi, asase, asu ahorow, mɛɛkuri, nnufrae 
ne nea ɛkeka ho.

3.	 Kuayɛ: nnɔbae, mpataa, patrasa, adwinnade, mmoadoma, akorae, aduaba, afutam, 
akuafo nketewa, asase ne nea ɛkeka ho.

4.	 ICT: kɔmputa, deeta, email, AI, bandele, Wi-Fi, brawsa, deetabeese, twe, sɔftwɛɛ, 
haadwɛɛ, ne nea ɛkeka ho.

5.	 Aware: awarefo, aware ahorow, tinsa, ɔhokafo, ayefoyere, ayeforokunu, 
ayeforokunu-boafo, ayeforoyere-boafo, ayeforo-kunu, kɔkɔɔkɔbɔ, ne nea ɛkeka 
ho.

Dwumadi 1.4 Nkɔmmɔdi-mu-ɔtwɛn

Momfa nea edi so yi nyɛ ɔyɛkyerɛ

Fa no sɛ wo ne nnipa bi retoatoa adwen afa dwumadi bi a ɛbɛkɔ so wɔ TV so ho. 
Dwumadiwura no rebisabisa mo nsɛm fa atifiasɛm yi ho: ‘Sukuu mu tena yɛ kyɛn sɛ 
wobefi efie aba sukuu.’

Mowie ɔyɛkyerɛ no a, momfa nea edidi so yi ntoatoa adwen mfa Nkɔmmɔdi-mu-
ɔtwɛn ho

1.	 Ɔkasa mu nneyɛɛ bɛn na nkɔmmɔdifo no daa no adi?
2.	 Nsɛnkyerɛnne bɛn na Dwumadiwura no de ne nipadua yɛe?
3.	 Sɛ wode Dwumadiwura no toto Nkɔmmɔdifo no ho a, wɔn mu hena na ɔde nea 

yɛasua afa Nkɔmmɔdi-mu-ɔtwɛn ho no dii dwuma pa ara?
4.	 Anotware bi kɔɔ so wɔ bere a na Dwumadiewura no rebisabisa nkɔmmɔdifo no 

nsɛm no ana? Kwan bɛn na wɔfaa so yɛɛ no?

Dwumadi 1.5 Nnɛmmasɛm

Hwɛ sini no https://youtu.be/KWiIihOxJ1M

Non-YouTube link: https://ghana.arocha.org/en/about-us/publications/videos/.

1.	 Bua nsɛmmisa a edidi so yi fa kyerɛ w’adwen fa kwan a yebetumi afa so abɔ 
yɛn nkurow anaa atenae ho ban:

a.	 Kyerɛw nsunsuanso bɔne abien a sikakɔkɔɔ a yetu wɔ yɛn kwaebirentu mu 
no de ba?

b.	 Gyina mfoni a ɛwɔ sini no mu ne w’ankasa nimdeɛ so, na kyerɛ akwan 
ahorow abien a wobɛfa so ama ɔmanfo ahu sɛ sikatu sɛe yɛn atenae na 
woakɔ so akyerɛkyerɛ ankoroankoro biara ama wɔaboa ama yɛasi sikatu 
ano?

c.	 Sɛ yɛka atenae ahobammɔ a, na ɛkyerɛ sɛ yɛregyae ɔbɔade nnepa bi te sɛ 
nsu, nnua, fagude ne asasebeneasɛe. Kwan bɛn na wobɛfa so atumi ayɛ 
eyinom abɔ w’atenae ho ban? Nhwɛso, wubetumi akyerɛw kratafa anim ne 
akyi ansa na woakɔ foforo so...

https://youtu.be/KWiIihOxJ1M
https://youtu.be/KWiIihOxJ1M
https://ghana.arocha.org/en/about-us/publications/videos/.

2.	 Nsɛntitiriw bɛn na wɔtii mu wɔ nkitahodi no mu? Kyerɛwkyerɛw ne nyinaa.
3.	 Wubetumi de saa nsɛntitiriw no adi dwuma wɔ atifiasɛm foforo bi (sɛ ebia, 

mfididwuma mu, woreyɛ ofipamfopa, guadi mpontu...) mu ana?

Akenkan Ntrɛwmu
Kabellow, J. K, Omulando, C. and Barasa, P. L. (2019). Language registers and their 
influence in the instruction of English language in secondary schools in Kenya. International 
Journal of Education and Research. 7(9) 1-14.

MMƆAKYI NSƐMMISA

1.	 Kenkan baanu-nkɔmmɔdi a ɛwɔ ase hɔ no:

Maria: Ah Yohane, ɛnnɛ na w’anim nyɛ me fɛ wɔ sukuu dan no mu hɔ koraa. Adɛn, wo 
ho mfa wo ana?
Yohane: Aane oo, Maria. Nnansa yi me ti taa pae me ɛnna afei nso me honam taa yɛ 
me mmrɛw.
Maria: Hmmm, wotaa didi yiye san nom nsu sɛnea ɛfata?
Yohane: Nokorɛm, dabi. ɛtɔ bere bi a, mennidi, ne titiriw bere a merepɛ ntɛm akosua 
ade anwummere. Afei nso, metaa siri pɛ sua ade.
Maria: Saa nyɛ. Wunim sɛ, yɛn apɔwmuden ho hia yiye te yɛn adesua? Sɛ woanna yiye 
na woansan nso annidi yiye a, etumi nya nsunsuanso bɔne wɔ wo nipadua so.
Yohane: Woaka nokware pa ara. Mihuu nsunsuanso bɔne wɔ me nipadua mu nanso ɛyɛ 
a na mabu m’ani agu so. Mesusuw sɛ, ɛbɛyɛ papa ama me sɛ mɛkɔ akohu yɛn sukuu 
nɛɛseni no.
Maria: Wutumi yɛ saa a ɛyɛ ɛnna afei nso ɛyɛ a didi yiye ne titiriw aduan a nnuanennuru 
no nyinaa bi wom ne titiriw nnuaba ne atosode. Ɛboa ma wunya apɔwmuden soronko.
Yohane: Meda wo ase, Maria. Mɛfa w’afutusɛm yi asɛnhia pa ara. Ɛyɛ ampa ara sɛ, 
apɔwmuden yɛ ahonya!
Maria: Saa ara pɛpɛɛpɛ! Momma yɛn nyinaa nhwɛ yɛn ho so yiye na yɛatumi asua ade 
yiye na yɛasan anya apɔwmuden nso.

a.	 Asɛntitiriw bɛn pa ara na ɛwɔ baanu nkɔmmɔ a wokenkann yi mu?

b.	 Nsɛntitiriw bɛn na ɛwɔ baanu nkɔmmɔ yi mu?

c.	 Nsɛmfua a wɔde dii dwuma no yɛ mpanyin de anaasɛ tipɛn de? Kyerɛkyerɛ wo 
mmuae no mu.

2.	 Kyerɛkyerɛ Nkɔmmɔdi-mu-ɔtwɛn ase na kyerɛ akwan a yɛfa so de di dwuma.

3.	 Fa nsɛmfua a ɛfata pɛnsɛmpɛnsɛm nsunsuanso a galamsee de ba nnipa a wɔtete 
mmeae a wɔyɛ galamsee wɔ Ghana ha so no mu.

NKƆMMƆDI
FƆNƆLƆGYI (FƆNƆLƆGYI AKWAN)

NNIANIM

Saa ɔfa yi yɛ afe a edi kan ne afe a ɛto so abien no mu adesua ahorow a ɛfa Akuapem 
Twi Fɔnɔlɔgyi ho no ntoaso. Yɛde yɛn ani besi akwanhorow a yɛfa so yɛ nnyigyei 
ahorow no bi wɔ Akuapem Twi Fɔnɔlɔgyi mu ne titiriw ɔmene. Bere biara a yɛrebobɔ 
nsɛmfua din wɔ bere a yɛrekasa no, kasa nnyigyei ahorow (ɛnne nnyigyei ne anom 
nnyigyei) na ɛkeka bobom ma yenya nsɛmfua a yɛka no. Afei nso, yebesua ade afa 
Akuapem Twi asɛnsin nhyehyɛe ahorow no ho.

Adwen titiriw

•	 Ɔmene yɛ adwuma wɔ bere a nnyigyei a ɛsɛ anaasɛ ɛwɔ su koro ahyia.

•	 Asɛnsin nhyehyɛe boa ma nsɛnsin anaa nsɛmfua sisi so sɛnea yɛhwehwɛ wɔ kasa mu 
no pɛpɛɛpɛ.

FƆNƆLƆGYI AKWAN (ƆMENE)
fɔnɔlɔgyi akwan no asekyerɛ
Fɔnɔlɔgyi akwan no yɛ nhyehyɛe a akasafo fa so de nnyigyei bi hyɛ nnyigyei foforo 
ananmu mu kasa no ka yɛ mmrɛ. Yebetumi asan akyerɛkyerɛ mu sɛ, ɛyɛ mmara ahorow 
bi a yɛde di dwuma ma nsɛmfua a ɛwɔ kasa no mu din bobɔ yɛ mmrɛ. Yebetumi akyɛ 
Fɔnɔlɔgyi akwan no mu abien a ɛnonom ne Ɔmene ne Asɛnsin Nhyehyɛe. Yehu saa 
akwan yi wɔ bere a yɛrekasa nko ara.

Fɔnɔlɔgyi Akwan ahorow
Sɛ yɛka sɛ ɔmene a, ɛne sɛ nnyigyei bi fa nnyigyei a ɛbɛn ne su wɔ ne ka anaa ne yɛ 
mu. Saa kwan yi tumi de nsakrae ba sɛnea foonim sesa bɛyɛ alofon ɛnam nnyigyei 
a atwa foonim no ho ahyia no. Saa kwan yi na ɛboa ma yetumi kyerɛkyerɛ nea enti 
a fɔnɔlɔgyi mmara a ɛda kasasua ho no, sɛ edu bere bi a, etumi sesa mu no. Ɔmene 
tumi ba wɔ akwan ahorow a edidi so yi mu:

Anokurukuruwayɛ
Anokurukuruwayɛ ne sɛ anom nnyigyei bi tumi nya ano kurukuruwa su ka ne beae 
pɔtee a wɔyɛ no no ho. Saa anokurukuruwayɛ yi si wɔ bere a ɛnne nnyigyei a ɛyɛ 
kurukuruwa, sɛ ebia /u, o, ɔ/ anaasɛ anom nnyigyei /w/, toa anom nnyigyei bi so pɛɛ 

wɔ ne ka mu. Ahyɛnsode a yɛde gyina hɔ ma anokurukuruwayɛ ne [w]. Nhwɛso, yenya 
anokurukuruwayɛ wɔ nsɛmfua a edidi so yi ka mu: kube [kwube], Kwasi [kwæsi].

Tɛkrɛmasorokɔ
Tɛkrɛmasorokɔ ne sɛ anom nnyigyei bi ka anaa ne yɛ mu no, tɛkrɛma no mfinimfini ma 
ne ho so kɔ dadam denden hɔ ma saa anom nnyigyei no nya su foforo ka beae a yɛyɛ 
no no ho. Yenya saa tɛkrɛmasorokɔ yi wɔ bere a anim ɛnne nnyigyei yi nom /i, e, ɛ/ 
di anom nnyigyei bi akyi pɛɛ. Yɛde ahyɛnsode eyi [j] na egyina hɔ ma tɛkrɛmasorokɔ. 
Nhwɛso: pɛ [pjɛ].

Hwemmɔ
Yenya hwemmɔ wɔ bere a yɛbɔ yɛn hwene ka nnyigyei bi a ɛfa yɛn anom ɛnam 
ɛhwenem anom nnyigyei bi a ɛbata ne ho nti. Ɛnne nnyigyei pa ara na yɛtaa bɔ yɛn 
hwene ka, nanso edu bere bi a, yetumi bɔ yɛn hwene ka anom nnyigyei a ɛfa yɛn anom 
no bi. Ɛnam eyi nti, ɛma yenya hwemmɔ ahorow abien a ɛnonom ne ɛnne nnyigyei 
hwemmɔ ne anom nnyigyei hwemmɔ. Ahyɛnsode a yɛde gyina hɔ ma hwemmɔ ne [˜]. 
Nhwɛso, ma [mã], n+dua dane nnua, ne nea ɛkeka ho.

Ɛnne Nnyigyei Biakoyɛ
Ɛnne nnyigyei biakoyɛ fɔnɔlɔgyi ho mmara bi a ɛkyerɛ sɛ, ɛnne nnyigyei a enni su 
koro no mfrafra wɔ asɛmfua bi mu. Ɛnne nnyigyei biakoyɛ gu ahorow bebree a emu 
bi ne Kankɔ biakoyɛ, tɛkrɛma-mpagyae biakoyɛ, kurukuruwayɛ biakoyɛ, ne nea ɛkeka 
ho. Kankɔ ho nhwɛso, ɔ+di bɛyɛ [odi].

Dwumadi 2.1 Ɔmene Nkyerɛkyerɛmu

1.	 Nnipa baasa biara nyɛ kuw biako na montoatoa adwen mfa ɔmene ahorow 
a edidi so yi ho wɔ bere a morebua nsɛmmisa a ɛfa emu biara ho no: 
anokurukuruwayɛ, tɛkrɛmasorokɔ, hwemmɔ ne ɛnne nnyigyei biakoyɛ.

a.	 Dɛn na ɛyɛ a esi wɔ nnyigyei a ɛwɔ asɛmfua a ɛwɔ emu biara mu no mu?

b.	 Momma emu biara ho nhwɛso abien.

2.	 Monka mo mmuae no nkyerɛ adesuafo nkae no.

Dwumadi 2.2 Ɔmene Nhwehwɛe

Montena baanu baanu, na mompɛnsɛmpɛnsɛm nsɛmfua a edidi so yi mu nhwehwɛ 
ɔmene. Ɛyɛ a monka nea mobehu no ho asɛm nkyerɛ adesuafo nkae no.

1.	 Merenni
2.	 Yɛngye
3.	 Worenna

Dwumadi 2.3 Nsɛmfua Akenkan

Montena baanu baanu, na monkenkan nsɛmfua a ɛwɔ Dwumadi 2.2 a ɛwɔ soro hɔ 
no, na monhwɛ fɔnɔlɔgyi mmara a mobedi so de akenkan nsɛmfua no yiye.

FƆNƆLƆGYI (ASƐNSIN NHYEHYƐE 
AHOROW)

Akuapem twi Asɛnsin nhyehyɛe
Asɛnsin yɛ mframakuw biako a yɛte wɔ asɛmfua mu.

Dwumadi 2.4 Asɛnsin Ahorow

Wubetumi akyekyɛ nsɛmfua yi mu akɔ nsɛnsin? batatuni, kuruwa; aberewa

Sɛ ebia: kɔkɔdɔma --> kɔ-kɔ-dɔ-ma (nsɛnsin anan)

Asɛnsin Nhyehyɛe
Kwan a yɛfa so kasa tumi nya nsunsuanso wɔ asɛnsin nhyehyɛe so. Nsunsuanso no 
mu bi ne ɛnne nnyigyei a yɛde hyɛ asɛmfua bi mu wɔ bere a yɛreka saa asɛmfua no, 
ɛnne nnyigyei a yeyi fi asɛmfua bi mu wɔ bere a yɛreka saa asɛmfua no, nnyigyei a 
ɛsesa wɔn gyinabea wɔ asɛmfua mu wɔ bere a yɛreka saa asɛmfua no ne nea ɛkeka 
ho. Asɛnsin nhyehyɛe boa ma nkitahodi kɔ so waano waano na afei nso ɛma nsɛmfua 
hyehyɛ yiye, ne titiriw nea yɛfɛm no, tumi di asɛnsin nhyehyɛe so pɛpɛɛpɛ wɔ yɛn kasa 
ahorow no mu.

Ɛnne Nnyigyei Yera
Ɛnne nnyigyei yera ne sɛ, yɛagya anaasɛ yɛahoro afa ɛnne nnyigyei bi so wɔ asɛmfua 
bi mu sɛnea ɛbɛyɛ a saa asɛmfua no ka bɛyɛ mmrɛ. Hyɛ no nso sɛ, ɛnne nnyigyei yera 
wɔ kasa anaa fɔnɔlɔgyi mu na mmom ɛnyɛ ɔtɔgrafi mu. Ɛnne nnyigyei yera yi tumi 
ma nsɛmfua akenkan anaasɛ ne ka yɛ mmrɛ ɛnam kasa mu nnyigyei bi a ehyia wɔ 
asɛmfua no mu nti. Ɛnne nnyigyei yera taa si wɔ kasa a yensusuw ho ansa na yɛaka 
mu sɛnea ɛbɛyɛ a asɛm a onipa no reka no betumi aba waa. Ɛnne nnyigyei yera tumi 
ba nsɛmfua a ɛwɔ kasa bi mu dada no mu ɛnna afei nso etumi ba nsɛmfua a yɛfɛm 
ba yɛn kasa mu no mu. Ɛnne nnyigyei tumi yera wɔ asɛnsin a anhyehyɛ yiye mu ma 
ɛhyehyɛ yiye, ne titiriw wɔ bere a yɛrefɛm nsɛmfua bi. Etumi sesa asɛmfua bɔbea ma 
enya nsunsuanso wɔ saa asɛmfua no mɔfɔlɔgyi nhyehyɛe mu. Ɛnne nnyigyei yera di 
akoten wɔ kasa nnanemu ne emu nsakrae ntease mu, efisɛ, ɛda tumi a ɛwɔ asetena 
ne kasa nhyehyɛe mu adi.

Ɛnne nnyigyei tumi yera wɔ asɛmfua anim, asɛmfua mfinimfini ɛnna asɛmfua awiei.

1.	 Asɛmfua anim

Ɛnne nnyigyei yera wɔ asɛmfua anim wɔ bere a yɛhoro fa ɛnne nnyigyei a edi 
asɛmfua bi anim no so a yɛnka koraa. Sɛ ebia, “me efie” bɛyɛ “mi fie”.

2.	 Asɛmfua mfinimfini

Eyi si wɔ bere a ɛnne nnyigyei bi yera wɔ asɛmfua bi mfinimfini wɔ bere a yɛreka 
saa asɛmfua no. Sɛ ebia, “adaworoma” bɛyɛ “adaama” ɛnna “animuonyam” nso 
bɛyɛ “anuonyam” wɔ bere a yɛreka saa asɛmfua no.

3.	 Asɛmfua awiei

Eyi si wɔ bere a ɛnne nnyigyei bi yera wɔ asɛmfua bi awiei wɔ bere a yɛreka saa 
asɛmfua no. Sɛ ebia, “mɛkra wo” bɛyɛ “mɛkraw”, “me fa mu” bɛyɛ “me fam”, “gua 
mu” bɛyɛ “guam” ne nea ɛkeka ho.

Ɛnne nnyigyei nhyɛmu (Ahyɛmu)
Ɛnne nnyigyei nhyɛmu (ahyɛmu) yɛ fɔnɔlɔgyi ho mmara bi a ɛma ho kwan ma yɛde 
ɛnne nnyigyei bi hyɛ asɛmfua bi mu ma asɛmfua no din bɔ yɛ mmrɛ anaasɛ ɛma 
asɛmfua no mu nsɛnsin hyehyɛ yiye. Hyɛ a yɛde ɛnne nnyigyei bi hyɛ asɛmfua bi 
mu no boa ma yeyi anom nnyigyei ntoaso fi nsɛmfua mu ma asɛmfua no ka yɛ bɛtɛɛ 
anaa mmrɛ (sɛ ebia, “store” bɛyɛ “sotɔɔ”, “plate” bɛyɛ “pileti”). Yɛde ɛnne nnyigyei 
nhyɛmu di dwuma sɛnea ɛbɛyɛ a anom nnyigyei a etwa asɛmfua bi to no befi hɔ 
(sɛ ebia “ball” bɛyɛ “bɔɔlo”). Sɛ wote ɛnne nnyigyei nhyɛmu ase a, ɛboa ma wutumi 
yɛ mpɛnsɛmpɛnsɛmu fa kwan a fɔnɔlɔgyi nhyehyɛe danedane ne ho boa ma kasa yɛ 
mmrɛ. Sɛnea ɛnne nnyigyei tumi yera wɔ asɛmfua anim, asɛmfua mfinimfini anaa 
asɛmfua awiei no, saa ara nso na ɛnne nnyigyei nhyɛmu tumi ba asɛmfua anim, 
asɛmfua mfinimfini ɛnna asɛmfua awiei.

Nnyigyei Gyinabea-sesa
Nnyigyei Gyinabea-sesa ne sɛ yɛasesa sɛnea nnyigyei anaasɛ nsɛnsin a ɛwɔ asɛmfua 
bi mu si didi so anaasɛ ne nhyehyɛe na ɛde nsakrae ba asɛmfua no ka anaa ne din 
bɔ mu. EYi tumi si wɔ bere biara esiane sɛ kasa nyini nti, ɛnna afei nso, etumi nya 
nsunsuanso wɔ fɔnɔlɔgyi mmara ahorow a ɛda kasa ho no so. Mpɛn pii no, nnyigyei 
gyinabea-sesa da sɛnea akasafo sesa kasa no mu ma ne ka yɛ mmrɛ ɛnna afei nso 
ɛboa ma wɔn a afei na wɔresua kasa no tumi sua no wɔ bere a wɔmmrɛ ho koraa ne 
bere mpo a nsakrae aba kasa no mu. Nhwɛso, nsɛmfua a yɛtaa sesa nnyigyei gyinabea 
wɔ ne ka mu wɔ borɔfo kasa mu no mu bi ne “cholera” vs. “chorela”, “malaria vs. 
maralia”, “task” vs. “taks”, “ask” vs. “aks”. Eyinom nso yɛ nea esi wɔ Akuapem Twi 
kasa mu ho nhwɛso, ‘mane ne mena’, ‘kɛtrɛma ne tɛkrɛma’ ne nea ɛkeka ho.

Dwumadi 2.5 Asɛnsin Nhyehyɛe Asekyerɛ

Monyɛ akuw a nnipa baanan wɔ emu biara mu na montoatoa adwen mfa asɛnsin 
nhyehyɛe ho. Dɛn ne asɛnsin? Adɛn nti na yenya asɛnsin? Monka mo mmuae no 
nkyerɛ adesuafo nkae no.

1.	 Wo ne wo mfɛfo ntoatoa adwen mfa asɛnsin nhyehyɛe ahorow abien ho wɔ 
Akuapem Twi mu.

2.	 Momma asɛnsin nhyehyɛe abien a motoatoaa adwen faa ho no mu biara ho 
nhwɛso abiɛsa abiɛsa, sɛ ebia “mane” bɛyɛ “mena”; a eyi yɛ nnyigyei gyinabea-
sesa ho nhwɛso. Eyi boa ma asɛmfua no ka nyɛ kana.

3.	 Monka mo mmuae no nkyerɛ adesuafo nkae no na monyɛ mu mpɛnsɛmpɛnsɛmu.

Akenkan Ntrɛwmu
•	 https://www.slideshare.net/slideshow/phonological-

processes-256405478/256405478.

•	 https://en.wikipedia.org/wiki/Assimilation_(phonology)#:~:text=In%20
phonology%2C%20assimilation%20is%20a,places%20of%20articulation%20
are%20similar.

https://www.slideshare.net/slideshow/phonological-processes-256405478/256405478.
https://www.slideshare.net/slideshow/phonological-processes-256405478/256405478.
https://en.wikipedia.org/wiki/Assimilation_(phonology)#:~:text=In phonology%2C assimilation is a,places of articulation are similar.
https://en.wikipedia.org/wiki/Assimilation_(phonology)#:~:text=In phonology%2C assimilation is a,places of articulation are similar.
https://en.wikipedia.org/wiki/Assimilation_(phonology)#:~:text=In phonology%2C assimilation is a,places of articulation are similar.

MMƆAKYI NSƐMMISA

1.	 Dɛn ne ‘fɔnɔlɔgyi akwan’ wɔ Akuapem Twi mu?

2.	 Kyerɛkyerɛ fɔnɔlɔgyi akwan a edidi so yi mu:

a.	 Anokurukuruwayɛ

b.	 Ɛnne nnyigyei yera

c.	 Tɛkrɛmasorokɔ
3.	 Ma fɔnɔlɔgyi akwan a woakyerɛkyerɛ mu wɔ soro hɔ no mu biara ho nhwɛso 

abien abien.

NKƆMMƆDI
AKENKAN

NNIANIM

Afe a edi kan ne nea ɛto so abien mu no, musuaa ade faa adwen titiriw a ɛwɔ abasɛm 
mu ho. Moadi kan afa nnɛɛmmasɛm so akaakae mo adwen afa sɛnea yesi hwehwɛ 
adwen titiriw a ɛwɔ nkɔmmɔdi bi mu ho wɔ ɔfa 1 a ɛwɔ afe a ɛto so abiɛsa yi mu 
ho dedaw. Saa ɔfa yi mu no, mobɛsan akaakae mo adwen wɔ adwen titiriw a ɛwɔ 
abasɛm anaa nkɔmmɔdi bi mu asekyerɛ ho. Afei, mobɛtoa so akɔtoatoa adwen afa 
ɔkasamu titiriw ne ɔkasamu ahorow a ɛkyerɛkyerɛ ɔkasamu titiriw no mu ho na afei, 
moasan abɔ mmɔden ahwehwɛ saa nneɛma abien yi bi wɔ abasɛm a wɔde bɛma mo 
anaasɛ mo ara mobɛkyerɛw na moakyerɛ ɔkasamu titiriw ne ɔkasamu a ɛkyerɛkyerɛ 
ɔkasamu titiriw no mu a ɛwɔ abasɛm no mu. Nimdeɛ a wubenya wɔ ɔkasamu titiriw 
ne ɔkasamu a ɛkyerɛkyerɛ ɔkasamu titiriw mu no bɛboa wo ama woanya akyerɛw ne 
nkitahodi mu nimdeɛ amapa. Bio, ɛbɛboa ama woatumi ahyehyɛ adwen titiriw a ɛwɔ 
abasɛm bi mu nnidiso nnidiso ama ntease aba mu yiye. Sɛ woyɛ osuani yi, saa ɔfa yi 
ho hia ma wo pa ara a ɛnyɛ Akuapem Twi sua mu nko ara na mmom, ɛbɛboa ama 
woatumi asua adesua nkae a susukyerɛ wom no nyinaa yiye.

Adwen Titiriw

•	 Ɔkasamu a ɛkyerɛkyerɛ ɔkasamu titiriw mu yɛ ɔkasamu a ɛkasa fa ɔkasamu titiriw 
no ho ma yenya ntease amapa wɔ kasapɛn bi mu.

•	 Ɔkasamu titiriw yɛ ɔkasamu a ɛde adwen titiriw a ɛwɔ kasapɛn bi mu to gua.

•	 Yetumi gyina ɔkasamu titiriw ne ɔkasamu a ɛkyerɛkyerɛ titiriw mu no su so kyerɛ 
nsonsonoe a ɛda ɔkasamu no abien ntam.

ƆKASAMU TITIRIW NE ƆKASAMU A 
ƐKYERƐKYERƐ ƆKASAMU TITIRIW MU

Dɛn ne adwen titiriw wɔ abasɛm mu?
Sɛnea wunim dedaw no, adwen titiriw yɛ asɛm pɔtee a ɛwɔ kasapɛn biako bi mu wɔ 
abasɛm bi mu. ansa na wubehu adwen titiriw a ɛwɔ kasapɛn bi mu no, bisa wo ho saa 
asɛm yi: Dɛn na wɔreka fa onipa, ade anaa adwenkyerɛ bi ho? Wubetumi ahu adwen 
titiriw no wɔ mmeae ahorow wɔ kasapɛn mu nanso mpɛn pii no, ɛyɛ a na ɛwɔ kasapɛn 
a edi kasapɛn no anim no mu. Afei, ɔkyerɛwfo no de ɔkasamu a aka no kyerɛkyerɛ 
adwen titiriw a ɛwɔ kasapɛn no mu no mu.

Dɛn ne Ɔkasamu Titiriw?
Ɔkasamu Titiriw yɛ ɔkasamu a ɛwɔ kasapɛn mu a ɛde asɛntitiriw a ɛwɔ kasapɛn no mu 
to gua. Mpɛn pii no, ɔkasamu titiriw no na edi kasapɛn anim. Ɛsɛ sɛ ɔkasamu titiriw 
no yɛ tiawa de nanso ɛsɛ sɛ etumi de adwempɔw a ɛwɔ kasapɛn no mu to gua, na 
ɛsan nso tumi de nea ɔkyerɛwfo no pɛ sɛ ɔka fa atifiasɛm no ho pɔtee to gua. Ɛsɛ sɛ 
ɛno na ɛyɛ ɔkasamu a edi kan pa ara wɔ kasapɛn no mu. Bio, ɛsɛ sɛ ɛne abasɛm anaa 
susukyerɛw no atifiasɛm nya twaka ma yehu ɛso mfaso wɔ akyerɛw no mu. Sɛ ebia, 
ɔkasamu titiriw a ɛwɔ kasapɛn bi mu wɔ susukyerɛw a n’atifiasɛm ne “Nhomasua so 
mfaso” betumi ayɛ “Sɛ wubenya adwumapa ayɛ yɛ nhomasua so mfaso no mu biako.”

Dɛn ne Ɔkasamu a ɛkyerɛkyerɛ ɔkasamu titiriw mu
Ɔkasamu a ɛkyerɛkyerɛ ɔkasamu titiriw mu yɛ ɔkasamu ahorow a edi adwen titiriw 
a ɔkasamu titiriw no de too gua wɔ kasapɛn mu no ho adanse. Ɔkasamu ahorow a 
ɛkyerɛkyerɛ ɔkasamu titiriw mu no san di dwuma ahorow a edidi so yi:
1.	 Ɛboa ma ntease ba adwen titiriw a ɔkasamu titiriw no de to gua no mu.
2.	 Ɛde nokwasɛm ne adansedide foa adwempɔw a ɔkasamu titiriw no de to gua no 

so.
3.	 Ɛde nhwɛso amapa kyerɛkyerɛ adwempɔw ahorow mu ma akenkanfo te kasapɛn 

ahorow ne abasɛm no nyinaa ase fann.
4.	 Ɛde adansedide bata adwempɔw bi ho ma yehu nea enti a saa adwempɔw no yɛ 

nokwasɛm.

Dwumadi 3.1 Dɛn ne Ɔkasamu Titiriw ne Ɔkasamu a ɛkyerɛkyerɛ 
ɔkasamu titiriw mu?

1.	 Fa w’ankasa nsɛmfua kyerɛkyerɛ nea edidi so yi ase:

a.	 ɔkasamu titiriw

b.	 ɔkasamu a ɛkyerɛkyerɛ ɔkasamu titiriw mu

2.	 Montena baanu baanu na monkyerɛ twaka a ɛda ɔkasamu titiriw ne ɔkasamu 
a ɛkyerɛkyerɛ ɔkasamu titiriw mu ntam.

3.	 Momfa mo mmuae no ntoto mo mfɛfo de ho.

Dwumadi 3.2 Ɔkasamu titiriw ne Ɔkasamu a ɛkyerɛkyerɛ ɔkasamu 
titiriw mu wɔ Abasɛm mu

1.	

a.	 Montena baasa baasa.

b.	 Monkenkan abasɛm tiawa a ɛwɔ ase hɔ no.

Nhomasua ho hia yiye efisɛ ɛboa ma ankoroankoro nya nimdeɛ wɔ adesuade bi 
te sɛ Akuapem Twi, Mathematics, Science ne Social Studies mu yiye ma ɛboa wɔ 
onipa daadaa asetena mu.

Nhomasua boa ka adesuafo a wɔfi akyirikyiri ne mmɛneeɛ mu nyinaa bom ma 
wɔnya bomyɛ honhom ne nkitahodi amapa ho nimdeɛ.

Ɛsan nso boa ɔman mpontu efisɛ ɛma yenya nnipa a wɔwɔ nimdeɛ te sɛ 
akyerɛkyerɛfo, adɔkotafo, abammɔfo ne akannifo papa wɔ ɔman mu.

c.	 kyerɛw ɔkasamu titiriw ne ɔkasamu abien anaa nea ɛboro saa a ɛkyerɛkyerɛ 
ɔkasamu titiriw no mu a wuhu wɔ abasɛm no mu. Yɛ krado sɛ wobɛka wo 
mmuae no ho asɛm akyerɛ wo mfɛfo.

2.	

a.	 Wo ara kenkan abasɛm tiawa a ɛwɔ ase hɔ no.

b.	 Gyina nea woakenkan no so kyerɛw w’ankasa ɔkasamu titiriw ma abasɛm 
no.

Sɛ mebu nkɔmpɔ hwɛ afe 1990 mu a, ɛma mekaakae aseresɛm pii a ɛfa agoru 
ahorow a na ɛkɔ so wɔ TV so ho. Afe 1990 mu no, na m’ani gye yiye pa ara 
wɔ Akan drama a na wɔyi no wɔ GTV so Kwasiada anwummere biara no ho. 
Na m’ani gye sɛnea na Adadzewa si di ne dwuma wɔ sini no mu ho yiye pa ara 
– na megye di sɛ obiara a na ɔhwɛ saa Akan drama sini no bi saa bere no nso 
ani gyee ne ho pa ara. Dwuma a na Adadzewa di no yɛ anika ɛnna afei nso, 
na ɔde punito pii nso hyehyɛ anaa frafra mu. Mekae adeyɛ ne ahwɛe ahorow 
a Adadzewa ne agorumma nkae no baa mu no nyinaa. Ɛyɛ me ya pa ara sɛ 
wɔagyae Akan drama yi efisɛ na ɛyɛ sini a wɔyi wɔ TV so a na agye din pa ara 
a na Ghanafo mpempem ani gye ho pa ara yiye saa bere no.

ƆKASAMU TITIRIW NE ƆKASAMU A 
ƐKYERƐKYERƐ ƆKASAMU TITIRIW MU 
NHWEHWƐE WƆ ABASƐM MU
Ansa na wubetumi ahwehwɛ ɔkasamu titiriw ne Ɔkasamu a ɛkyerɛkyerɛ ɔkasamu titiriw 
mu wɔ abasɛm mu no, hwɛ wɔn mu biara su wɔ abasɛm no mu. Ɔkasamu titiriw su no bi 
ne nea edidi so yi:

1.	 Ɔkasamu titiriw de adwempɔ a ɛwɔ kasapɛn mu to gua.

2.	 Ɛwom sɛ wɔtaa de di kasapɛn no anim nanso edu bere bi a, wɔtumi de kɔhyɛ 
kasapɛn no awiei.

3.	 Yɛde kyere akenkanfo adwen.

4.	 Ɛwom sɛ ɛbɔ kasapɛn tɔfa nanso ɛma ne ho kwan ma yetumi kɔ so ara kyerɛkyerɛ 
mu.

5.	 Ɛde adwempɔ bi to gua a ɔkasamu nkae a ɛwɔ kasapɛn no mu ka bi foa so.

Ɔkasamu a ɛkyerɛkyerɛ ɔkasamu titiriw mu 
nhwehwɛe
1.	 Ɔkasamu a ɛkyerɛkyerɛ ɔkasamu titiriw mu ma yehu nsɛm pii fa adwempɔ a ɛwɔ 

kasapɛn bi mu ho wɔ bere a ɛde nkyerɛkyerɛmu ahorow, nhwɛso ahorow, asekyerɛ 
ahorow baabae ɔkasamu titiriw no mu.

2.	 Mpɛn pii no, yehu Ɔkasamu a ɛkyerɛkyerɛ ɔkasamu titiriw mu wɔ kasapɛn 
mfinimfini – ne titiriw ɔkasamu titiriw no ne awiei kasamu no ntam.

3.	 Mpɛn pii no, yɛtaa nya Ɔkasamu a ɛkyerɛkyerɛ ɔkasamu titiriw mu abien kosi 
anan wɔ kasapɛn mu.

4.	 Hwehwɛ nkabomde bi te sɛ, ‘sɛ ebia, nea ɛka ho bio, efisɛ, ɛnam saa nti,’

5.	 Ɔkasamu a ɛkyerɛkyerɛ ɔkasamu titiriw mu ma yenya mmuae ma nsɛmmisa bi te 
sɛ, ‘Adɛn? Sɛn, Kwan bɛn so? Ekosii sɛn? Ne nea ɛkeka ho.

Kae sɛ Ɔkasamu a ɛkyerɛkyerɛ ɔkasamu titiriw mu amapa ma atiefo ne akenkanfo nya nsɛm a 
wɔrepɛ atie te. Ɛsɛ sɛ wuhu nea w’akenkanfo akenkan ho nimdeɛ akodu wɔ w’atifiasɛm 
no ho sɛnea ɛbɛyɛ a wɔbetumi de Ɔkasamu a ɛkyerɛkyerɛ ɔkasamu titiriw mu amapa ama 
wo. Fa adwenkyerɛ a ɛka bi foa foforo so bra mu – Ɛnyɛ ɔkasamu titiriw nko ara na 
Ɔkasamu a ɛkyerɛkyerɛ ɔkasamu titiriw mu kyerɛkyerɛ mu na mmom etumi nso kyerɛkyerɛ 
ne yɔnko Ɔkasamu a ɛkyerɛkyerɛ ɔkasamu titiriw mu foforo nso mu.

Fa asɛmmisa yi sɔ wo ho hwɛ
Kyerɛw ɔkasamu a ɛkyerɛkyerɛ ɔkasamu titiriw mu abien anaa abiɛsa ma ɔkasamu 
titiriw yi: “Sɛ edu adwuma hwehwɛ so a na wuhu sɛ nhomasua ho hia pa ara.”

Wubetumi de ɔkasamu ahorow a edidi so yi akyerɛkyerɛ mu akyerɛ akenkanfo:

1.	 Adwumawuranom dodow no ara hwɛ nnipa a wɔnim nhoma ansa na wɔafa wɔn 
adwuma.

2.	 Nnwuma bi te sɛ adekyerɛ, nɛɛse, lɔya, ne nea ɛkeka ho, hia nnipa a wɔn nhomasua 
mu dɔ.

3.	 Nnwumapa a wɔma ho akatuapa no hia wɔn a wɔn nhomasua kɔ kan, ne nea 
ɛkeka ho.

Saa ɔkasamu ahorow yi mu biara kyerɛkyerɛ adwen titiriw no mu ma akenkanfo te 
ɔkyerɛwfo no botae ase yiye.

Dwumadi 3.3 Ɔkasamu Titiriw Nhwehwɛe

1.	 Monyɛ akuw baasa baasa na momfa nsɛmfua bɛyɛ ahanu (200) anaa nea ɛboro 
saa nkyerɛw abasɛm a ɛfa atifiasɛm a edidi so yi mu biako ho:

a.	 Sɛnea guam si te anɔpaberem

b.	 Ayiyɛ so mfaso

c.	 Abɛɛfo nimdeɛ regu nnwuma a ɛwɔ hɔ dedaw no.

2.	 Monkyerɛw adwen titiriw abiɛsa (3) anaa nea ɛboro saa mfi abasɛm a 
moakyerɛw no mu.

3.	 Momfa adwen titiriw a moakyerɛw no ntoto mo mfɛfo de ho na monkyerɛ nea 
enti a mokyerɛwee saa adwen titiriw no.

Dwumadi 3.4 Yɛde Ɔkasamu titiriw ne Ɔkasamu a ɛkyerɛkyerɛ 
ɔkasamu titiriw mu Redi Dwuma

1.	 Kuw biara nkenkan abasɛm a ɛwɔ ase hɔ no na monnyina nimdeɛ a mowɔ fa 
Ɔkasamu titiriw ne Ɔkasamu a ɛkyerɛkyerɛ ɔkasamu titiriw mu ho no so nyɛ 
mu mpɛnsɛmpɛnsɛmu.

2.	 Monhwehwɛ adwen titiriw no, Ɔkasamu titiriw ne Ɔkasamu a ɛkyerɛkyerɛ 
ɔkasamu titiriw mu no.

Abakɔsɛm kyerɛ sɛ, nsɛm bebree na anya nsunsuanso wɔ dwom ahorow a yɛto no 
wɔ ɔman kronkron Ghana ha no so. Kasa, atenae, amammere ne amanne ahorow, 
amanyɛsɛm, atukɔtena nyinaa nkanfua nso anya nsunsuanso wɔ dwom so pa ara. 
Nnipakuw ahorow no mu biara fi ɔman Ghana afa ahorow no mu baabi. Eyi kyerɛ 
sɛ, nnipakuw ahorow no mu biara di aduan soronko, hu wim nsakrae soronko 
ɛnna afei nso wɔne nnipa a wɔfi nnipakuw foforo mu na edi nkitaho. Nnipakuw no 
mu biara nko ne kwan a wɔfaa so tu kɔtenaa beae a wɔte seesei no efisɛ wɔn mu 
biara nko ne tebea ne wiase abrabɔ mu nsɛm a ɛhyɛɛ wɔn maa wɔtu kɔtenaa beae a 
wɔte seesei no. Bio,nnipakuw no mu biara nko ne akannifo a wɔdii wɔn anim maa 
wɔtumi tu kɔduu beae a wɔakɔtenatena seesei no, na eyi nso nyaa nsunsuanso nyɛ 
kumaa wɔ kwan a wɔfa so to wɔn nnwom so. Eyinom ne nsɛm a anya nsunsuanso 
wɔ Ghana nnwom nhyehyɛe ne ne to so pa ara.

Source: Elebi, A. (2015). Indigenous Musical Culture in Ghana: A Contemporary 
Perspective. The International Journal of Humanities & Social Studies, 3(7).

Dwumadi 3.5 Nsonsonoe a Ɔkasamu titiriw ne Ɔkasamu a 
ɛkyerɛkyerɛ ɔkasamu titiriw mu

Montena baanu baanu, na momfa mo mmuae a mokyerɛwee wɔ Dwumadi 3.4 no 
nyɛ akwankyerɛ mma ɛmmoa mo mma mommua nsɛmmisa a edidi so yi:

1.	 Dwuma bɛn na Ɔkasamu titiriw ne Ɔkasamu a ɛkyerɛkyerɛ ɔkasamu titiriw mu 
di?

2.	 Dɛn na ɛsesɛ wɔ Ɔkasamu titiriw ne Ɔkasamu a ɛkyerɛkyerɛ ɔkasamu titiriw 
mu ho?

3.	 Nsonsonoe bɛn na ɛda Ɔkasamu titiriw ne Ɔkasamu a ɛkyerɛkyerɛ ɔkasamu 
titiriw mu ntam?

4.	 Ɛyɛ den ma wo sɛ wobɛkyerɛw Ɔkasamu titiriw ne Ɔkasamu a ɛkyerɛkyerɛ 
ɔkasamu titiriw mu ana? Adɛn nti a?

Akenkan Ntrɛwmu
Perdsky, S. (2007). Topic sentence: A writer’s Education. New Star Books.

MMƆAKYI NSƐMMISA

1.	 Nsonsonoe bɛn na ɛda abasɛm mu adwen titiriw ne Ɔkasamu titiriw ntam?

2.	 Kenkan abasɛm yi yiye na bua nsɛmmisa a ɛfa ho no:

Sohyia midia yɛ wɛbsaet anaasɛ intanɛte so akade bi a ɛboa nnipa ma wɔhyia ne 
afoforo kyɛ adwen fa wɔn ankasa ho. Ɛsan nso yɛ wɛbsaet, simpie anaasɛ kɔmputa so 
akade bi a wɔfa so de mfoni, sini ne abasɛm ahorow kɔma anaa mane nnipa foforo a 
wɔn nso de saa akade no di dwuma wɔ intanɛte no so.
Nnansa yi, amansan aguaberem aboa ama nkitahodi ne nkrato akɔ so yiye pa ara wɔ 
wiase afanan nyinaa mu. Nnipa tumi di nkitaho waano waano, a ɛmfa ho ne baabi a 
wɔwɔ wɔ wiase yi mu. Amansan aguaberem akade bebree na ɛwɔ intanɛte so, na ɛboa 
yiye pa ara ma guadi, ahosɛpɛ, nhomasua ne nea ɛkeka ho kɔ so pa ara. Amansan 
aguaberem akade no mu bi ne Twitter, WhatsApp, Facebook, TikTok, Instagram. 
Amansan aguaberem so wɔ mfaso pa ara efisɛ ɛboa nnipa ma wɔn nsa ka dwumadi 
ahorow ho amannebɔ wɔ ntɛmso. Aguadifo de wɔn adetɔnne ho dawurobɔ fa amansan 
aguaberem ma bere tiawa bi mu no, ɛho amannebɔ hyeta wiase afanan nyinaa na 
worekata w’ani ate ara ni, na aguatɔnne no nyinaa asa. Akyerɛkyerɛfo ne adesuafo 
fa amansan aguaberem yi so kyɛ adwen ne adesuade ahorow boa ma nhomasua mu 
nkitahodi mu yere pampee.
Nsɛmmisa

a.	 kyerɛw adwen titiriw a ɛwɔ abasɛm no mu.

b.	 Fa adwen titiriw no mu biara kyerɛw w’ankasa ɔkasamu ahorow abien.

c.	 Hwehwɛ na kyerɛw Ɔkasamu a ɛkyerɛkyerɛ ɔkasamu titiriw mu no nyinaa.

ƆKASA NE ƆKASA DWUMADI
AKUAPEM TWI KYERƐWBEA HO MMARA

NNIANIM

Saa ɔfa yi kɔ so ara kyerɛkyerɛ atifiasɛm ‘mmataho’ a yesuaa ho ade wɔ ɔfa abiɛsa a 
ɛwɔ afe a ɛto so abien mu no mu ɛnna ɛsan nso kyerɛkyerɛ akwan ahorow a yɛfa so 
nya nsɛmfua foforo bɛka nea yɛwɔ dedaw wɔ Akuapem Twi mu no ho. Sɛnea yesuaa 
ade faa mmataho ho wɔ afe a ɛto so abien mu no, ɛkyerɛkyerɛ mmeae ahorow te sɛ 
nsianim, nsiakyi, nhyɛmu ne ntwareho ɛnna mmataho dwumadi te sɛ nnanemu ne 
nyafimu mu. Yɛakyerɛkyerɛ nsɛmfuayɛ akwan ahorow te sɛ nsɛmfua-nkabom, ntwaso-
nkabom, ntaso, asopɛ-koro a asɛmfuakuw sesa nsɛmfua ne nea ɛkeka ho no nso, 
yɛakyerɛkyerɛ mu wɔ ɔfa yi mu. Nsɛmfuayɛ ho nimdeɛ abɛboa ama woatumi akyerɛ 
sɛnea Akuapem Twi asɛmfua bi ne nsɛmfua a ɛwɔ kasa ahorow bi mu nhyehyɛe si te. 
Saa adesua yi bɛboa ama w’ankasa atumi ayɛ wo nsɛmfua na woakyerɛ nsɛmfua kuw 
a ɛfra mu na afei, wode saa nsɛmfua no adi dwuma wɔ ɔkasamu mu sɛnea ɛfata. Ɛnyɛ 
Akuapem Twi nko ara mu na wode saa nimdeɛ yi bedi dwuma na mmom, wubetumi 
de saa nimdeɛ yi ayɛ mpɛnsɛmpɛnsɛmu wɔ nsɛmfua a ɛwɔ adesua nkae no mu.

Adwen titiriw

•	 Akronim yɛ asɛmfua a yɛakeka akyerɛwde ahorow a edidi nsɛmfua bi anim abobom 
nnidiso nnidiso de ayɛ a yetumi bɔ din anaa kenkan no te sɛ asɛmfua pɛpɛɛpɛ

•	 Ntwaso ne sɛ, yeyi asɛmfua bi fa bi fi ho, mpɛn pii no, ɛtaa yɛ asɛmfua no awiei 
na yeyi fi ho ma ɛka asɛmfua no anim a asɛmfua no asekyerɛ nsesa, ɛnna ntwaso-
nkabom nso yɛ nsɛmfua abien a yeyi nea edi kan no awiei fi ho na yeyi asɛmfua a 
ɛto so abien no anim fi ho na yɛaka asɛmfua a edi kan no anim ne asɛmfua a ɛto so 
abien no awiei no abom ama ayɛ asɛmfua biako.

•	 Kɔenagyi yɛ asɛmfua bi a, mpɛn pii no, ɛtaa wɔ Borɔfo kasa mu a yɛafa kwan foforo 
bi so aka no sɛnea yɛbɛte ase, ɛnna akyi-yiye yɛ nsɛmfuayɛ kwan bi a emu no, yeyi 
mmataho a ɛwɔ asɛmfua a ɛwɔ hɔ dedaw no akyi fi ho de nya asɛmfua foforo. Etumi 
ba sɛ, asɛmfua foforo no ne asɛmfua dedaw no asekyerɛ anaa ne dwumadi nyɛ 
adekoro.

•	 Yɛnam akwan ahorow so yɛ nsɛmfua foforo bɛka nsɛmfua a ɛwɔ ɔkasa bi mu dedaw 
no ho.

•	 Nsɛmfuayɛ akwan ahorow no mu bi ne nsɛmfua-nkabom, ntwaso-nkabom, nkakuho, 
mmataho, ntwaso ne asopɛ-koro a asɛmfuakuw sesa nsɛmfua ne nea ɛkeka ho.

AKWAN A YƐFA SO NYA NSƐMFUA 
(NSƐMFUAYƐ)
Eyi yɛ akwan ahorow a yɛfa so sesa anaa keka nsɛmfua bobom ma yenya nsɛmfua 
foforo a ntease wom. Sɛ ebia, yenya asɛmfua ‘nanteɛ’ wɔ bere a yɛde mmataho -ɛ 
bɛbata asɛmfua ‘nante’ ho.

Nsɛmfuayɛ akwan ahorow
Yɛwɔ akwan ahorow a yɛfa so yɛ anaa nya nsɛmfua foforo bɛka nea yɛwɔ dedaw no 
ho. Emu bi na edidi so yi.

Mmataho
Nnwennweneho Nsɛmmisa

1.	 Sɛ wohwɛ afrasɛɛ adesua no mu a, sɛn na wosi te ‘mmataho’ ase?

2.	 Ma mmataho ahorow a yɛde batabata nsɛmfua ho no nhwɛso dodow a wubetumi 
biara?

3.	 Afei, kyerɛ mmataho a ɛwɔ nsɛmfua a edidi so yi mu ne beae a ɛwɔ wɔ asɛmfua no 
mu sɛ ɛwɔ asɛmfua no anim, mfinimfini anaa akyi/awiei.

a.	 nananom
b.	 tɔe
c.	 suani
d.	 akɔkɔɔ

Wohwɛ nsɛmfua a ɛwɔ a-d no a, wubehunu mmataho yinom {-nom, -eɛ, -ni, a-}. 
Nsɛmfua a ɛwɔ (a) ne (b) mu no wɔ nsiakyi a edi dwuma sɛ nnanemu mmataho. Kae 
sɛ, nnanemu mmataho nsesa asɛmfuakuw a asɛmfua no fra mu. Nsɛmfua a ɛwɔ (c) ne 
(d) mu no nso wɔ mmataho a yɛde abata asɛnnua ‘sua’ ne ‘kɔkɔɔ’ ho nnidiso nnidiso. 
Mmataho a ɛwowɔ nsɛmfua a ɛwɔ (c) ne (d) mu no asesa asɛnnua no asɛmfuakuw a ɛfra 
mu. Asɛmfua sua (adeyɛ) abɛyɛ suani (edin) ɛnna asɛmfua kɔkɔɔ (edin nkyerɛkyerɛmu) 
abɛyɛ akɔkɔɔ (edin).
Yegyina mmeae a mmataho bi bata asɛnnua ho so akyekyɛ mmataho mu akuw ahorow. 
Mmeae nonom ne asɛnnua no anim (nsianim), asɛnnua no akyi te sɛ ebia -ɛ, -eɛ, -iɛ, 
-nom, -foɔ, -ni (nsiakyi), asɛnnua no mu anaa mfinimfini (nhyɛmu) ne asɛnnua no 
anim ne n’akyi a ɛyɛ nsianim ne nsiakyi (animkyi) a atware asɛnnua no ho ahyia 
(ntwareho).
Bɔ eyi so na kosua bi ka ho https://www.ejal.info .

https://www.ejal.info


29

NSƐMFUAYƐYear Two ƆFA 4

Wubetumi nso abɔ eyi so akɔpɛ nkyerɛkyerɛmu pii afa adesua yi ho:
http://dx.doi.org/10.32601/ejal.10219

Nyafimu
Nyafimu ne sɛ yɛde mmataho bi abata asɛnnua anaa besi bi ho na asɛmfua a yenyae 
no ne asɛnnua anaa besi ho asɛmfuakuw a na ɛwom dedaw no asesa. Sɛ ebia, yɛde 
nsianim {a-} asi ‘pra’ (adeyɛ) anim ama adane ‘apra’ (edin), anaasɛ yɛde nsiakyi {-ɛ) 
asi ‘yare’ (adeyɛ) akyi ama adane ‘yareɛ’ (edin). Nsɛmfua foforo abien na yɛayɛ a 
ɛnonom ne apra ne yareɛ.

Nnanemu
Edu bere bi na sɛ yɛde mmataho bi bata asɛnnua anaa besi bi ho a, asɛmfuakuw a 
asɛnnua anaa besi no fra mu no nsesa nanso ne nyinaa akyi no, yenya nsɛmfua foforo. 
Sɛ ebia, sɛ yɛde nsiakyi ( -eɛ) bata asɛnnua anaa besi bi te sɛ fa-faeɛ, bɔ-bɔeɛ, sa-saeɛ, 
ne nea ɛkeka ho ho a, yenya nsɛmfua foforo nanso asɛmfua foforo no ne dedaw no 
nyinaa fra asɛmfuakuw adekoro no ara mu.

Nsɛmfua-nkabom
Eyi yɛ kwan a yɛfa so nya asɛmfua wɔ bere a yɛka nsɛmfua abien anaa nea ɛboro saa 
bom ma ɛbɛyɛ asɛmfua biako. Yetumi ka asɛnnua abien anaa besi abien bom de nya 
asɛmfua foforo. Sɛ ebia, ‘di’ ne ‘dwuma’ dane dwumadi. Ebetumi aba sɛ, nsɛmfua 
abien anaa nea ɛboro saa a yɛreka abom no fra asɛmfuakuw biako mu ɛnna ebetumi 
nso aba sɛ, nsɛmfua a yɛreka abom no mu biara nko ne asɛmfuakuw a ɛfra mu. Hwɛ 
nhwɛso a ɛwɔ fam hɔ no.

1.	 Anammɔn ne tu – anammɔntu
2.	 Adan ne kasa- adankasa
3.	 Asase ne tam- asasetam
4.	 Bɔ ne ntoa – ntoabɔ
5.	 bata ne tu – batatu
Nsɛmfua-nkabom no mu bi wɔ hɔ a, ne kyerɛw mu no, yɛde daahye to ntam.
Dwennwene ɛho nhwɛso no bi so na ka ho asɛm kyerɛ wo mfɛfo.

Ntwaso-nkabom
Ntwaso-nkabom yɛ nsɛmfua abien a yeyi nea edi kan no awiei fi ho na yeyi asɛmfua 
a ɛto so abien no anim fi ho na yɛaka asɛmfua a edi kan no anim ne asɛmfua a ɛto 

http://dx.doi.org/10.32601/ejal.10219

so abien no awiei no abom ama ayɛ asɛmfua biako. Eyi kyerɛ sɛ, yetumi de nsɛmfua 
abien anaa nea ɛboro saa afa bi bobom ma yenya asɛmfua foforo. Kwan a yɛfa so 
yɛ anaa nya saa asɛmfua yi na yɛfrɛ no ntwaso-nkabom no. Yɛde ntwaso-nkabom di 
dwuma wɔ bere a yɛne yɛn tipɛn bi redi nkitaho bi a ɛyɛ anika mu. Ntwaso-nkabom 
ho nhwɛso no bi ni:

1.	 Kɔɔdwoɔ (Kwadwo + Fɔdwoɔ)

2.	 Kwampra (Kwame + Pepra)

3.	 Kwaapaa (Kwame + Dapaa)

4.	 Koofie (Kofi + Fofie)

Ntwaso
Eyi mu no, yetwa asɛmfua a ɛwɔ hɔ dedaw no so de nya asɛmfua foforo. Ɛyɛ nsɛmfuayɛ 
kwan no mu biako a emu no, yeyi asɛmfua no mu asɛnsin anaa nsɛnsin bi fi ho de nya 
asɛmfua foforo. Asɛmfua a yɛatwa so no asekyerɛ nsesa; asekyerɛ no tim nea etim. 
Mpɛn pii no, ɛyɛ a na ɛmfata sɛ yɛde nsɛmfua a yɛatwa so ne mpanyin bedi nkitaho. 
Ntwaso ho nhwɛso no bi ni:
1.	 Akos (Akosua)
2.	 Twum (Twumasi)
3.	 Kanta (Kantamanto)
4.	 Boat (Boaten)
5.	 Braka (Brakatu)
6.	 Aku (Akua)
7. Ampaa (Ampaaben)

Asopɛ-koro a asɛmfuakuw sesa Nsɛmfua
Eyi yɛ nsɛmfua a wɔn asopɛ yɛ adekoro nanso ɛfra nsɛmfuakuw foforo mu. Eyi kyerɛ 
sɛ, asɛmfua bi tumi fi asɛmfuakuw bi te sɛ edin mu kɔ adeyɛ anaasɛ foforo bi mu a 
n’asopɛ ne n’akenkan tim nea etim. Eyi ne yɛresesa asɛmfua bi asɛmfuakuw nanso ne 
bɔbea no de, ɛkɔ so yɛ sɛnea esi te no ara. Saa nsɛmfua yi ho nhwɛso bi ni:

1.	 Dansoaa to aba (adeyɛ) NE Dansoaa to so (edin)
2.	 Abofra no su dodo (adeyɛ) NE Abofra no su ara ne no (edin)
3.	 Yɔnkodɔ nam kwan so reba (adeyɛ) NE Yɔnkodɔ we nam (edin)
4.	 Anima hu Ofosu (adeyɛ) NE Anima yɛ onipa hunu pa ara (edin)
Fa eyinom sɔ wo ho hwɛ. Kyerɛ nsɛmfua tumm no mu nea ɛyɛ adeyɛ ne nea ɛyɛ edin:

1.	 Anima tumi da baabiara a ɔpɛ NE Anima hu Ofosu da biara
2.	 Ofosu dan Tweaduampɔn NE Ofosu dan no yɛ fɛ.

Akronim
Eyi yɛ akyerɛwde a edidi nsɛmfua anim a ɛka bom yɛ asɛmfua biako. Eyi kyerɛ sɛ, 
yeyiyi akyerɛwde a edidi nsɛmfua bi anim, na yɛakeka abobom de ayɛ asɛmfua foforo. 
Akronim ho nhwɛso no bi ni:

1.	 KAF – Kwame Anɔkye Frempɔn
2.	 OWA- Opoku Ware Amankwaatia.
3.	 KAA- Kumasi Abuakwa Aberante.
4.	 KƆN – Kwame Ɔpɔn Nimako

Yɛkenkan Akronim anaasɛ yɛbɔ din sɛ asɛmfua biako na mmom ɛnyɛ akyerɛwde 
mmiako mmiako. Yɛde di dwuma te bere ne ɔbrɛ dodow so ɛnna afei nso yɛde boa ma 
edin a ne bɔ yɛ bɔna bɔ yɛ mmrɛ anaasɛ kasasin a n’akenkan yɛ kenkanna akenkan yɛ 
mmrɛ.

Akyi-yiye
Eyi mu no, yeyi mmataho a ɛwɔ asɛmfua a ɛwɔ hɔ dedaw no akyi fi ho de nya asɛmfua 
foforo. Etumi ba sɛ, asɛmfua foforo no ne asɛmfua dedaw no asekyerɛ anaa ne dwumadi 
nyɛ adekoro. Eyi ho nhwɛso bi na ɛwɔ pono a ɛwɔ ase hɔ no so no:

Asɛmfua Dedaw Akyi-yiye Asɛmfua

Kyalewate Kyale

ɔsɔfo Ɔsɔ

Odiyifo Odiyi

Kelewele Kele

Twumasi Twum

Boateng Boat

Nkakuho
Eyi yɛ asɛmfua a yɛka ne nyinaa anaa ne fa bi ku ho anaasɛ yeti mu prɛko, mprenu 
anaa nea ɛboro saa de yɛ asɛmfua foforo. Nsakrae kakra bi tumi ba saa asɛmfua no ne 
ne nkakuho no asopɛ mu. Eyi ho nhwɛso a ɛwɔ Borɔfo kasa mu no mu bi ni: boo-boo, 
zig-zag ne flip-flop.
Ɛho nhwɛso a ɛwɔ Ghana kasa ahorow no bi na edidi so yi:

Kasa Asɛmfua Nkakuho

Ga kpↄ ‘ knot/lump’ ŋoo ‘salt’ kpↄikpↄi,’ lumpy’ ŋooŋoo ‘salty’

Ewe gblↄ ‘say’ bla ‘to tie’ gbↄgblↄ ‘say’ babla ‘to tie’

Akan Tu’ uproot’ si ‘to alight’ Tutu ‘uproot’ sisi ‘alight’

Nkakuho kyerɛ sɛ yɛati asɛmfua no nyinaa anaasɛ ne fa bi mu biako, abien, abiɛsa 
anaa nea ɛboro saa. Edin nkakuho mu no, edin no tumi sesa fi edin asɛmfuakuw mu 
kɔ edin nkyerɛkyerɛmu mu.

Ɔfɛm/Boseabɔ
1.	 Kɔ abɛɛfo ntontan so na fa w’ankasa nsɛmfua kyerɛw wo ntease a wowɔ no wɔ 

ɔfɛm anaa/bosaebɔ ho anaa wo ne mfɛfo nkyɛ saa adwen no.

2.	 Montena akuwakuw na monhwɛ nsɛm a ɛwɔ twi kasa mu a wafɛm ne kwan a afa 
so abɛdan mani kasa.

ɔfɛm ho nsɛm wɔ twi ne:
1. Prete a efi Portuguese kasa Prato mu
2. Asepatre a efi Portuguese kasa Sapato mu
3. Bokiti a efi borɔfo kasa bucket mu
4. Toworo a efi borɔfo kasa towel mu
Nsɛmfua a yɛafɛm anaa yɛabɔ no bosea aba Akuapem Twi mu ho nhwɛso no bi na 
edidi so yi: bokiti, nika, pieto, sukuu, bɔɔlo, radio, kɔmputa, intanɛte, kwahyiɔkɔ, 
feisbuk, pona, mobaafon, bandele, kyaagya.

Kɔenegyi
Eyi yɛ nsɛmfua bi a ɛwɔ, mpɛn pii no, Borɔfo kasa mu a yɛn ara yɛafa kwan bi a 
yɛbɛte ase so aka ama abɛyɛ Akuapem Twi kasa no mu nsɛmfua no bi. Eyi betumi 
ayɛ asɛmfua foforo koraa anaasɛ asɛmfua bi a ɛwɔ hɔ dada. Yɛyɛ nsɛmfua foforo ma 
ɛboa ma yetumi di nkitaho amapa wɔ ɛnnɛ mmere yi mu. Nsɛmfua a yɛakɔene anaasɛ 
kɔenegyi ho nhwɛso no bi na ɛwowɔ ɛpono a ɛwɔ ase hɔ no so no.

Asɛmfua a yɛakɔene Asekyerɛ (Borɔfo)

Kambuu Camp boot

Kalabule Callous bullying

Gangalia Gang leader

Sagranti Sir Garnet Wesley

Prɛmoo Peri Martin

Nsɛmfuayɛ so mfaso
Nsɛmfuayɛ so wɔ mfaso ma kasa mpontu. Ɛma kasa nya nsɛmfua bɛka nea ɛwɔ hɔ 
dedaw no ho na ɛma wɔn a wɔde saa kasa no di dwuma no tumi kyerɛ wɔn adwen 
wɔ nneɛma a aba foforo wɔ nnipa asetena mu ho, nyansapɛ-mu-nimdeɛ, mfididwuma, 

abɔde-mu-nyansapɛ ne nea ɛkeka ho. Eyi boa ma yetumi yɛ nsakrae wɔ yɛn nkitahodi 
ne yɛn kasa mu. Nsɛmfuayɛ ho nimdeɛ ma nsɛmfua foforo sua nyɛ den efisɛ, ɛboa ma 
wote nsɛmfua ase san kyerɛkyerɛ ase ne ne nhyehyɛe mu. Ne tiaatware mu ne sɛ, ɛyɛ 
kwampa a yɛfa so nya nsɛmfua foforo bɛka nea yɛwɔ dedaw no ho.

Dwumadi 4.1 Nsɛmfuayɛ asekyerɛ

1.	 Fa w’ankasa wo nsɛmfua kyerɛkyerɛ nsɛmfuayɛ ase.
2.	 Ɛne wo kuwmma no nyɛ nhwehwɛmu mfa nsɛmfuayɛ so mfaso ho.
3.	 Kwan bɛn na wo kurom kasa afa so asesa? Ɛyɛ nsakrae papa anaa nsakrae bɔne 

na aba wo kurom kasa no mu?
4.	 Ka wo mmuae no kyerɛ adesuafo nkae no nyinaa.

Dwumadi 4.2 Nsɛmfuayɛ Nhwehwɛe

Hwɛ nsɛmfua a ɛwɔ ase hɔ no nyinaa yiye na kyerɛ kwan a yɛfaa so yɛɛ saa 
asɛmfua no. Yɛadi kan ayɛ nea edi kan no de ayɛ nhwɛso ama wo.

Asɛmfua Kwan a yɛfaa so yɛɛ no

Kwaapaa Ntwaso-nkabom (nsɛmfua afa abien na yɛka bɔɔ mu nyaa 
asɛmfua foforo no)

Twum Yɛayi asɛmfua no fa bi afi ho – ɛyɛ nsɛmfuayɛ akwan no mu nea 
ɛwɔ he?

radio

ntomadan

apra

hwehwɛ

Dwumadi 4.3 Nsɛmfua Foforoyɛ

Gyina nimdeɛ a woanya wɔ nsɛmfuayɛ ho no so na di dwuma a edidi so yi;

1.	 Montena akuw baanan baanan.

2.	 kyerɛw nsɛmfua a wɔnam nkakuho anaasɛ kɔenegyi kwan so na ɛyɛe ho nhwɛso 
du (10). Ka ho asɛm kyerɛ adesuafo nkae no.

3.	 Kuw biara nni nsɛmfuayɛ agoru no. Sɛ obi bɔ asɛmfua a fra adeyɛ anaasɛ edin 
asɛmfuakuw mu a, na ɔfoforo agyina so de ayɛ asɛmfua foforo.

4.	 Kuw biara nka nsɛmfua foforo a wɔyɛɛ wɔ agodi no mu nkyerɛ adesuafo nkae 
no.

Nhwɛso: bɔ, abɔ, rebɔ, bɔe, bɔɔ, bɛbɔ, rebɛbɔ

Dwumadi 4.4 Adesua no mu Asukɔdɔ

1.	 Yi nsɛmfuayɛ akwan ahorow a ɛwɔ ase hɔ no mu biako na dɔ mu asukɔ:

a.	 Nsɛmfua-nkabom

b.	 Ntwaso

c.	 Akronim

d.	 Ntwaso-nkabom

e.	 Mmataho

f.	 Ɔfɛm/Boseabɔ

g.	 Akyi-yiye

2.	 Ɛho behia sɛ wode nea edidi so yi bedi dwuma wɔ wo nhwehwɛmuyɛ no mu:

a.	 Asɛmfuayɛ kwan a woayi no asekyerɛ (sɛnea yesi de yɛ nsɛmfua).

b.	 Ma nsɛmfua a yɛfa saa kwan yi so yɛ no ho nhwɛso anum (5) anaa nea 
ɛboro saa wɔ Akuapem Twi kasa mu.

c.	 Kyerɛ nea enti a saa asɛmfuayɛ no si anaa ɛkɔ so wɔ Akuapem Twi mu.

d.	 Wususuw sɛ, asɛmfuayɛ kwan pɔtee a woreka ho asɛm no anya nsunsuanso 
anaa ɛde nsakrae bi aba Akuapem Twi kasa no mu ana?

Akenkan Ntrɛwmu
Kenkan nea edidi so yi pɛ nimdeɛ ka nea woanya wɔ saa atifiasɛm yi mu no ho:

https://www.scribd.com/document/665877593/coinage. (Kɔenegyi)
https://kseacademy.com/word-formation-processes/. (Nsɛmfuayɛ)

                 

https://www.scribd.com/document/665877593/coinage.
https://kseacademy.com/word-formation-processes/.

MMƆAKYI NSƐMMISA

1.	 Nsɛmfuayɛ ho mmɔakyi nsɛmmisa. Kyekyɛ nsɛmfua a edidi so yi mu kɔ asɛnnua 
ne mmataho ahorow (nsianimu, asɛnnua, nsiakyi).

Asɛmfua Nsianim Asɛnnua Nsiakyi

agyidifo

ɔpaani

osuani

ɔsoafo

anomfo

2.	 Hwɛ nsɛmfua pikapika a ɛwɔ abasɛm a ɛwɔ ase hɔ no mu no nyinaa yiye na 
kyerɛ kwan a yɛfaa so yɛɛ anaa nyaa saa nsɛmfua no mu biara.

Me ne Kɔɔdwoɔ rekasa fa guadi ho no, nea mihuii ara ne sɛ wasesa nkɔmmɔdi no ama 
ɛretrɛtrɛ te sɛ ntomadan mu mpasotam. Kɔɔdwoɔ huruhuru maa afoforo bɛkaa ne ho 
maa wɔn ani gyee yiye. Wɔgu so redi ahurisie no, obi de radio bi a na wɔrebɔ Koopɔn 
dwom wɔ so betwaa mu. Na saa bere no yɛ anigye bere a ɛso bi mmaa da ma me. Akyi 
yi na Akos baa hɔ nanso na anigye no nyinaa aba awiei.
Kyerɛw nsɛmfuayɛ akwan ahorow a edidi so yi mu biara ho nhwɛso anum (5). 
Ɛne wo kuwmma no ntoatoa adwen mfa nsɛmfuakuw a wo nhwɛso no mu biara 
fra mu ho.
a.	 Nsɛmfua-nkabom
b.	 Ntwaso
c.	 Akronim
d.	 Ntwaso-nkabom
e.	 Mmataho

3.	 Kyerɛw Akuapem Twi nsɛmfua foforo edu (10) na kyerɛkyerɛ kwan a wofaa so 
yɛɛ saa nsɛmfua no mu kyerɛ wo mfɛfo.

KASA NE KASA DWUMADI
KASA MMARA

NNIANIM

Saa ɔfa yi yɛ nneɛma ahorow a yesuaa wɔ ɔfa anan (4) a ɛwɔ afe a edi kan no mu 
ne nneɛma ahorow a yesuaa wɔ ɔfa anan (4) a ɛno nso wɔ afe a ɛto so abien mu no 
ntoaso. Ɛka kasasin ne kasasin ahorow ho asɛm. Ɔfa yi kɔ so kasa fa ɔkasamu ne 
n’afa ahorow bi te sɛ edin, dinnsiananmu ne nkabomde ho asɛm. Bio, yɛaka ɔkasamu 
dwumadi ne ne nhyehyɛe nso ho asɛm. Nimdeɛ a wubenya afi ɔfa yi mu no bɛboa 
ama woatumi ayɛ ɔkasamu asan nso ayiyi ɔkasamu a ɛfata de akyerɛw susukyerɛw wɔ 
adesua ahorow nyinaa mu na afei nso woatumi de ɔkasamu a edi mu adi dwuma wɔ 
wo daadaa nkitahodi mu.

Adwen titiriw

•	 Ɔkasamu yɛ nsɛmfua a yɛafa mmara kunini a ɛwɔ kasa bi mu so akeka abobom a 
ntease wɔ mu.

•	 Ɔkasamu dwumadi gu ahorow anan (4) a ɛnonom ne asɛnka, ɔhyɛ, asɛmmisa ne 
nteamu.

•	 Kasasin gu ahorow abiɛsa (3) a ɛnonom ne edin kasasin, adeyɛ kasasin ɛnna ɔkyerɛfo 
kasasin.

•	 Ɔkasamu ahorow abiɛsa (3) a ɛnonom ne ɔkasamu tiawa, ɔkasamu mmɔho ɛnna 
ɔkasamu kuntann.

•	 Ɔkasamufa nso gu ahorow abien a ɛnonom ne ɔkasamufa kumaa ne ɔkasamufa 
titiriw.

ƆKASAMU NE N’AFA AHOROW

Ɔkasamu
Ɔkasamu yɛ asɛmfua anaa nsɛnkuw a ɛwɔ ɔyɛfo ne nkasae a ɛde adwenmu bi to 
guaa. Adwen a ɔkasamu de to gua no tumi yɛ asɛnka, asɛmmisa, ɔhyɛ anaasɛ nteamu. 
Yegyina mmara kunini a ɛwɔ ɔkasa bi mu so na yɛyɛ ɔkasamu.

Ɔkasamu su ahorow
Ɔkasamu wɔ su ahorow a edidi so wɔ ase ha yi:

1.	 Ɛde adwenmu to gua

Ɛsɛ sɛ ntease a ɛwɔ ɔkasamu bi mu no gyina abrane. Sɛ ebia: Mansa kɔɔ guam. 
Ɔkasamu yi mu no, yehu onipa a ɔkasamu no fa ne ho ɛnna afei nso yehu beae a 
ɔkɔe.

2.	 Ɔkasa mmara nhyehyɛe

Ɔkasamu di ɔkasa mmara nhyehyɛe pɔtee bi so, sɛ ebia Ɔyɛfo Adeyɛ Ɔyɛtia (SVO), 
Adeyɛ Ɔyɛfo Ɔyɛtia (VSO), ne nea ɛkeka ho. Eyi gyina ɔkasa no mu mmara kunini 
a ɛda ɔkasamu yɛ ho bi so.

Nhwɛso, Ghana ha kasa no mu dodow no ara di SVO nhyehyɛe so sɛnea yehu wɔ 
ase ha yi:

a.	 Ga: Nuu lε ye kɔmi.

b.	 Akan: Papa no dii fufuu.

c.	 Ewe: ŋutsu la ɖu te.

d.	 Dangme: Dede ye kokote ku.

3.	 Akyerɛw mu agyiraehyɛde

Ɔkasamu tumi nya akyerɛw mu agyiraehyɛde bi te sɛ nea edidi so yi; osiwiei (.), 
nsanhɔ (,), mmisae (?), nteamude (!), osisan (;), ne nea ɛkeka ho.
Nhwɛso: Ɔkyerɛkyerɛni no tɔɔ pɛn, nhoma ne mpaboa.

Ɔkasamu afa ahorow
Ɔkasamu afa nonom ne ɔyɛfo, adeyɛ, ɔyɛtia, edin nkyerɛkyerɛmu ne adeyɛ boafo 
sɛnea yɛakyerɛkyerɛ mu wɔ ase ha yi:

1.	 Ɔyɛfo

Ɔyɛfo yɛ edin anaasɛ dinnsiananmu a edi dwuma bi wɔ ɔkasamu no mu. Ɛyɛ ade, 
nneɛma, onipa anaa nnipa a ɔkasamu no kasa fa wɔn ho.

a.	 Nhwɛso: Ɔkyerɛkyerɛni no sɔɔ yɛn hwɛe. Akongua no ware. Odii ɔmo anɔpa.

Nsɛmfua a yɛayɛ no tumm anaa pikapika nonom na ɛyɛ ɔyɛfo wɔ ɔkasamu no mu.

2.	 Adeyɛ

Ɛyɛ asɛmfua a ɛkyerɛ dwumadi bi a ɛkɔ so wɔ ɔkasamu no mu anaasɛ ɛyɛ asɛmfua 
anaa nsɛmfua a ɛkyerɛ nea ɔyɛfo no reyɛ anaasɛ tebea a ɔyɛfo no wom.

Nhwɛso: Adesuafo no dii agoru. Apɔnkye no awu.

3.	 Ɔyɛtia

Ɛyɛ edin anaa dinnsiananmu a ɔyɛfo no yɛ biribi tia no. Ɔyɛtia no ne onipa anaasɛ 
ade no a ɔyɛfo no yɛ biribi de tia no no anaasɛ ɛhu amane no. Ɔyɛtia gu ahorow 
abien; ɔyɛtia (direct object) ne ɔgyefo (indirect object)

a.	 Ogyefo no ne onipa anaa ade bi a ɛnam ɔyɛfo no so ma ohu amane wɔ ɔkasamu 
no mu. Nhwɛso: Mansa wee aburoo.
Asɛmfua ‘aburoo’ na ɛyɛ ɔyɛtia efisɛ, ɛno ne ade a ehu amane wɔ ɔkasamu no 
mu.

b.	 Ogyefo yɛ onipa anaa ade bi a, mpɛn pii no, ogye biribi fi ɔyɛfo no hɔ anaasɛ 
ɔyɛfo no de biribi ma no wɔ ɔkasamu no mu. Mpɛn pii no, yɛde edinanimsibea 
na ɛda ogyefo adi. Nhwɛso: Wɔde mpaboa maa yɛn. Metɔɔ baage maa Mansa.
Nsɛmfua ‘yɛn’ ne ‘Mansa’ a yɛayɛ no tumm anaa pikapika nonom na ɛyɛ ogyefo 
no, ɛnna asɛmfua ‘maa’ a yɛasan ase no yɛ edinanimsibea.

4.	 Edin nkyerɛkyerɛmu

Edin nkyerɛkyerɛmu yɛ asɛmfua anaa nsɛmfua a ɛka biribi fa anaa ɛkyerɛkyerɛ 
edin anaa ɔyɛfo mu ma ɛda hɔ pefee wɔ ɔkasamu no mu. Edin nkyerɛkyerɛmu 
tumi kyerɛ sɛnea biribi su si te, nnipa anaa nneɛma bi dodow ne nea ɛkeka ho wɔ 
ɔkasamu mu.

Nhwɛso: Dan tenten no abu. Asɛmfua ‘tenten’ no yɛ edin nkyerɛkyerɛmu a 
ɛkyerɛkyerɛ edin anaa asɛmfua ‘dan’ mu anaasɛ ɛkasa fa ho.

5.	 Adeyɛ boafo

Ɛyɛ asɛmfua anaa kasasin a ɛboa adeyɛ ma ntease ba ɔkasamu no mu. Eyi tumi yɛ 
edin, edin nkyerɛkyerɛmu anaasɛ kasasin bi a ɛka biribi fa ɔyɛfo anaa ɔyɛtia no 
ho wɔ ɔkasamu no mu. Mpɛn pii no, asɛmfua anaa kasasin a edi dwuma sɛ adeyɛ 
boafo no ba adeyɛ ‘yɛ’ anaa ‘ne’ akyi.

Nhwɛso: 1. Dansoaa yɛ ababaawa. 2. Mene odunsinni no.”

Adeyɛ boafo a ɛwowɔ nhwɛso no mu ne ‘ababaawa’ ne ‘odunsinni no’ a ɛho hia sɛ 
ɛboa adeyɛ ‘yɛ’ ne ‘ne’ ma ntease ba ɔkasamu no mu.

Bɔ https://byjus.com/english/complement/ so na kosua nneɛma pii fa adeyɛ boafo ho

Kasasin (kasasin)
Kae sɛ wusuaa kasasin ho ade wɔ afe a ɛto so abien no mu. Ka nea wokae fa kasasin 
asekyerɛ ne n’ahorow no ho kyerɛ wo kuwmma no.
Fa wo mmuae no toto nea ɛwɔ ase ha yi no ho:
Ɔkasasin yɛ asɛmfua anaa nsɛmfua a ɛka bom di dwumakoro wɔ ɔkasamu mu. Mpɛn 
pii no, kasasin ntaa nnyina ne ho so anaa ntease nni mu. Yehu kasasin wɔ ɔkasamu 
mu efisɛ ɛyɛ ɔkasamu afa ahorow no mu biako.

https://byjus.com/english/complement/

Bɔ eyi https://youtu.be/P5_OB5oKwxM so kɔhwɛ sini no na fa sua nneɛma pii fa kasasin 
ho

Sɛ wuntumi nkɔ YouTube so a, bɔ eyi so: https://www.dailymotion.com/video/
x93kxlg

Ɔkasamu Ahorow
San kae sɛ, yesuaa ade faa ɔkasasin ahorow ho afrasɛɛ. Bɔ eyi: https://www.
youtube.com/watch?v=3HPDFtZQ9ao so kɔhwɛ sini no na fa kaakae wo ho.
Ka nea woasua afi sini a wohwɛe no mu afa kasasin ahorow a edidi so yi ho kyerɛ 
wo mfɛfo: edin kasasin, adeyɛ kasasin ne ɔkyerɛfo kasasin.

Ɔkasamufa
Ɔkasamufa yɛ nsɛnkuw bi a yehu wɔ ɔkasamu mu a mpɛn pii no, etumi nya ɔyɛfo ne 
nkasae a ntease wom anaa ntease nni mu.

Ɔkasamufa Ahorow
Kuw biara ntoatoa adwen mfa kasasin ahorow a musuaa ho ade wɔ ɔfa anan (4) wɔ 
afe a ɛto so abien mu no ho.
Afei, monkenkan nea ɛwɔ ase ha yi mu:

1.	 Ɔkasamufa Titiriw

Eyi yɛ ɔkasamufa a ɛwɔ ɔyɛfo ne adeyɛ anaa nkasae a ɛde adwenmu bi to gua. 
Ɔkasamufa a ɛte sei no tumi gyina abrane sɛ ɔkasamu. Ntease wɔ saa ɔkasamufa yi 
mu a enhia nsɛmfua foforo biara nka ho ansa na ntease a ɛwɔ mu no awie mudi.

Nhwɛso:

a.	 Menyinii no, mekɔɔ Japan. ‘mekɔɔ Japan’ no na ɛyɛ ɔkasamufa titiriw.
b.	 Ɔbae no, ɔnoaa aduan dɛdɛ bi maa me. ‘ɔnoaa aduan dɛdɛ bi maa me’ na ɛyɛ 

ɔkasamufa titiriw

2.	 Ɔkasamufa Kumaa

Ɔkasamufa kumaa yɛ ɔkasamufa a entumi nnyina ne ho so, ɛntɔ asom anaasɛ ntease 
nni mu. Etumi nya ɔyɛfo ne adeyɛ nanso ɛmfa adwenmu biara nto guaa. Bere biara 
no, ne ntease gyina ɔkasamufa titiriw bi a ɛwɔ ɔkasamu no mu so. Nhwɛso:

a.	 Bere a mereba no, metɔɔ akutu. ‘Bere a mereba no’ na ɛyɛ ɔkasamufa kumaa. Ne 
ntease gyina ‘metɔɔ akutu a ɛyɛ ɔkasamufa titiriw no so.

b.	 "Esiane sɛ na owia no abɔ dodo nti, wɔsɔre kɔe. ‘Esiane sɛ na owia no abɔ dodo 
nti’ na ɛyɛ ɔkasamufa kumaa efisɛ, ɛntɔ asom, ne ntease nwie pɛyɛ. Ne ntease 
gyina ‘wɔsɔre kɔe’ a ɛyɛ ɔkasamufa titiriw no so.

https://youtu.be/P5_OB5oKwxM
https://www.dailymotion.com/video/x93kxlg
https://www.dailymotion.com/video/x93kxlg
https://www.youtube.com/watch?v=3HPDFtZQ9ao
https://www.youtube.com/watch?v=3HPDFtZQ9ao

Ɔkasamu ahorow
1.	 Ɔkasamu Tiawa

Ɔkasamu Tiawa yɛ ɔkasamu a ɛwɔ ɔkasamufa titiriw biako pɛ. Nhwɛso:

a.	 Mesua ade wɔ sukuu mu.

b.	 Wɔbɛkɔ bi ana?

c.	 Nantew!

d.	 Ɔsɛmɔdɛ ni!

e.	 Ntontom pa ara ni!

2.	 Ɔkasamu mmɔho

Saa ɔkasamu yi mu no, wɔde ɔkasamufa titiriw nkabomde (coordinating 
conjunction) ka ɔkasamu titiriw abien anaa neaa ɛboro saa bom wɔ ɔkasamu 
biako mu. Ɔkasamufa a ɛwɔ ɔkasamu mmɔho mu no nyinaa yɛ ɔkasamufa titiriw. 
Nhwɛso:

a.	 Mekɔɔ hɔ nanso manto no.

b.	 Safoah pɛ abeteɛ ɛnna Dansoaa pɛ fufuu.

c.	 Osuo tɔ nso Anima nte.

Sɛ wohwɛ nhwɛso ‘a’ mu a, wuhu sɛ, yɛde ɔkasamufa titiriw nkabomde ‘nanso’ 
aka ɔkasamufa titiriw ‘Mekɔɔ hɔ’ ne ɔkasamufa titiriw ‘manto no’ abom ama abɛyɛ 
ɔkasamu biako a yɛfrɛ no ɔkasamu mmɔho.

3.	 Ɔkasamu Kuntann

Ɔkasamu kuntann yɛ ɔkasamu a yenya ɔkasamufa ahorow abien a ɛyɛ ɔkasamufa 
titiriw ne ɔkasamufa kumaa nyinaa bi wɔ mu. Ɔkasamu kuntann mu no, yɛde 
ɔkasamufa kumaa nkabomde (subordinating conjunction) na ɛka ɔkasamufa titiriw 
ne kumaa no bom ma ɛyɛ ɔkasamu biako a yɛfrɛ no ɔkasamu kuntann. Ɔkasamu 
kuntann yɛ ɔkasamu a ne fa bi yɛ ɔkasamufa titiriw ɛnna ɛfa bi nso yɛ ɔkasamufa 
kumaa. Ntease nni ɔkasamufa kumaa mu, ɛntɔ asom ɛnna entumi nnyina ne ho so. 
Nhwɛso:

Meka kyerɛɛ no sɛ ɔmmra.

“Meka kyerɛɛ no” na ɛyɛ ɔkasamufa titiriw ɛnna “sɛ ɔmmra” no nso na ɛyɛ ɔkasamufa 
kumaa.

Ɔkasamufa so mfaso
Ɔkasamufa boa ma:

1.	 Yetumi de adwenkyerɛ a emu piw to gua: Ɔkasamufa tumi ma yɛkyerɛkyerɛ nsɛm 
mu fann.

2.	 Ɛma yetumi yɛ ɔkasamu ahorow ma ɔkasamu nhyehyɛe ahorow no nyinaa: 
Ɔkasamufa boa akyerɛwfo ne akasafo ma wɔyɛ nsakrae wɔ wɔn ɛnne ne kwan a 
wɔfa so kasa ho.

3.	 Ɛkyerɛ twaka: Ɔkasamufa ahorow no kyerɛ twaka a ɛda adwenkyerɛ ne dwumadi 
ahorow ntam.

Sɛ wote ɔkasamufa ase a, ɛbɛboa ama woatumi akyerɛw yiye na afei nso ama woanya 
nimdeɛ amapa wɔ wo kasa ne wo nkitahodi mu.

Dwumadi 5.1 Ɔkasamu

1.	 Kenkan nhwɛso yi yiye na kae sɛ, ɛrenyɛ afa anan (4) nonom nyinaa na ɛho 
behia ama wo.

Nhwɛso: Gyata no wee akura ketewa no. Ɔyɛfo (Gyata no) + adeyɛ (wee) + 
edin nkyerɛkyerɛmu (ketewa) + ɔyɛtia (akura no)

2.	 Montena baanu baanu, na monkyekyɛ ɔkasamu yi mu nkɔ n’afa ahorow no mu 
- ɔyɛfo, ɔyɛtia, edin nkyerɛkyerɛmu ne adeyɛ boafo.

a.	 Owusu kɔɔ efie.

b.	 Ɔfasuo mono no abu.

c.	 Ahɔhogyebea no yɛ fɛ.

d.	 Abeawa ketewa no maa abarimaa no nnɔkɔnnɔkɔwade.

Dwumadi 5.2 kasasin (kasasin)

Ɛne wo mfɛfo nyɛ nkabom na monkyerɛ kasasin ko a ɛwɔ nsɛmfua a yɛakyeakyea 
no wɔ ɛpono a ɛwɔ ase ha yi mu no. Ɛyɛ a ma wo mmuae no nyɛ edin kasasin, 
adeyɛ kasasin anaasɛ ɔkyerɛfo kasasin.

Efie dedaw no da so wɔ ahoɔden.

Meredi gɔbɛ.

Maame no hwɛɛ no abufu so.

Akongua no yɛ fɛ yiye.

Mmofra no to dwom.

Papa no kɔɔ efie hɔ.

Dwumadi 5.3 Ɔkasamufa

1.	 Montena akuwakuw baanan baanan.
2.	 Monkyerɛkyerɛ nsonsonoe a ɛda ɔkasamufa ne kasasin ntam mu? Momfa 

nhwɛso a ɛfata nkyerɛkyerɛ mo mmuae no mu na monka ho asɛm nkyerɛ mo 
mfɛfo.

3.	 Afei, montena baanu baanu. Ɛne wo yɔnko no mfa asɛmmisa yi ‘ɛtɔ asom, 
ntease wom’ so nkyerɛ sɛ ɔkasamufa ahorow a ɛwɔ ase hɔ no yɛ ɔkasamufa 
titiriw anaa ɔkasamufa kumaa.

a.	 Na osuo retɔ no

b.	 Ɛwom sɛ na ɛkɔm de me

c.	 Mɛnya sika

d.	 Yɛyeree yɛn ho suaa ade

e.	 Mmeawa no dɔ wɔn na (maame)

f.	 Sɛ minyin a

ƆKASAMU AHOROW (NHYEHYƐE)
Yɛadi kan akasa afa ɔkasamu ahorow ho wɔ yɛn ɔkasamufa dwumadi no mu. Momma 
yɛmfa bere tiawa bi nhwɛ mu bio:

Ɔkasamu Tiawa
Ɛyɛ ɔkasamu a ɛwɔ adeyɛ biako anaasɛ ɛde adwenmu koro pɛ na ɛto gua. Sɛ ebia, 
Mmɔfra no redidi.

Ɔkasamu mmɔho
Ɛyɛ ɔkasamu a ɛwɔ ɔkasamufa titiriw abien anaa nea ɛboro saa a yɛde ɔkasamufa 
titiriw nkabomde (coordinating conjunction) akeka abom ama abɛyɛ ɔkasamu biako. 
Sɛ ebia, Mmarima no kɔɔ afuom ɛnna mmaa no kɔɔ guam.
Asɛmfua ‘ɛnna’ yɛ ɔkasamufa titiriw nkabomde a ɛka ɔkasamufa titiriw no abien bom 
ma ɛyɛ ɔkasamu biako.

Ɔkasamu Kuntann
Ɛyɛ ɔkasamu a ɛwɔ ɔkasamufa titiriw ne ɔkasamufa kumaa nyinaa bi wom a yɛde 
ɔkasamufa kumaa nkabomde akeka ɔkasamufa ahorow no nyinaa abom ama abɛyɛ 
ɔkasamu biako. Nhwɛso, Osu retɔ no, wɔkɔdii gua.
‘Osuo retɔ no’ yɛ ɔkasamufa kumaa ɛnna ‘wɔkɔdii gua’ yɛ ɔkasamufa titiriw. Ɔkasamufa 
kumaa nkabomde a ɛka ɔkasamufa abien no bom yɛ ‘no’.

Dwumadi 5.4 Ɔkasamu Ahorow (Nhyehyɛe)

1.	 Montena baanu baanu, na monyɛ mpɛnsɛmpɛnsɛmu wɔ ɔkasamu a edidi so 
yi mu na momfa nhwehwɛ ɔkasamu ko ne ne nhyehyɛe. Sensan ɔkasamufa 
kumaa a wubehu biara ase. Ka w’adwenkyerɛ ho asɛm kyerɛ wo mfɛfo.

Sɛ ebia, Mmaa aguadifo no rebetu kwan. (Ɔkasamu tiawa – Ɔyɛfo (Mmea 
no)+ edin nkyerɛkyerɛmu (aguadifo) + Adeyɛ (rebetu) + adeyɛ boafo (kwan)

a.	 Adesuafo no rebɛkɔ nsrahwɛ ɛnna akyerɛkyerɛfo no rekogye nimdeɛ.

b.	 Mefaa kyinii efisɛ na owia no abɔ dodo.

c.	 Wɔredi awiaduan.

d.	 Ofosu kɔɔ sukuu.

2.	 Moaka mo adwenkyerɛ akyerɛ mo mfɛfo awie no, monkɔ so ara nka mo ho 
mmom na monsesa ɔkasamu tiawa a edidi so wɔ ase ha yi nkɔ ɔkasamu mmɔho. 
Hwɛ nhwɛso a ɛwɔ ase hɔ no na hwɛ sɛnea yesi sesa ɔkasamu tiawa kɔ ɔkasamu 
mmɔho na yɛsan sesa no kɔ ɔkasamu kuntann.

Nhwɛso: Mepɛ gɔbɛ (ɔkasamu tiawa) --> Mepɛ gɔbɛ ɛnna ɔpɛ fufuu (ɔkasamu 
mmɔho) --> Mepɛ gɔbɛ ɛfisɛ ɛyɛ dɛ nanso ɔpɛ fufuu (ɔkasamu kuntann)

a.	 Ghana yɛ fɛ.

b.	 Mmofra no kɔ efie.

c.	 Mɛyɛ otitiriw.

Dwumadi 5.5 Ɔkasamuyɛ

Gyina w’ankasa wo nimdeɛ so yɛ ɔkasamu ho nhwɛso ma ɔkasamu ahorow a 
ɛwowɔ ase ha yi mu biara:

1.	 Ɔkasamu tiawa a ɛfa Ghanafo aduan bi ho.
2.	 Ɔkasamu mmɔho a ɛfa Ghanafo afahyɛ abien bi ho.
3.	 Ɔkasamu kuntann a ɛfa mfaso a ɛwɔ Ghana ha nhomasua so.

ƆKASAMU AHOROW (DWUMADI)
Adesua a atwam no mu no, wusuaa biribi faa ɔkasamu ahorow ne ne nhyehyɛe ho. Saa 
ara nso na yetumi gyina dwumadi so kyekyɛ ɔkasamu mu akuwakuw. Afei, yɛrebesua 
ade afa ɔkasamu ahorow ne wɔn dwumadi ho:

Ɔkasamu dwumadi ahorow nonom na edidi so yi:

1.	 Asɛnka kasamu: Eyi yɛ ɔkasamu a ɛde asɛm, amanebɔ anaa adwenkyerɛ bi to gua. 
Yɛde osiwiei na ewie saa ɔkasamu yi. Sɛ ebia: Adesuafo no kyerɛwee sɔhwɛ.

2.	 Asɛmmisa kasamu: Eyi yɛ ɔkasamu a yɛde bisa asɛm. Edu bere bi a, ɛpɛ mmuae 
ɛnna edu bere bi nso a, ɛmpɛ mmuae. Yɛde mmisae na ewie saa ɔkasamu yi. Ɛho 
nhwɛso no bi na edidi so yi: Kyerɛwdua no wɔ hefa? Abɔ ahe? Wo ho te dɛn?

3.	 Ɔhyɛ kasamu: Ɛyɛ ɔkasamu a yɛde hyɛ obi ma no yɛ biribi. Nhwɛso, Sɔre! Fa ma 
me! Gyae! Hyɛ no nso sɛ, esiane sɛ ɛyɛ ɔhyɛso nti no, yɛde nteamude agyiraehyɛde 
(!) na ewie.

4.	 Nteamu kasamu: Ɛyɛ ɔkasamu a yɛde kyerɛ sɛ biribi yɛ yɛn nwanwa, anigye anaasɛ 
yɛde ka anwanwasɛm anaa ade a ɛyɛ hu anaa anigye mmoroso bi ho asɛm. Eyi nso 
esiane sɛ ɛyɛ anwanwasɛm anaa ade a ɛyɛ hu anaa anigye mmoroso na yɛde ka ho 
asɛm nti no, yɛde nteamude agyiraehyɛde (!) na ewie saa anihanehanesɛm no. Ɛho 
nhwɛso no bi ni: Ade bi ni! Sɛ asa! Agye ta! Aduru a ɛyɛ nwene ni!

Dwumadi 5.6 Ɔkasamu Dwumadi

1.	 Montena baanu baanu na momfa mo ankasa nsɛmfua nkyerɛkyerɛ ɔkasamu 
dwumadi ahorow anan (4) no mu.

2.	 Kyerɛ ɔkasamu a ɛwɔ ase hɔ no mu biara dwumadi (sɛ ɛyɛ asɛnka, asɛmmisa 
anaasɛ ɔhyɛ):

a.	 Kurow bɛn na ɛso pa ara wɔ Ghanaman mu ha?

b.	 Mesrɛ wo, to mpomma no mu.

c.	 Ghana wɔ Abibirem Atɔe.

3.	 Kenkan abasɛm tiawa yi na pɛnsɛmpɛnsɛm ɔkasamu ahorow a ɔkyerɛwfo no de 
kyerɛw n’abasɛm no na kyerɛ nea enti a ɔde saa ɔkasamu no kyerɛw n’abasɛm 
no.

Nhwɛso: Akutu yi yɛ dɛ! ɔkyerɛwfo no de nteamu kasamu na edii dwuma 
efisɛ, ɔpɛ sɛ akenkanfo hu sɛ n’ani agye.

•	 Asɛm a ɔkyerɛwfo de to gua tumi ma ɔkasamu ahorow no sesa. Edu bere bi 
a, ɔkasamu no yɛ tiawa, edu baabi nso a, na ayɛ atenten nanso ne nyinaa 
mu no, etumi de asɛntitiriw a ɔkyerɛwfo no pɛ sɛ ɔde to guaa no to guaa 
kamakama.

•	 Mmma wo werɛ mfi osiwiei no!

•	 Woate asɛm no? Kasasua nhoma mono kamakama bi aba guaa so! Mɛkɔ 
akɔtɔ afi sotɔɔ no mu anwummere yi, enti wobɛba ana?

•	 M’ani agye aboro so! Dwontokuw a mepɛ wɔn asɛm pa ara rebedi agoru 
wɔ afahyɛ no ase! Merekɔ hɔ ara ni!

4.	 Montena baanu baanu na monyɛ ɔkasamu abiɛsa abiɛsa ɔkasamu dwumadi 
ahorow anan (4) a ɛwɔ ase hɔ no mu biara na monka ho asɛm nkyerɛ mo mfɛfo 
no:

a.	 Ɔhyɛ

b.	 Asɛnka

c.	 Asɛmmisa

d.	 Nteamu

Akenkan Ntrɛwmu
Bɔ eyi https://www.papertrue.com/blog/object/ so na kosua nneɛma pii fa ɔyɛtia a ɛwɔ 
ɔkasamu mu ho

Bɔ eyi https://chompchomp.com/terms/phrase.pdf

https://www.needgrammar.com/res/pdf/phrases-with-examples-pdf.pdf so na 
kɔkenkan kasasin ahorow ho adesua no na nya ɛho nimdeɛ pii.

https://www.papertrue.com/blog/object/
https://chompchomp.com/terms/phrase.pdf
https://www.needgrammar.com/res/pdf/phrases-with-examples-pdf.pdf

MMƆAKYI NSƐMMISA

1.	 Kenkan ɔkasamu a ɛwɔ ase hɔ no na gyina so bua nsɛmmisa a edidi so no:

•	 Kyerɛ ɔkasamu ko.

•	 Kyerɛw ɔkasamufa titiriw nkabomde anaa ɔkasamufa kumaa nkabomde a 
wubehu biara.

•	 Sensan ɔkasamufa titiriw biara ase na kyeakyea ɔkasamufa kumaa biara nso.

a.	 Adesuafo dodow no ara na wɔsua ade wɔ intanɛte so.

b.	 Yeduu efie no, yɛhwɛɛ sini bi.

c.	 Annor kɔɔ efie ɛnna Opare kɔɔ sotɔɔ mu.

d.	 Ɛwom sɛ na osuo retɔ nso yesii nneɛma no.
2.	 Kyerɛ ɔkasamufa ko (ɔkasamufa titiriw anaa ɔkasamufa kumaa) a ɛwɔ ɔkasamu 

ahorow a ɛwɔ ase hɔ no mu.

a.	 Mekodii gua efisɛ na mehia nnuanenneɛ.

b.	 Owia no puee fɛfɛfɛ wɔ wim.

c.	 Ɛwom sɛ na osuo retɔ nso yɛkɔɔ so ara gyee yɛn ani.

d.	 Nhoma a merekenkan no mu nsɛm yɛ anika yiye.

e.	 Sɛ mesua nkonta wie a, mɛhwɛ sini bi.
3.	 Sesa ɔkasamu no kɔ ɔkasamu dwumadi a ɛhyɛ nkatomde mu no mu.

a.	 Ghana yɛ ɔman fɛfɛ. (asɛmmisa)

b.	 Ghana ɔmampanyin no din de dɛn? (asɛnka)

c.	 Mehia mmoa. (ɔhyɛ)

KASA NE KASA DWUMADI
AKYERƐW, INTAPRETEHYIN NE KASA ASEKYERƐ

NNIANIM

Saa ɔfa yi yɛ afe a edi kan ne afe a ɛto so abien adesua a ɛfa akenkan ne intapretehyin 
ho wɔ Akuapem Twi mu no ntrɛwmu. Yɛde yɛn ani besi Akuapem Twi akenkan ne 
kasa asekyerɛ so. Ɔfa yi mu no, yebedi kan ahwɛ akenkan ahorow a ɛyɛ (ɔhareso-
akenkan ne ɔhareso-ade-hwehwɛ) ne akenkan so mfaso ansa. Afei, na yɛahwɛ kasa 
asekyerɛ a emu no, yɛbɛhwɛ n’asekyerɛ, kasa asekyerɛ ahorow (asɛmfua-ne-asɛmfua, 
asekyerɛ a egyina ntease so ɛnna ahosodi kasa asekyerɛ), na yɛde kasa asekyerɛ so 
mfaso ne ho mmara awie ɔfa yi. Sɛ yewie ɔfa yi a, ɛbɛma woatumi agyina ɔhareso-
akenkan ne ɔhareso-ade-hwehwɛ ho nimdeɛ so abɔ abasɛm bi a wɔde bɛma wo tɔfa 
na afei nso woagyina kasa asekyerɛ ho nimdeɛ a woanya no so akyerɛ Twi abasɛm ase 
akɔ Borɔfo na afei nso woakyerɛ Borɔfo abasɛm ase akɔ Twi kasa mu.

Adwen titiriw

•	 Akenkan betumi ayɛ ahomegyede, adesua anaa adwuma.

•	 Ɔhareso-ade-hwehwɛ ne sɛ worehwehwɛ abasɛm bi mu apɛ amannebɔ anaa asɛm 
pɔtee bi.

•	 Ɔhareso-akenkan ne sɛ worekenkan abasɛm bi ntɛmso ahu ade a abasɛm no nyinaa 
fa ho.

•	 Kasa asekyerɛ ne sɛ, worekyerɛ kasa bi ase wɔ akyerɛw kwan so akɔ kasa foforo bi 
mu ama nnipa a wɔka saa kasa no anya mu ntease yiye.

ƆHARESO-AKENKAN NE ƆHARESO-ADE-
HWEHWƐ
Afe a etwaa mu no mu no, wusuaa ade faa akenkan ne akenkan ahorow ho. Saa ɔfa yi 
mu no, yɛbɛka akenkan ahorow abien a ɛyɛ ɔhareso-akenkan ne ɔhareso-ade-hwehwɛ 
ho asɛm tiawa. Sɛ wopɛ sɛ wokae nneɛma pii fa ho a, kɔhwɛ ɔfa 2 a ɛwɔ afe a edi kan 
nhoma mu no mu.

Akenkan Ahorow
ɔhareso -akenkan
Edu bere bi na yɛrekenkan ade bi a, ɛyɛ a na ɛnyɛ nneɛma ahorow a akenkann anaa 
abasɛm no fa ho nyinaa na yɛrepɛ na mmom, ɛyɛ a na yɛrepɛ ade a abasɛm no fa 
kɛkɛ. Eyi na yɛfrɛ no ɔhareso-akenkan no. Ɔhareso-akenkan ne sɛ wode w’ani refa 
abasɛm bi mu ntɛmso ahu dekode pɔtee a abasɛm no fa ho, adwempɔ a ɛwom ne ne 
nhyehyɛe. Ɔhareso-akenkan boa akenkanfo ma wɔtumi hwehwɛ atifiasɛm ahorow, 
wɔte ɔkyerɛwfo no botae ase ntɛm a wɔrensɛe bere nso.

Dwumadi 6.1 Ɔhareso-akenkan Dwumadi

1.	 Di saa anammɔntu yi so na fa kenkan abasɛm a ɛwɔ ase ha yi:

a.	 Kenkan kasapɛn a edi kan no ne kasapɛn a etwa to no nyinaa kosi awiei.

b.	 Kenkan nsɛmfua a edi kan ne nea etwa to wɔ kasapɛn a aka no mu.

c.	 Fa atifiasɛm, atifiasɛm nketewa, asɛm a wɔde bulɛte asisi ho anaa nea wɔayɛ 
no pikapika, nea wɔakyeakyea no, nea wɔde akyerɛwde akɛse akyerɛw ne 
nsɛmfua a wɔasensan ase di dwuma na ɛmmoa wo.

2.	 Hwehwɛ adwen titiriw a ɛwɔ abasɛm no mu.
3.	 Fa w’ankasa wo nsɛmfua bɔ abasɛm no tɔfa.
4.	 Yɛ krado sɛ wobetie afoforo de na woama wɔn mmuae wɔ nea wɔyɛɛ ade ne 

nea wɔhia sɛ wɔbɔ wɔn ho mmɔden ho.

Yɛrema Ayaresabea biara anya akade amapa: Asɛm a ɛyɛ Asɛnhia pa ara

Nneɛma titiriw bebree nti na yɛka sɛ akade a yɛde sa nyarewa ho hia yiye pa ara 
wɔ yɛn ayaresabea ahorow mu no – akade no boa ma yehu yare ko a ɛrehaw obi 
wɔ ntamso. Akade bi te sɛ ade a oburoni frɛ no magnetic resonance imaging (MRI) 
afidi, computed tomography (CT) a yɛde hwehwɛ nipadua mu, ne ultrasound mfidi, 
ne nea ɛkeka ho, boa adɔkotafo ma wɔtumi hu yare a ɛrehaw onipa bi pɛpɛɛpɛ wɔ 
ntɛmso. Afei nso, akade papa boa ma yehu nyarewa pɔtee a ɛrehaw ɔyarefo no efisɛ, 
saa akade yi boa ma wunya mmuae papa fi yare mu nhwehwɛmu mu ma adɔkotafo 
hu aduru pɔtee a ebetumi asa yare no yiye na ɛnam eyi so ma nyarewa ne owuo so 
te. Akade bi te sɛ ventilators, defibrillators, ne dialysis mfidi boa gye nnipa nkwa fi 
owu mu. Akade bi te sɛ electrocardiogram (ECG) monitors ne pulse oximeters hwɛ 
nsɛnkyerɛne bi a ɛho hia wɔ yarefo bi nipadua mu na eyi boa ma adɔkotafo pɛ yare 
ko no ano aduru ntɛm so. Bio, akade papa boa ma ayarehwɛ mu nnuru a wɔde ma 
ayarefo mu mfomso ne so nsunsuanso bɔne so te ɛnna akade a ɛkyerɛkyerɛ ayarefo 
kwan wɔ ayaresabea no nso boa ma ayaresa, adugye, ne nea ɛkeka ho tumi kɔ so 
waano waano ma ayarefo ho tɔ wɔn.

Ɛyɛ awerɛhosɛm sɛ, sɛnea Ghanaman yi mu ayarehwɛ si te no yɛ ade a ɛhaw adwen 
yiye pa ara efisɛ, ayaresabea ahorow no ara nni akade a wɔde hwɛ ayarefo sa wɔn 
yare. Ɛnyɛ sɛ ebia eyi si adɔkotafo kwan wɔ wɔn adwumayɛ ho kɛkɛ na mmom, ɛde 

ayarefo nkwa kɔto ogya mu. Ɛyɛ awerɛho sɛ, ɛnnɛ mmere yi, ayaresabea akɛse a 
ɛwɔ ɔman yi mu no mpo nni akade a wɔde sa ayarefo yare.

Yɛsrɛ aban sɛ ɔmfa puduo nkɔ ayaresabea ahorow no na wɔntumi mfa nkɔtotɔ 
akade a ebi nni hɔ no bi na afei nso nea asɛesɛe no, wɔnyɛ no yiye. Ɛho nhia sɛ 
yɛde sika besisi ayaresabea da biara asisi hɔ kwa wɔ bere a yennya akade nyɛ 
adwuma wom mfa mmɔ nnipa nkwa ho ban. Ɛsɛ sɛ aban bɔ ne ho mmɔden ara de 
ayaresabea ne ɛho akade kɔ nkurow nketewa ahorow no mu. Yɛsan susuw sɛ, ɛsɛ 
sɛ aban yɛ nhyehyɛe a ɛbɛboa ama yɛn nsa atumi aka akade ahorow a asɛesɛe wɔ 
ayaresabea ahorow mu no nyinaa asiesie kamakama ama adɔkotafo atumi de ayɛ 
adwuma sɛnea ɛfata. Ɔman Ghana yi mu ha no, yɛnte yɛn ani nhwɛ nneɛma yiye 
koraa enti krataa yi retwe Asoɛe a ɛhwɛ apɔwmuden ho nsɛm so a ɛyɛ Asoe a ɛhwɛ 
apɔwmuden so no adwen asi hia a ɛho hia sɛ wɔyɛ beae bi a sɛ ayaresa ho akade 
bi ho to kyema a, wɔde bɛkɔ hɔ akɔyɛ no yiye ntɛmso. Adɔkotafo ne apɔwmuden 
adwumayɛfo ahorow no nso, ɛsɛ sɛ wɔnya ntetee wɔ akade a wɔde sa nyarewa no 
nyinaa ho sɛnea ɛbɛyɛ a, sɛ ebi reyɛ asɛe a, wɔbetumi ahwɛ ayɛ no yiye a ɛrensɛe 
kodwoo. Yɛreyɛ eyinom nyinaa no nso, ɛsɛ sɛ asoɛe no tumi hwɛ yɛ nhyehyɛe bi a 
ɛbɛboa ama wɔatumi de wɔn ani adi akade ahorow no nyinaa akyi, ahu kwan a 
wɔfa so de yɛ adwuma, bere a ɛsɛ sɛ wɔhwɛ yɛ nsiesie wɔ ho ne afidi anaa akade no 
ahobammɔ nyinaa sɛnea ɛbɛyɛ a ebetumi akyɛre ama yɛn nyinaa.

Yɛsan nso srɛ aban sɛ, ɛso bɛba mfaso pa ara ama ɔman yi sɛ yɛde abɛɛfo nimdeɛ 
nso bewura ayaresa mu. Ɛsɛ sɛ yetumi de nnuru fi akyirikyiri kɔ beae bi wɔ bere 
tiawa bi mu, yetumi ma adɔkotafo binom tumi fi beae bi kɔ beae foforo bi kɔsa 
yare wɔ hɔ a kyerɛ sɛ, wɔn adwuma ne sɛ wɔnenam mmeae mmeae na wɔyɛ wɔn 
adwuma na afei nso wɔmfa mmeae a wubetumi akogye ayaresa ahorow no nyinaa 
ho nsɛm nkɔgu intanɛte so faako a obiara betumi ahu na wanya so mfaso wɔ bere 
a ɛsɛ mu. Afei nso, yɛsan srɛ nnipa a wɔtumi yɛ ayaresa ho nneɛma wɔ yɛn man yi 
mu no sɛ wɔmmɔ mmɔden nyɛ ayaresa ho akade a ɛyɛ papa pa ara nanso ne bo nyɛ 
den sɛnea ɛbɛyɛ a obiara a ohia bi no nsa betumi aka bi. Ɛho hia pa ara sɛ wɔde 
akade ahorow bɛkɔ ayaresabea ahorow no mu sɛnea ɛbɛyɛ a adɔkotafo betumi de 
ayɛ adwuma asa ayarefo yare ama aban anisoadehu sɛ ɔbɛma Ghanani biara anya 
ayaresa no atumi aba mu. Ɛsɛ sɛ yɛma eyi ho hia yɛn pa ara na atumi abɔ yɛn nkwa 
ho ban, ama yɛanya apɔwmuden amapa na asan nso ama yɛanya gyidi ne anidaso 
wɔ yɛn asetena mu.

Source: Adapted from: https://graphiconline.com/daily-graphic-editorials/ghana-
news-equipping-health-facilities-a-matter-of-life-and-death.html.

https://graphiconline.com/daily-graphic-editorials/ghana-news-equipping-health-facilities-a-matter-of-life-and-death.html.
https://graphiconline.com/daily-graphic-editorials/ghana-news-equipping-health-facilities-a-matter-of-life-and-death.html.

Ɔhareso-ade-hwehwɛ
Edu bere bi a, ɛyɛ a na abasɛm no mu fa baabi kakra bi na yehia a ɛho nhia sɛ 
yɛbɛkenkan abasɛm no nyinaa. Akenkan a ɛte sei na yɛfrɛ no ɔhareso-ade-hwehwɛ 
no. Ɛne sɛ wohwehwɛ abasɛm no mu ntɛmso de hwehwɛ nneɛma bi te sɛ nsɛntitiriw, 
kasasin, ɛda, edin, asɛmmisa bi ho mmuae pɔtee bi ne nea ɛkeka ho. Ɛboa akenkanfo 
ma wɔbua nsɛmmisa san nso yɛ nhwehwɛmu ntɛmso.

Dwumadi 6.2 Ɔhareso-ade-hwehwɛ Dwumadi

1.	 Kenkan abasɛm yi na bua ho nsɛmmisa no. Ma nea edidi so yi mmoa wo.
2.	 Monkenkan nsɛmfua no nyinaa. Ma w’ani nkɔ nea wohia no nko ara so. Sɛ 

ebia, sɛ worehwehwɛ da bi a, wunim sɛ nɔma na worehwehwɛ, bosome ne afe.
3.	 Te sɛ ɔhareso-akenkan no, ma atifiasɛm, atifiasɛm nketewa ne bulɛte mmoa 

wo. Nsɛntitiriw a ɛwɔ asɛmmisa no mu nso ma akwankyerɛ amapa.

a.	 Dɛn na ɛyɛ akwanside wɔ ɔsa a yɛretu atia mmofra a wɔde wɔn yɛ adwuma 
wɔ Ghanaman mu ha no ho?

b.	 Akwan ahorow bɛn na yebetumi afa so asiw saa ɔhaw yi ano?

c.	 CHRAJ gyina hɔ ma dɛn?

d.	 Mmofra a wɔyɛ adwuma dodow sɛn na wɔankɔ sukuu?

e.	 Kwan bɛn na Ghana refa so ako atia mmofra a yɛde wɔn yɛ adwuma?

Yɛresi mmofra a yɛde wɔn yɛ adwuma ano kwan yɛ yɛn nyinaa asɛde

Ghana ne amanhorow ka bɔɔ mu dii amansan da a wɔayi asi hɔ de ko tia mmofra 
a wɔde wɔn yɛ adwuma a wɔfrɛ no World Day Against Child Labour no nnɛra, 
Ayɛwohomumɔ 12, 2025, mu a na asɛntiri a ɛda so ne sɛ: “Yɛnam mpontu kwan so de, 
nanso bebree na ɛsɛ sɛ yɛyɛ: momma yɛnyere yɛn ho!” Yɛredi ɛda yi no, ɛho hia sɛ 
yɛdwennwene nea yɛatumi ayɛ ne akwanside ahorow a ɛwɔ yɛn anim ho. Mmofra 
a wɔde wɔn yɛ adwuma yɛ ɔhaw kɛse ma Ghanaman, a eyi mu no wɔhyɛ mmofra 
ma wɔyɛ adwumaden wɔ mmeae a ɛhɔ yɛ hu yiye a ɛmma wɔnnya kwan nkɔ sukuu 
na afei nso wɔnnya wɔn ahofadi a ɛsɛ sɛ wɔnya wɔ wɔn mmofrabere mu.

UN se, efi 2000, ewiaseman abɔ mmɔden ara ate mmofra a yɛde wɔn yɛ adwumaden 
so. Nanso, bere kakra a atwam yi mu no, akokoakoko, ɔhaw ahorow ne COVID-19 
ama ohia buruburoo ato nnipa bebree – na eyi ahyɛ mmofra mpempem ama 
wɔasan kɔ adwumadenyɛ mu. Nnansa yi ntam besi ɛnnɛ duaa yi mpo no, mmofra 
bɛyɛ ɔpepem biako ne ɔpehansia (160,000,000) na wɔwɔ ewiase yi mu a wɔyɛ 
nkurutudwuma a ɛkyerɛ sɛ, sɛ woyi mmofra edu biara gyina hɔ a, wɔn mu biako 
yɛ nkurutudwuma. Adwumayɛkuw a wɔhwɛ nnipa yiyedi ne atɛntenee so a wɔfrɛ 
wɔn Commission on Human Rights and Administrative Justice (CHRAJ), de too 
gua wɔ nnadi yi ase sɛ, Ghanafo mma a wɔadi mfe anum kosi dunson mu bɛboro 
Ɔpepem biako ne ɔpeha (1,100,000) na wɔyɛ nkurutudwuma.

Bio, saa mmofra yi mu bɛyɛ ɔha mu nkyekyɛmu aduonu nwɔtwe (28%) na wɔyɛ 
nkurutudwuma yi bi ɛnna wɔn mu ɔha mu nkyekyɛmu aduonu ne akyi pɔ nson 

(20.7%) na wɔyɛ wɔn nkurutudwuma no wɔ mmeae a ɛhɔ yɛ hu pa ara. Asɛm a 
ɛyɛ akomatu pa ara a wɔde too gua ne sɛ, mmofra bɛyɛ ɔpehanum (500,000) na 
wɔnkɔ sukuu ɛnam nkurutudwuma a wɔyɛ no nti, wɔn mu ɔpeha aduosia nwɔtwe 
ne ahanum (68,500) nkɔɔ sukuu da, ɛnna wɔn mu bɛboro ɔpehasa, aduɔwɔtwe 
nkron (389,000) nso agyae sukuu abɛtena efie reyɛ nkurutudwuma.” Ei yɛ asɛm a 
ɛha yiye pa ara efisɛ, mmofra a yɛde wɔn yɛ nkurutudwuma yɛ ade a ɛtwe ɔman 
yi kankɔ san akyi pa ara efisɛ ɛma ohia kɔ so ara wɔ saa nnipa no asetena mu na 
ɛsan nso si nkyirimma daakye adwumapanya ho kwan.

Dawurobɔ krataa Daily Graphic nso de bi too CHRAJ asɛm no so sɛ “ɛho hia yiye 
sɛ yɛbɛka yɛn ho abom atu anammɔn ama mmofra a yɛde wɔn yɛ nkurutudwuma 
no to atwa.” CHRAJ gye too mu kamfoo Ghana sɛ ɔnam mmarakwan te sɛ ILO 
nhyehyɛe ne da a wada Ghana Accelerated Action Plan Against Child Labour 
(2023–2027) no adi so retu anammɔn pa a ɛbɛboa ama mmofra a yɛde wɔn yɛ 
nkurutudwuma no to atwa de nanso sɛ wohwɛ no wɔ aniso ankasa pa ara neaa, 
sintɔ wɔ ho wɔ ewiase afanan nyinaa mu. Nea enti a ɛte saa no ne sɛ, nnipa 
afoforo binom hu sɛ, ebinom mfa mmara no nyɛ adwuma, wɔmfa wɔn ani nni 
mmofra a yɛde wɔn yɛ nkurutudwuma akyi, nkyere wɔn a wɔyɛ saa no mfa wɔn 
mfa mmarakwan so. Nnwumakuw ahorow a wɔbɔ mmofra yiyedi ho ban ahorow 
a wɔwɔ yɛn mpɔtamu ahorow no nnya sika ne akade ahorow a wɔhia de yɛ wɔn 
nnwuma enti ɛmma wɔntumi nyɛ wɔn adwuma sɛnea ɛfata. Ɛnam eyi nti, ɛsɛ sɛ 
aban ne kyɛfanyafo (stakeholders) nyinaa bɔ mmɔden de mmara a ɛda mmofra 
a yɛde wɔn yɛ nkurutudwuma ho no yɛ adwuma na afei nso wɔde sika ne akade 
ahorow a nnwumakuw a wɔbɔ mmofra yiyedi ho ban no hia nyinaa ma wɔn na 
atumi ama wɔayɛ wɔn adwuma sɛnea ɛfata ama mmofra ne ɔman Ghana nyinaa.

Afei nso ɛho hia sɛ, aban nnwumayɛkuw ahorow, NGOs ne ahemfo nya nkabom 
amapa tumi de ko tia wɔn a wɔde mmofra yɛ nkurutudwuma no. Ade pɔtee a 
ɛmma yentumi nko ntia wɔn a wɔde mmofra yɛ nkurutudwuma yɛ ohia. Nea ɛma 
ɛba saa ne sɛ, awofo no bi dan wɔn mma ɛnam ohia ne wɔn akɔneabadi a ɛso ate 
nti ɛnna afei nso nnipa hu sɛ, sɛ mmofra anyɛ adwuma wɔ wɔn mmofraaberem a, 
wɔbenyini no, na wɔayɛ akwadwofo enti ɛsɛ sɛ wɔyɛ adwuma na wɔatumi anya 
mu nimdeɛ.

Nhoma yi mu nsɛm rehwehwɛ sɛ, wɔbɛyɛ nkyerɛkyerɛ dwumadi ahorow ama 
awofo, akyerɛkyerɛfo ne mmofra ama wɔahu ɔhaw ahorow a ɛwɔ nkurutudwuma 
a wɔde mmofra yɛ no ho sɛnea ɛbɛyɛ a wɔbɛsesa afi ho. Afei nso, ɛsɛ sɛ aban 
pɛ nnwuma ma awofo ne nnipa nkae a ohia adokoro wɔn no yɛ sɛnea ɛbɛyɛ a 
wɔbenya sika ahwɛ wɔn ho ne wɔn asetena mu nsɛm nketenkete no na amma wɔn 
amfa wɔn mma ankɔyɛ nkurutudwuma. Bio, ɛsɛ sɛ yɛbɔ yɛn ho mmɔden de yɛn 
ani di mmofra a yɛde wɔn yɛ nkurutudwuma no akyi na yetumi gye wɔn de wɔn 
kɔ sukuu anaasɛ yɛma wɔn sua nsaanodwuma na ɛboa wɔn seesei ne daakye. 
CHRAJ asɛm a ɔreka kyerɛ aban ne kyɛfanyafo (Stakeholder) sɛ, wɔnyɛ ɔman no 
nkontabude a ɛfa mmofra a yɛde wɔn yɛ nkurutudwuma ho no foforo na ɔntrɛ mu 
wɔ bere-ano-bere ano sɛnea ɛbɛyɛ a ɔmanmma no nyinaa betumi aboa ako atia 
ɔhaw yi ama mmofra a wɔkɔ saa tebea no mu anya wɔn ahofadi wɔ ɔman yi mu.

Daily Graphic gye di sɛ, sɛ yebetumi atu mmofra a yɛde wɔn yɛ nkurutudwuma ase 
dekudeku a, gye sɛ yɛn nyinaa ka yɛn ho bom wɔ ne titiriw yɛn nkurow nketewa 

na yɛde nneɛma bi a ɛbɛboa abɔ mmofra yiyedi ho ban ama wɔanya daakye papa. 
Momma yɛmmɔ yɛn ho mmɔden nko ntia nnipa a wɔde mmofra yɛ nkurutudwuma 
mfa mmɔ yɛn mma ahofadi ho ban wɔ Ghanaman yi mu.

Source: Adapted from https://graphiconline.com/daily-graphic-editorials/
ghana-news-combating-child-labour-is-collective-responsibility.html.

Ɔhareso akenkan ne ɔhareso-ade-hwehwɛ so mfaso
Sɛ wohwɛ adwentoatoa a akɔ so wɔ soro hɔ no mu a, yehu sɛ ɔhareso akenkan ne 
ɔhareso-ade-hwehwɛ ho hia pa ara ma akenkan ne ntease. Enti, sɛ wusua ɔhareso 
akenkan ne ɔhareso-ade-hwehwɛ ho nimdeɛ no yiye pa ara a, ɛbɛboa wo ne akenkanfo 
nyinaa ama moabɛyɛ akenkanfo amapa.

KASA ASEKYERƐ NKYERƐKYERƐMU
Ɔkasa asekyerɛ wɔ akyerɛw kwan so
Ɔkasa asekyerɛ ne sɛ, worekyerɛ kasa bi ase akɔ ɔkasa foforo bi mu wɔ akyerɛw kwan 
so a wonsesa asekyerɛ, amammere ne nea abasɛm a worekyerɛ ase no kasa fa ho pɔtee 
no. Kasa a abasɛm no wom no na wɔfrɛ no asekyerɛfi kasa ɛnna kasa a worekyerɛ ase 
akɔ mu no nso, yɛfrɛ no asekyerɛkɔ kasa.

Kasa asekyerɛ so mfaso
Obi betumi agyina nkyerɛkyerɛmu a ɛwɔ soro hɔ no so aka sɛ, kasa asekyerɛ boa ma 
nnipa tumi te kasa foforo bi ase, na eyi ma nnipa mpempem a wɔwɔ wiase yi mu no 
nya wɔn ho ntease, nkitahodi amapa ne nkabom. Kasa asekyerɛ so mfaso no bi na 
edidi so yi:

1.	 Ɛboa ma wiase nnipa nyinaa tumi di nkitaho: Kasa asekyerɛ boa ma nnipa a wɔka 
kasa ahodrow nyinaa tumi te afoforo de ase.

2.	 Amammere Sua: Ɛma yetumi kyɛ adwen, kasadwini ne nimdeɛ fa yɛn amammere 
ho. Sɛ wutumi kenkan kasa bi asekyerɛ wɔ kasa foforo mu a, ɛma wutumi hu saa 
nnipakuw no nimdeɛ, wɔn amammere, wɔn gyidi ne nea ɛkeka ho.

3.	 Guadi: Kasa asekyerɛ boa ma guadi tumi kɔ so wɔ amanaman so. Sɛ wubetumi ahu 
nneɛma a ɛrekɔ so wɔ mmeae ahorow a, gye sɛ wokenkan kasa a wɔakyerɛ ase aba 
wo de mu na eyi bɛma woahu sɛ mfaso wɔ kasa asekyerɛ so pa ara.

https://graphiconline.com/daily-graphic-editorials/ghana-news-combating-child-labour-is-collective-responsibility.html.
https://graphiconline.com/daily-graphic-editorials/ghana-news-combating-child-labour-is-collective-responsibility.html.

4.	 Nhomasua ne Nhwehwɛmuyɛ: Kasa asekyerɛ boa ma wote abasɛm a na wɔakyerɛw 
no wɔ kasa bi a na wonte ase mu ase wɔ wo kasa mu na ɛboa ma wutumi sua 
nneɛma pii san yɛ nhwehwɛmu ahorow wom.

5.	 Amansan nkabom ne Ayɔnkofa: Kasa asekyerɛ boa ma amampanyimfo a wɔnka 
kasa koro tumi di nkitaho amapa.

6.	 Ɛma wo nsa ka amanebɔ ne nkrato: Sɛ yɛkyerɛ kasa bi ase a, ɛboa ma nnipa nya 
mu ntease yiye ma wɔtumi hwehwɛ mmoa ne akwan ahorow wɔ wiase afanan 
nyinaa.

7.	 Ɛma kankɔ ba ntease ne Ahummɔborɔ mu: Sɛ yɛkyerɛ kasa ase kɔ kasa bi a wunim 
na wote ase dedaw bi mu a, ɛma wote nsɛm a ɛrekɔ so wɔ wiase yi mu no ase, ɛma 
wunya boasetɔ ne ahummɔborɔ ma afoforo.

Kasa asekyerɛ ahorow
Kasa asekyerɛ gu ahorow, nanso nea wɔtaa de yɛ adwuma pa ara ne nkyerɛase traa, 
Ntease Ankasa Nkyerɛase Ne Nkyerɛase Watraa.

1.	 Ɔkasa asekyerɛ a egyina nsɛmfua so

Saa kasa asekyerɛ yi mu no, yɛkyerɛ asɛmfua biara ase sɛnea yenim no a mpo 
yɛnhwɛ kwan a wɔafa so de adi dwuma wɔ ɔkasamu no mu, sɛ ɛyɛ kasakoa ne nea 
ɛkeka ho wɔ asekyerɛkɔ kasa no mu. Mpɛn pii no, ɛyɛ a na kasa asekyerɛ a ɛte sei 
no ntaa mfa ntease papa biara mma akenkanfo.

2.	 Ɔkasa asekyerɛ a egyina ntease so

Eyi yɛ kasa asekyerɛ a egyina asekyerɛfi no mu ntease wɔ asekyerɛkɔ kasa no mu 
so na mmom, ɛnyɛ ntease a ɛwɔ nsɛmfua mmiako mmiako a ɛwɔ asekyerɛfi kasa 
no mu so. Saa kasa asekyerɛ yi de amammere ne amanne, kasa a ɛfata ne tebea 
a asekyerɛkɔ akenkanfo no wom di dwuma ma asekyerɛ no mu ntease mu da hɔ 
fann. Eyi ne kasa asekyerɛ a ɔmanfo gye tom pa ara a kasa asekyerɛfo taa de di 
dwuma.

3.	 Mfeafea ho kasa asekyerɛ

Kasa asekyerɛ yi nso yɛ kasa asekyerɛ a enni nhyehyɛe anaa mmara biara so. 
Eyi nti, yɛfrɛ no ahosodi anaa ɔdeneho kasa asekyerɛ. Saa kasa asekyerɛ yi nni 
asekyerɛkɔ kasa no nhyehyɛe ne emu ntease so. Ɛwom sɛ saa ɔkasa asekyerɛ yi 
di ne ho so de, nanso etumi dan ade foforo bi koraa ɛnam mfeafea ho ahorow a 
kasa asekyerɛfo no tumi fi ne pɛ mu de keka ho no nti. Wɔtumi de di dwuma wɔ 
nhomakyerɛw mu esiane sɛ ebia na nhomakyerɛwfo no pɛ sɛ onya kratafa bebree 
nanso ɛnyɛ efisɛ, etumi ma asɛm no mu ntease pɔtee no yera.



56

AKENKAN NE KASA ASEKYERƐ Year Two ƆFA 6

Dwumadi 6.3 Abasɛm Asekyerɛ

1.	 Ansa na wobɛhyɛ ase akyerɛ kasa tenten bi ase no, ɛho hia sɛ wobɛkenkan 
abasɛm no nyinaa mu ahu nea ɛfa ho pɔtee. Kenkan abasɛm a ɛwɔ ase ha yi na 
hwehwɛ adwempɔw a ɛwowɔ mu no nyinaa.

Ɛnyɛ kasa asekyerɛ ne sɛ woresesa nsɛmfua a ɛwɔ abasɛm no mu. Nsɛmfua nhyehyɛe 
nso ho betumi ate kyema, ɛnna afei nso, ɛsɛ sɛ wohwɛ sɛ edin ne nɔmma bi wom 
a ɛho hia sɛ wokyerɛ ase a. Ebetumi aba sɛ, nsɛmfua ne nsɛnsin bi wɔ abasɛm no 
mu a, worentumi nya asɛmfua biako a ɛkyerɛ saa asɛmfua no ase na mmom, gye 
sɛ wodwennwene pɛ nsɛmfua bi a wubetumi de akyerɛ ase ama atɔ asom.

Montena baanu baanu na monkyerɛ nea edidi so yi ase nkɔ Akuapem Twi kasa 
mu:

a.	 “Asoeɛ a ɛhwɛ nkontabu, Asetena ne sikasɛm ho Adesua (ANASA)de 
GhanaAsetena mu Mpontu ho nsɛm 2024 ato ggua (GAMN)”

b.	 “...Mmabun a wɔnnya adwuma nyɛ no da yɛ ɔhaw kɛse..”

c.	 “NEIP kuw yi botae ne sɛ wɔbɛtete Mmabun 10,000 na woama wɔn nnwuma 
afe biara”

2.	 Kuw biara nkyerɛ abasɛm a ɛwɔ ase ha yi ase nkɔ Akuapem Twi kasa mu. 
Monkenkan Akuapem Twi kasa a moakyerɛw no nkyerɛ mo mfɛfo na montoatoa 
adwen mfa ho na afei monka nea enti a mode saa kasa asekyerɛ kwan no na 
edii dwuma:

ɛsɛ sɛ yenya adwuma ma yɛn mmabun

Asoe a ɛhwɛ nkontabu, asetena ne sikasɛm ho adesua so (ANASA-(ISSER) de 
Ghana Asetena mu Mpontu ho ato guam (GAMN-(GSDO)Amanebɔ a wɔbɔɔ no afe 
2024 daa no adi sɛ, Aban anamontu a ɔde resi mmabun a wɔnnya adwuma nyɛ 
ano fi afe 2015 no anwie pɛyɛ.

Adwumayɛ ho ananmontu kuw bi te sɛ “National Entrepreneurship and Innovation 
Programme” (NEIP), Mmabun a wɔwɔ kuadwuma mu (MWK) ne “Nation Builders 
Corps (NABCo). Saa kuw yi nyinaa wɔ wɔ botae. (NEIP) kuw yi botae ne wɔbɛtete 
mmabun ,10,000 na wama wɔn nnwuma.

Afei (MWK-(YiAP) kuw nso botae ne sɛ wɔbɛtete mmabun wɔ kuadwuma mu, 
na wɔama wɔn bosea, asɔ wɔn asen sɛnea ɛbɛyɛ a nnuan bebu so na nkuraase 
mpontu nso akɔ so. NABCo botae ne sɛ wɔbɛtet asuafo a wɔawie asuapɔn nanso 
wɔnnya adwuma nnyɛ ama wɔanya adwuma. Nanso (ANASA) nhwehwɛm kyerɛ 
sɛ saa botae ahorow yi nyinaa ankɔ yiyye na ebu abam. Ɛwom sɛ wɔnyaa saa 
anisoadehunu yi nanso mmabun a wɔnnya adwuma nyɛ no da so yɛ ɔhaw kɛse.

Nhwehwɛm no da ɔhaw yi farebae abien adi: Ntetewee a wɔnya wɔ adesuabea 
ne nea nnwuma wuranom hwehwɛ no nhyia. Afei nso nnwuma ho ayɛ den nti 
mmabun dodow no ara nnya adwuma nyɛ. Bio nso saa anisoadehu yi anhwɛ nea 
mmabun no pɛ bere a wɔwɔ ntetewee mu. Nnwuma a wɔbuebuee nso anhwɛ nea 
wɔn a wɔbɛyɛ adwuma wɔ mu pɛ.

Sɛ yebesiw ɔhaw yi ano no, amanebɔ no kyerɛɛ akwan ahorow a ebi ne: Adesua 
nsakram,ankoroankoro nnwuma ne aban nnwuma nkabom, mmoa bi a wɔde ma 

wɔn a wɔnnya nnyaa adwuma nyɛe, na yɛama wɔn a wɔpɛ sɛ wɔyɛ wɔn ankasa 
nnwuma nso akwanya.

Sɛ yɛbɛhwɛ nea nnwuma bi hia na yama ho adesua, ɛne sɛ yɛbɛma nimdeɛ ntetew 
a ɛho hia no bɛma Ghana atumi ama ne mmabun anya nnwuma ayɛ.

Afei nso, sɛ yɛbɛhyɛ mmabun nkuran na wɔayɛ wɔn ankasa nnwuma. Na afei 
yɛabuebue nnwuma bebree no betumi aboa ama yɛafa mmabun a wɔredɔɔso no 
nnwuma mu.

Source: Adapted from: https://graphiconline.com/daily-graphic-editorials/
ghana-news-we-must-get-jobs-for-our-youth.html.

Dwumadi 6.4 Abasɛm asekyerɛ kɔ Borɔfo kasa mu

Kuw biara nkyerɛ abasɛm a ɛwɔ ase ha yi ase nkɔ Borɔfo kasa mu. Monkenkan 
Borɔfo kasa a moakyerɛw no nkyerɛ mo mfɛfo na montoatoa adwen mfa ho na afei 
monka nea enti a mode saa kasa asekyerɛ kwan no na edii dwuma:

Ghana ne amanhorow ka bɔɔ mu dii amansan da a wɔayi asi hɔ de ko tia mmɔfra a wɔde 
wɔn yɛ adwuma a wɔfrɛ no World Day Against Child Labour no nnɛra, Ayɛwohomumɔ 
12, 2025, mu a na asɛntiriw a ɛda so ne sɛ: “Yɛnam mpontu kwan so de, nanso bebree 
na ɛsɛ sɛ yɛyɛ: momma yɛnyere yɛn ho!” Yɛredi da yi no, ɛho hia sɛ yɛdwennwene nea 
yɛatumi ayɛ ne akwanside ahorow a ɛwɔ yɛn anim ho. Mmofra a wɔde wɔn yɛ adwuma 
yɛ ɔhaw kɛse ma Ghanaman, a eyi mu no wɔhyɛ mmofra ma wɔyɛ adwumaden wɔ 
mmeae a ɛhɔ yɛ hu yiye a ɛmma wɔnnya kwan nkɔ sukuu na afei nso wɔnnya wɔn 
ahofadi a ɛsɛ sɛ wɔnya wɔ wɔn mmofrabere mu.

UN se, ɛfi 2000, ewiaseman abɔ mmɔden ara ate mmofra a yɛde wɔn yɛ adwumaden 
so. Nanso, bere kakra a atwam yi mu no, akokoakoko, ɔhaw ahorow ne COVID-19 
ama ohia buruburoo ato nnipa bebree – na eyi ahyɛ mmofraa mpempem ama wɔasan 
kɔ adwumadenyɛ mu. Nnansa yi ntam besi ɛnnɛ duaa yi mpo no, mmofra bɛyɛ ɔpepem 
biako ne ɔpehansia (160,000,000) na wɔwɔ ewiase yi mu a wɔyɛ nkurutudwuma a 
ɛkyerɛ sɛ, sɛ woyi mmofraa edu biara gyina hɔ a, wɔn mu biako yɛ nkurutudwuma. 
Adwumayɛku a wɔhwɛ nnipa yiyedi ne atɛntenee so a wɔfrɛ wɔn Commission on Human 
Rights and Administrative Justice (CHRAJ), de too gua wɔ nnadi yi ase sɛ, Ghanafo 
mma a wɔadi mfe anum kosi dunson mu bɛboro Ɔpɛpɔn biako ne ɔpeha (1,100,000) 
na wɔyɛ nkurutudwuma.

https://graphiconline.com/daily-graphic-editorials/ghana-news-we-must-get-jobs-for-our-youth.html.
https://graphiconline.com/daily-graphic-editorials/ghana-news-we-must-get-jobs-for-our-youth.html.

ƆKASA ASEKYERƐ HO MMARA
Ɔkasa asekyerɛ ho mmɔakyi
Wokae nea yesua faa kasa asekyerɛ nkyerɛkyerɛmu, kasa asekyerɛ ahorow ne kasa 
asekyerɛ so mfaso ho no? Ɛne wo yɔnko nkaakae mo ho wɔ ho.

Ɔkasa Asekyerɛ ho mmara
Ɔkasa asekyerɛ di mmara ahorow bi so. Sɛ kasa asekyerɛfo di saa mmara ahorow yi so 
a, ɛboa wɔn ma wɔtumi ma wɔn akenkanfo te abasɛm no ase yiye san hu asɛntitiriw 
a wɔde too gua wɔ asekyerɛfi kasa no mu ase fekɔfekɔfekɔ.

Ɔkasa asekyerɛ ho mmara no mu bi na edidi so yi:
1.	 Ɛsɛ sɛ woyɛ onipa a wote ɔkasa abien no ase: Ɛsɛ sɛ woyɛ obi a wote asekyerɛfi 

ne asekyerɛkɔ kasa no abien ase yiye na atumi ama woayi nsɛmfua a ɛfata de adi 
dwuma.

2.	 Pɛpɛɛpɛyɛ: Ɛsɛ sɛ wotu kyerɛ asekyerɛfi kasa no ase sɛnea ne ntease si te pɛpɛɛpɛ 
wɔ wo kasa no mu.

3.	 Nokwaredi: Bɔ mmɔden sɛ wonnwae anaa wommane mfi asɛm pɔtee a asekyerɛfi 
kasa no reka, ne nhyehyɛe, ɛnne ne ne botae ho.

4.	 Nkyerɛasefann: Hwɛ sɛ wobɛkyerɛ abasɛm no ase fann sɛnea ɛbɛyɛ a w’akenkanfo 
mmrɛ ho koraa ansa na wɔate ase.

5.	 Ɛsɛ sɛ wodi w’akenkanfo amammere so: Ɛsɛ sɛ wohwɛ w’akenkanfo no amammere 
ne wɔn amanne yiye sɛnea ɛbɛyɛ a wonkyerɛw biribi bɔne biara nti a wɔn mma 
ɛnkɔfa wati-me-waka-me biara mma.

6.	 Ɛsɛ sɛ wote sɛnea wɔasi de nsɛmfua no adi dwuma wɔ ɔkasamu ahorow a ɛwɔ 
abasɛm no mu ase: Ɛsɛ sɛ wote sɛnea wɔasi de nsɛmfua a adi dwuma wɔ ɔkasamu 
ahorow a ɛwowɔ asekyerɛfi abasɛm no mu ase yiye na aboa ama woatumi ayɛ 
nkyerɛase korogyenn.

7.	 Anokoro: Ɛsɛ sɛ wutumi de nsɛmfua koro no ara ka asɛm koro no ara wɔ mpɛn 
dodow biara a saa asɛmfua no bepue wɔ abasɛm no mu gye sɛ ɛnam ebia kwan a 
wɔafa de adi dwuma no nti, ɛma ne ntease sesa na afei nso hyehyɛ abasɛm no wɔ 
asekyerɛkɔ no mu sɛnea wɔahyehyɛ no wɔ asekyerɛfi no mu no pɛpɛɛpɛ.

8.	 Kasakoa: Kyerɛ kasakoa, ɛbɛ, kasasu ahorow nyinaa ase fann.
9.	 W’akenkanfo: Hwɛ nsɛmfua a w’atiefo no bɛte ase, wɔn amammere ne nneɛma a 

wɔhia na fa di dwuma pɛpɛɛpɛ wɔ w’akyerɛw no mu.
10.	Nhyehyɛe ne ɛnne: Ɛsɛ sɛ wodi nhyehyɛe ne ɛnne a ɛwɔ asekyerɛfi kasa no mu so 

wɔ asekyerɛkɔ kasa no mu.
11.	Akenkan ne nsamuyɛ: Nya bere kenkan nea woakyerɛw no mu yiye na hwɛ siesie 

mfomso a ɛwom biara ma ɛnyɛ akɔnnɔ.

Dwumadi 6.5 Ɔkasa asekyerɛ ho Mmara

1.	 Montena baanu baanu, na monnyina mo nimdeɛ a moanya wɔ ɔfa yi mu ne nea 
mosuaa wɔ afe a ɛto so abien no so nhyehyɛ mmara dubiako no mfi nea ɛho 
hia pa ara so nkosi nea ɛho nhyɛda nhia papa so. Monka mo mmuae no nkyerɛ 
adesuafo nkae no na montoatoa adwen mfa ho.

2.	 Afei, monkae intɛpretehyin ho ade a mosuaa wɔ afe a edi kan no – mohuu 
nsakrae wɔ mmara no nhyehyɛe mu anaasɛ nea esi te no ara na ɛte?

3.	 Ka wo mmuae no ho asɛm kyerɛ adesuafo nkae no na montoatoa adwen mfa 
ho.

KASAKOA
Kasakoa yɛ kasasu bi a nsɛmfua a ɛwom no ne n’asekyerɛ mmɛn ho koraa. Ɛnonom 
na ɛma kasa asekyerɛ yɛ kyerɛna. Ehia adwen ne nimdeɛ a emu dɔ ansa na watumi 
akyerɛ ase.
Sɛ ebia, N'ano yɛ toro a ne traa mu no ase kyerɛ sɛ ‘ano a etumi patere’, nanso 
nokwarem, ase pa ara ne sɛ, onii ko no yɛ kɔnkɔnsani. Eyi asekyerɛ wɔ borɔfo kasa 
mu ne sɛ, ‘you’ve got a loose tongue’, a saa Borɔfo kasakoa yi na ɛne ‘N’ano yɛ toro’ 
no asekyerɛ yɛ adekoro.

Dwumadi 6.6 Kasakoa

1.	 Montena baasa baasa na monhwɛ kasakoa a edidi so yi:

a.	 Nnyɛ nea ɛhyiren nyinaa na ɛyɛ sika kɔkɔɔ.

b.	 Ne nsa haw no

c.	 Wanka nkyene agu.

d.	 Oyi n’ani so.

2.	 Hyɛ Eyinom Nso:

a.	 Kasakoa no asekyerɛ traa (sɛ wonte kasakoa no ase a, hwehwɛ intanɛte so).

b.	 Sɛ mubetumi a, mompɛ Akuapem Twi mu kasakoa ahorow a wɔn asekyerɛ 
ne nea ɛwɔ Borɔfo mu wɔ soro hɔ no yɛ adekoro.

Akenkan Ntrɛwmu
Kirsten Malmkjær and Kevin Windle (2011). The Oxford Handbook of Translation 
Studies, Oxford University Press (Online Edition)

MMƆAKYI NSƐMMISA

1.	

a.	 Kenkan no ɔhareso.

b.	 Hwehwɛ no ɔhareso

i.	 Nneɛma a yenya fi kuayɛ mu.

ii.	 Abɛɛfo akwan ahorow a wɔfa so yɛ kuadwuma ɛnnɛ mmere yi

iii.	Ɔhaw ahorow a ɛwɔ kuayɛ mu.

c.	 Fa ɔkasamu ɛnan a ɛyɛ w’ankasa wo nsɛmfua bɔ abasɛm yi tɔfa.

Kuayɛ ne sɛ worefuntum asase, adua mfude ayɛn mmoa anya aduan, nhahamma ne 
nea ɛkeka ho adi anya ahoɔden atena nkwa mu. Ɛyɛ nnwuma ahorow a na tetehɔfo yɛ 
no mu biako a akyɛ yiye pa ara a ɛnam de anibue baa wɔn asetena mu anaasɛ ɛbɛyɛɛ 
anibue fapem. Nneɛma a yenya fi kuayɛ mu no bi ne aburoo, ɔmo, bankye ne ɔde. Nea 
ɛkeka ho bio ne nnuaba, atosode ne nyɛmmoa te sɛ anantwie, mpɔnkye anaa mmirekyi 
ne nkokɔ. Abɛɛfo akwan ahorow a wɔfa so yɛ kuadwuma ɛnnɛ mmere yi no mu bi ne 
afuw-so-nsugugu, mfidi akɛse a wɔde dɔ, ɔyɛ-asase-yiye ne nnuru a yɛde kum nweweboa 
a eyinom nyinaa boa ma akuafo nya nnɔbae pii. Ghanaman yi mu ne amanhorow a 
ɛwowɔ Abibirem ha no bi mu no, kuadwuma na nnipa dodow no ara yɛ de hwɛ wɔn ho 
wɔ wɔn asetena mu. Ɛboa ɔman sikasɛm ntotoe, ɛma yenya aduan ɛnna ɛsan nso ma 
nkurɔfo nya adwuma yɛ. Nanso, eyinom nyinaa akyi no, ɔhaw ahorow a ɛwɔ kuayɛ mu 
bi te sɛ ewiem nsakrae, akwan a asɛɛsɛe ne atɔfo a wɔntaa nnya wɔn mma wɔmmɛtɔ 
wɔn nnɔbae waano waano no nya nsunsuanso bɔne wɔ kuayɛ so. Kuadwuma kankoro 
ho hia pa ara efisɛ ɛboa ma yenya nnuan di kyɛre ɛnna afei nso ɛbɔ yɛn atenae ho ban.
Source: https://chatgpt.com/share/68932561-7f8c-800e-bb96-d0b3cfb4b1d5.

2.	 Fa w’ankasa wo nsɛmfua kyerɛkyerɛ sɛnea wosi te kasa asekyerɛ ase mu.

3.	 Kyerɛkyerɛ kasa asekyerɛ ahorow a edidi so yi ase:

a.	 ɔkasa asekyerɛ egyina ntease so

b.	 ɔkasa asekyerɛ a egyina nsɛmfua so

c.	 Mfeafea ho asekyerɛ
4.	 Kyerɛkyerɛ kasa asekyerɛ so mfaso anan mu.

5.	 Fa kasa asekyerɛ ho mmara ahorow anum (5) toto ho.

https://chatgpt.com/share/68932561-7f8c-800e-bb96-d0b3cfb4b1d5.

AMAMMERE NE AMANNE NE AMAMMU
AMAMMERE NE AMANNE AHOROW

NNIANIM

Saa ɔfa yi yɛ amammerɛ ne amanne ne amammu ntoaso fi mfe a etwaa mu no mu. Ɔfa 
yi bɛkasa afa Ghana afahyɛ ahorow ne so mfaso ɛnna afei, amammerɛ ne amanne nso 
so mfaso ma nnipa ho. Wubesua biribi afa mo amammerɛ ne amanne ho na wagyina 
saa nimdeɛ yi so de asua afoforo nso amammerɛ ne amanne. Ɛbɛsan aboa ama woanya 
ntease afa amammerɛ ne amanne so nsunsuanso wɔ nnipa asetena mu. Ɔfa yi bɛsan 
apɛnsɛmpɛnsɛm afahyɛ ahorow a yedi no wɔ Ghanaman mu ha mu. Saa ɔfa yi bɛboa 
wo ama woate na w’ani agye nea nti a afoforo hyɛ fa, ne titiriw ne nkabom a ɛde 
ba na ɛma nnipa gye afoforo amammerɛ ne amanne nso tom. Saa ɔfa yi ho behia 
wo ne titiriw no, ɛnyɛ sɛ woresua Ghana kasa nko ara na mmom, ɛde twaka bi bɛto 
Asetenam ho adesua ne abakɔsɛm ho adesua mu ntam.

Adwen titiriw

•	 Dwumadi ahorow bebree na ɛkɔ so wɔ afahyɛ mu na nnipa nso na ɛhyɛ fa.

•	 Tete afahyɛ ahorow no gyina wɔn a wɔhyɛ fa no gyidie nhyehyɛe so.

•	 Tete afahyɛ ahorow no botae titiriw taa yɛ nnaase.

•	 Abusuakuw biara afahyɛ da nso fi afoforo de ho.

•	 Amanne ahorow kɔ so wɔ bere a wɔredi afahyɛ biara.

AFAHYƐ HO ADESUA
Afahyɛ yɛ dwumadi ahorow soronko bi a wɔahyehyɛ a asɛntitiriw anaa botae bi 
da so na nnipakuw bi na wɔhyɛ saa fa no. Afahyɛ ahorow abiɛsa a ɛwɔ Ghana no 
ne; Kristosom, Nkramosom ne Nananom-som. Saa ɔfa yi mu no, yɛbɛpɛnsɛmpɛnsɛm 
nananom-som afahyɛ ahorow mu.

NANANOM-SOM AFAHYƐ AHOROW
Nananom-som afahyɛ yɛ nnipakuw bi amammerɛ ahorow a egyina abakɔsɛm, gyidie ne 
amanne ahorow so. Dwumadi ahorow no bi wɔ hɔ a, wɔnam nnipakuw bi amammerɛ, 
wɔn som anaa nnaase ne amanne ahorow a wɔahyehyɛ ato hɔ wɔ bere bi a atwam 
so na wɔde di. Edu nananom-som afahyɛ ahorow no so a, wɔde kasa soronko na edi 
dwuma na wɔde nnwom, kyeneka ne asaw soronko nso di dwuma no akyi.



63

AFAHYƐ AHOROWYear Two ƆFA 7

AFAHYƐ SO MFASO WƆ AMAMMERƐ KWAN SO
Nananom-som afahyɛ ahorow no so wɔ mfaso ma nnipa wɔ akwan ahorow pii so a 
emu bi na edidi so yi:

Ɛma yɛn amammerɛ ne yɛn agyapade ase tim
1.	 Nananom-som afahyɛ di yɛ kwan a yɛfa so ma yɛn amammerɛ ne agyapade ase 

tim wɔ nnipa ntam.

2.	 Ɛboa ma yehu kwan a wɔfaa so kyekyeree kurow bi na wɔnam so de hyɛ mpanyimfo 
anaa akonini a wɔdii anim maa wɔkyekyeree kurow no anuonyam wɔ afahyɛ 
ahorow no di mu.

3.	 Nananom-som afahyɛ mu no, wɔde kae nananom ne akonini bi a wɔko tiaa aborɔfo 
de gyee nsase too hɔ maa yɛn, wɔn a wɔko de tiaa mmusuw ahorow ne wɔn a 
wɔko de bɔɔ asase ho ban.

4.	 Afahyɛ yɛ dwumadi ahorow a nnipa nam so de nnidi a ɛfata ma ahonhom a 
wɔsusuw sɛ wɔn so baa mfaso maa wɔn kurow ne ɔman no

Nkyerɛkyerɛ
1.	 Bere a wɔrehyɛ fa no, wɔdi dwuma ahorow bebree te sɛ, kyeneka ne asa, anwensɛm 

ka, anansesɛnto (tete ne abɛɛfo de nyinaa) a wɔnam so de kyerɛkyerɛ atiefo na 
ɛsan boa ma wɔsua nnipakuw foforo amammerɛ ne amanne.

2.	 Wɔnam afahyɛ so tumi de nkyerɛkyerɛ amapa a ɛfa ɔbra pa ho ne ahonhonsom mu 
dwumadi ahorow gya nkyirimma.

Ɛde nkabom ne koroyɛ ba yɛn ntam
1.	 Wɔrehyɛ fa a, nnipa binom a ɛmfa ho ne wɔn amammerɛ ne nea wɔfi, fi akyirikyiri 

ne mmɛnkyɛe ba bedi bi. Eyi de nkabom ne koroyɛ ba nnipa ntam.

2.	 Afahyɛ bere mu no, nnipa binom san ba wɔn akyi, nea wɔfi na eyi kyerɛ nnipa 
soronko a wɔyɛ wɔ wɔn asetena mu.

3.	 Nnipa no nyinaa de koroyɛ hwehwɛ ɔkwan a wɔbetumi adi ɔhaw bi so na ɛnam so 
ama wɔanya anigye ne yiyedi wɔ abrabɔ mu.

Ɛboa ɔman no sikasɛm
1.	 Nananom-som afahyɛ bere mu no, ɛtwetwe nnipa a wɔfi kurow no mu ne ahɔho 

ba kurow no mu na eyi yɛ kwan a ɛma kurow no sikasɛm tu mpɔn.

2.	 Ɛsan yɛ bere a kuromafo no tumi di gua de nya sika bɔ wɔn ho esiane ɛdɔm a wɔba 
kurow no mu nti.

Mpuntu ahorow
1.	 Afahyɛ yɛ bere a wɔnam so de pɛ sika de boa mpɔtam hɔ mpontu.

2.	 Saa bere no mu, mpanyimfo ne amanfo a wɔwɔ mpɔtam hɔ gyegye sika de yɛ 
mpontu-dwuma ne nneɛma a ɛho hia bi te sɛ, nsu, sukuudan, gua, ne biribi a 
mpɔtam hɔfo no behia.

Ɛsom ne ahonhonsɛm so mfaso
1.	 Nananom-som afahyɛ ahorow no gyina ahonhonsɛm anaa ɔsom mu ahonim ne 

gyidie ahorow so. Eyi nti, bere a wɔrehyɛ fa no, ahonhom ne ɔsom mu akannifo 
no da amanne ahorow bi adi na wɔyi mpae de ma nnipa a wɔwɔ mpɔtam hɔ a 
wɔrehwehwɛ nhyira afi abosom ahorow nkyɛn no.

2.	 Nnipa a wɔwɔ ɔhaw ahorow no nam akwanya yi so de wɔn awerɛho ne wɔn 
amanehunu no to abosom no anim sɛnea ɛbɛyɛ a wɔbehyira wɔn ama wɔn anya 
asetena pa.

Nananom-som Afahyɛ Ahorow
Nnwennwenho asɛmmisa: Nananom-som afahyɛ no mu nea ɛhɔ he na wɔdi no wɔ wo 
mpɔtam?
Ghanaman yi mu, wɔgyina dwumadi ahorow so de di nananom-som afahyɛ ahorow. 
Saa afahyɛ yi mu bi ne nnɔbae afahyɛ ne adikanfo afahyɛ a wɔda no adi afe biara mu 
no. Ma yɛnyɛ nhwehwɛmu mfa nnɔbae afahyɛ ne adinkanfo afahyɛ ahorow a agye din 
wɔ Ghanaman mu ho.

Nnɔbae Afahyɛ ahorow
1.	 Homowo Afahyɛ: Gafo a wɔwɔ Nkran na wɔdi saa afahyɛ yi de kyerɛ sɛ, wɔafi 

ɛkɔm kɛse mu. Afahyɛ no mu no, wɔdi dwuma ahorow bi te sɛ, kyeneka ne asaw, 
nnwonto na wɔkyekyɛ nnuan bi te sɛ, kpokpoi ne nsa ahorow.

2.	 Gologo Afahyɛ: Nnipa bi a wɔfi Ɛserɛm Apuee Mantam mu (Talensifo) na wɔhyɛ 
saa fa yi de srɛ abosomfo sɛ, wɔmmoa mma wɔn nnɔbae nso dɔsɔɔ na wɔnsan mmɔ 
wɔn ho ban wɔ afuwyɛ bere a edi wɔn anim no mu. Wɔdi saa afahyɛ yi wɔ Ɔbɛnem 
anaa Oforisuo mu ansa na wɔn afuwyɛ kɛse no adu so.

3.	 Samanpiid Afahyɛ: Builsafo a wɔwɔ Ɛserɛm Apue Mantam na wɔdi saa afahyɛ yi 
na wɔnam so de aseda ma wɔn abosom sɛ wɔabɔ nnipa ne mfuwde ho ban wɔ 
afuwyɛ bere mu.

4.	 Asogli Bayerɛ Afahyɛ: Asoglifo a wɔwɔ Firao Mantam mu na wɔdi saa afahyɛ yi 
de da wɔn abosom ne wɔ nananom ase sɛ wɔama wɔn ɔde abobɔ akɛse saa. Wɔka 
kyene di asaw san didi nom de gye wɔn ani wɔ wɔn Ɔde Afahyɛ no mu.

5.	 Kundum Afahyɛ: Ahantafo ne Nzemafo a wɔwɔ Atɔe Mantam mu na wɔdi saa 
nnɔbae afahyɛ yi. Wɔdi saa afahyɛ yi de da wɔn abosom ase sɛ wɔn mfude aso 
nnɔbae dɔsɔɔ.

6.	 Ngmayem Afahyɛ: Krobofo a wɔwɔ Apue Mantam mu na wɔdi saa afahyɛ yi de 
kyerɛ sɛ, wɔn nnɔbae-twabere no aba awie na wɔsan de da wɔn abosom nso ase sɛ 
wɔaboa ama wɔn nnɔbae aso dɔsɔɔ.

7.	 Odwira Afahyɛ: Akropɔn-Akuapemfo a wɔwɔ Apuee Mantam mu na wɔdi saa 
nnɔbae afahyɛ yi de da wɔn nkonimdi ho abakɔsɛm adi na wɔsan nso de dwira 
wɔn nsaase ho.

Akannifo a Wɔawuwu Afahyɛ Ahorow
1.	 Adɛɛ-Kɛse Afahyɛ: Asantefo na wɔdi saa afahyɛ yi de hyɛ wɔn akannifo a wɔawuwu 

anuonyam na wɔsan nso de srɛ nhyira fi wɔn nkyɛn wɔ bere a wɔabɔ gua kɛse a 
wɔreka kyene na wɔredi asaw.

2.	 Akwasidɛɛ Afahyɛ: Asantefo na wɔdi saa afahyɛ yi wɔ nnawɔtwe nsia biara mu de 
hyɛ wɔn nsamanfo anuonyam wɔ bere a wɔresi akyene so redi asaw na wɔrekyekyɛ 
nnuan ne nsa ahorow.

3.	 Hogbetsotso Afahyɛ: Anlo Ewefo a wɔwɔ Firao Mantam mu na wɔdi saa afahyɛ yi 
de kae wɔn kwan bi a wɔtu de fii Notsie, a ɛnnɛ wɔfrɛ hɔ Togo no.

4.	 Fetu Afahyɛ: Mfantefo a wɔwɔ Oguaa ne Ɛlmina na wɔdi saa Akannifo a wɔawuwu 
afahyɛ yi. Wɔdi saa afahyɛ yi wɔ nnawɔtwe a edi kan wɔ Ɛbɔ bosome no mu de 
hyɛ wɔn abosom ne wɔn nsamanfo anuonyam wɔ wɔn bammɔ ho.

Afahyɛ Nkae no
1.	 Aboakyir Afahyɛ: Efutufo a wɔwɔ Winneba na wɔdi saa afahyɛ yi na wɔnam so 

yɛ ha de kɔ kyere ɔnwansan ani mmono so de gyina hɔ ma wɔn kwan bi a wɔtui.

2.	 Bakatue Afahyɛ: Elminafo a wɔwɔ Mfinimfini Mantam mu na wɔdi saa afahyɛ yi 
wɔ bere a nnipa binom rehare korow no, na binom nso reka akyene de kyerɛ wɔn 
nam-yi bere ahyɛase.

3.	 Damba Afahyɛ: Dagombafo, Gonjafo ne Nanumbafo a wɔwɔ Ɛserɛm Amantifi 
Mantam na wɔdi saa afahyɛ yi de kae Nkɔmhyɛni Mohammed awo ne ne dinto.

4.	 Akwanbɔ Afahyɛ: Ajumakofo, Breman Esiamfo, Enyan Abaasafo ne wɔn a wɔkeka 
ho na wɔhyɛ saa fa yi de dodɔ akwan a ɛkɔ asu-ho, mfum ne amansan-mmeae 
ahorow na wɔsan nso de hyɛ wɔn nsamanfo anuonyam.

5.	 Asafotufiami Afahyɛ: Adafo a wɔwɔ Nkran Pumpuni Mantam mu na wɔdi saa 
afahyɛ yi de kae wɔn nanannom ko a wɔkoe wɔ bere a na wɔfi Ile Ife reba beae a 
ɛnnɛ wɔte yi no.

6.	 Kloyosikplemi Afahyɛ: Yilo Krobofo na wɔdi saa afahyɛ yi de kae bere a na wɔfi 
Kloyomi (Krobo mmepɔso) reba beae a wɔte nnɛ yi.

Mfoni 7.1: Amanne ahorow a ɛkɔ so wɔ bere a wɔredi nananom-som afahyɛ wɔ Ghana.

Dwumadi 7.1 Afahyɛ ahorow ho Adesua

1.	 Monkyekyɛ mo mu akuwakuw a kuw biara kura nnipa baanan. Monhwɛ mfoni 
ahorow a ɛwɔ mfoni 7.1 na monni dwuma ahorow a edidi so yi.

a.	 Pɛnsɛmpɛnsɛm mmere ahorow a wɔde saa amanne ahorow yi di dwuma. 
Momfa nea mohui no ntoto akuw nkae de no ho wɔ adesuadan no mu.

b.	 Bobɔ ntoma anaa afade bi a wuhuu no wɔ mfoni ahorow no mu din, sɛnea 
wɔfrɛ wɔn wɔ amammerɛ kwan so.

c.	 Kyerɛ nananom-som afahyɛ ahorow no mu nea wɔde saa nneɛma ahorow 
yi mu biara di dwuma wɔ mu.

2.	 Fa wo mmuae no toto afoforo de ho na kyerɛ mmuae no mu nea ɛsesɛ.
3.	 Kyerɛw nneɛma abiɛsa bi a woasua afi saa ɔfa yi mu fa afahyɛ ahorow no ho.
4.	 Fa wo mmuae no kyerɛ wo kuwmma no na momfa ntoto ho.
5.	 Kyerɛw mmuae ahorow a ɛne wo de no bɔ abira a fi akuw nkae no de mu na 

mompɛnsɛmpɛnsɛm mu.

https://www.bing.com/ck/a?!&&p=81182a7f1512e89d7d116876cb6bb3fab03cd8dcf036fed38f6e5086b3cf3e54JmltdHM9MTc1Mjc5NjgwMA&ptn=3&ver=2&hsh=4&fclid=3cc015e2-3065-6cce-0868-006231626df2&u=a1L2ltYWdlcy9zZWFyY2g_cT1pbnN0cnVtZW50cyt1c2VkK2R1cmluZyt0cmFkaXRpb25hbCtmZXN0aXZhbHMraW4rZ2hhbmEmaWQ9N0E4M0NGNjkxQzQ1NDI0NERERUM0Q0FFMDI0MUE4MTgxQjQ5RjBGNCZGT1JNPUlRRlJCQQ&ntb=1
https://www.bing.com/ck/a?!&&p=c68faf5459373797664c017cd474e4663374c06046fa8e763f0f715cc4792f56JmltdHM9MTc1Mjc5NjgwMA&ptn=3&ver=2&hsh=4&fclid=3cc015e2-3065-6cce-0868-006231626df2&u=a1L2ltYWdlcy9zZWFyY2g_cT1pbnN0cnVtZW50cyt1c2VkK2R1cmluZyt0cmFkaXRpb25hbCtmZXN0aXZhbHMraW4rZ2hhbmEmaWQ9QkJDNzAzRDFDQUUyNDdEMEMwQzRERUU1RkZCMTA2MDNFNDZEQzFBNyZGT1JNPUlRRlJCQQ&ntb=1
https://www.bing.com/ck/a?!&&p=9bdaa421dfddc3df77f3b4ecc496a3325ee91eb2e61492103d17ce315d2a8963JmltdHM9MTc1Mjc5NjgwMA&ptn=3&ver=2&hsh=4&fclid=3cc015e2-3065-6cce-0868-006231626df2&u=a1L2ltYWdlcy9zZWFyY2g_cT1pbnN0cnVtZW50cyt1c2VkK2R1cmluZyt0cmFkaXRpb25hbCtmZXN0aXZhbHMraW4rZ2hhbmEmaWQ9RUEyQjIzRjc4NjBBMkQ2MjREMUI4QTMzOEFBN0IyRkEwRTA0RkQxNiZGT1JNPUlRRlJCQQ&ntb=1

Dwumadi 7.2 Afahyɛ so mfaso

6.	 Montena baanu baanu na monhwehwɛ mfaso ahorow a wo mpɔtamfo no nya 
wɔ bere biara a wɔbedi afahyɛ. Momma mo adwen nkɔ amammerɛ ne amanne, 
asetena mu, nimdeɛnya ne sikasɛm so.

7.	 Momfa mo mmuae no nto adesuafo nkae no anim na mompɛnsɛmpɛnsɛm mu.

Dwumadi 7.3 Afahyɛ ahorow ntotoho

1.	 Hwɛ sini ahorow a ɛwɔ fam hɔ no

Sini 1: https://youtu.be/WQFG8l5Heaw?t=44

Sini 2: https://youtu.be/F84fAhOa_70

Sini 3: https://youtu.be/olvez_a7EXc

2.	 Monkyekyɛ mo mu akuwakuw a kuw biara mu nnipa yɛ baanan na monkyerɛ 
afahyɛ a ɛwɔ sini no biara mu din na monkyerɛw nnipa a wɔdi saa afahyɛ no 
nso din. Gyina biribi te sɛ nnipa a wɔredi afahyɛ no afade, nneɛma ahorow a 
wuhuu sɛ wɔde redi afahyɛ no ne amanne ahorow a ɛrekɔ so wɔ afahyɛ no mu 
so di dwuma no. Wobehia mmoa a, san kɔhwɛ nea wusuaa no wɔ saa ɔfa yi 
ahyɛase no. Wo ne akuw nkae no mpɛnsɛmpɛnsɛm wo mmuae no mu.

3.	 Pɛnsɛmpɛnsɛm nnipa a wɔdi afahyɛ a ɛwɔ wo mpɔtam hɔ no afade mu. Kasa fa 
wɔn ntaade ne ɛho akade, afade ahorow no ahosu ne nneɛma ahorow a ɛkeka 

https://youtu.be/WQFG8l5Heaw?t=44
https://youtu.be/F84fAhOa_70
https://youtu.be/olvez_a7EXc

ho ho na kyerɛ emu biara so mfaso wɔ wo mmuae no mu. Fa nea wuhui no toto 
wɔn a wɔbɛn wo no de ho.

4.	 Monkyekyɛ mo mu akuwakuw a kuw biara mu nnipa yɛ baanan na 
monkyerɛkyerɛ afade foforo biara a mohuu no wɔ sini no mu mu na monkyerɛ 
nnipa a wɔde saa afade no duu wɔn ho wɔ bere a wɔredi wɔn afahyɛ no. 
Monkasa mfa biribi te sɛ, ntade a wɔhyɛ, ntade ahorow no ahosu, nneɛma a 
wɔde di dwuma ahorow ne emu biara so mfaso wɔ wo mmuae no mu. Ɛba sɛ 
wonnye wo ho nni wɔ wɔn afade no so mfaso ho a, wubetumi ahwehwɛ no wɔ 
abɛɛfo ntentan-fidi so. Wo ne wo kuwmma ne akuw nkae no nkyɛ adwen wɔ 
wo mmuae no ho wɔ adesuabea hɔ.

5.	 Ma w’ani nkɔ nsɛnkyerɛnne ahorow a wuhuu no wɔ sini no mu so na kyerɛ 
nnipakuw a wɔde di dwuma. Ɛkɔ ba sɛ wonhu nsɛnkyerɛnne bi din a, wubetumi 
akyerɛkyerɛ sɛnea esi te mu. Mompɛnsɛmpɛnsɛm, monyɛ nhwehwɛmu wɔ mo 
kuw no mu na monkyerɛw nsɛnkyerɛnne no asekyerɛ na momfa mo mmuae no 
nto adesuafo nkae no anim ma wɔmpɛnsɛmpɛnsɛm mu

Nhwehwɛmu Dwumadi
Wo ne wo yɔnko bi nyɛ nhwehwɛmu mfa nea moasua afa nananom-som afahyɛ ahorow 
no ho. Dɛn na wunim fa nananom-som afahyɛ ho? Afahyɛ ahorow ahe na woasua?

AKWAN A WƆFA SO DI AFAHYƐ AHOROW 
A ƐWƆ GHANAMAN YI MU
Nnipakuw ahorow wɔ akwan ahorow a wɔfa so di wɔn afahyɛ. Nea edidi so yi yɛ 
nneɛma pɔtee bi a ɛda adi wɔ afahyɛ binom a wɔdi no wɔ Ghanaman mu ha mu.

Homowo Afahyɛ
Gafo a wɔwɔ Nkran na wɔdi saa afahyɛ yi wɔ Ghana. Wɔdi saa Afahyɛ yi wɔ Ɔsanaa 
anaa Ɛbɔ bosome no mu afe biara. Nneɛma titiriw a ɛkɔ so wɔ mu no mu bi ne sɛ; 
wɔbra dedeyɛ, wɔyɛ wɔn ankasa nnuan ahorow de bi kyekyɛ, anwensɛm-ka, kyeneka 
ne asaw ne nea ɛkeka ho.

Odwira Afahyɛ
Akuropɔn-Akuapemfo, Aburifo, Latɛfo, ne Mamfefo na wɔdi Odwira afahyɛ yi wɔ bere 
a wɔn mfuwde aso dɔsɔɔ (ne titiriw ne ɔde) na wɔretwa so nnɔbae no. Wɔdi saa afahyɛ 
yi wɔ Ɛbɔ anaa Ahinime bosome no mu afe biara. Wɔdi dwuma ahorow pii wɔ afahyɛ 
no mu fi Dwowda de kosi ne Memeneda so. Wɔdidi nom pa ara de gye wɔn ani wɔ 
Odwira afahyɛ yi mu te sɛ afahyɛ nkae no ara pɛpɛɛpɛ.

https://en.wikipedia.org/wiki/Akropong-Akuapim
https://en.wikipedia.org/wiki/Aburi
https://en.wikipedia.org/wiki/Mamfe_Akuapem

Asogli ɔde Afahyɛ
Asoglifo na wɔdi saa ɔde afahyɛ yi wɔ Ɛbɔ bosome mu de da wɔn abosom ne wɔn 
nananom ase sɛ wɔama wɔn ɔde abɔ pa ara. Dwumadi ahorow pii na ɛkɔ so wɔ afahyɛ 
no ahyɛase, afahyɛ no di ankasa mu ne afahyɛ no awiei mu. Emu dwumadi no bi ne: 
mmusuyi, ɔde a wɔde ma abosom no di ne nea ɛkeka ho. Wɔdidi nom, ka kyene de di 
asaw san gye wɔn ani pa ara wɔ ɔde afahyɛ no mu te sɛ afahyɛ nkae no ara.

Akwasidɛɛ Afahyɛ
Asantefo na wɔdi afahyɛ yi wɔ nnawɔtwe nsia biara mu de hyɛ wɔn nananom anuonyam 
wɔ bere a wɔreka kyene, wɔredi asaw na wɔrekyɛ nnuan ne nsa ahorow nso.

Hogbetsotso Afahyɛ
Wɔdi saa afahyɛ yi wɔ Obubuo bosome mu de kae bere a na wɔn nananom fi Notsie a 
ɛyɛ ɛnnɛ yi Togo no. Dwumadi titiriw a ɛkɔ so ansa na wɔadi afahyɛ no ne, afahyɛ no ho 
ntomapa a wɔfrɛ no, “Nugbidodo ne Glimetoto”, mmusuyi ne sikapɛ. Adomankomasɛm 
pii tae saa afahyɛ yi akyi a wɔfrɛ no ‘Amlimatsitsi’.

Sɔ-Wo-ho-hwɛ Asɛmmisa
Monkyekyɛ mo mu akuwakuw a kuw biara mu nnipa yɛ baasa na monkyerɛw nneɛma 
atitiriw abiɛsa a ɛkɔ so wɔ afahyɛ anan a woasua ho ade dedaw no mu. Monyɛ eyi wɔ 
bere a morebobɔ afahyɛ ahorow a mode reyɛ ntotoho no nyinaa din.

GHANA AFAHYƐ AHOROW HO NTOTOE
Ɛha, wubehu nananom afahyɛ atitiriw binom ho ntotoe nhwɛso. Afahyɛ ahorow 
bebree na ɛwɔ Ghana a wubetumi de ayɛ ntotoho ahorow!

Hɔmɔwɔ (homowo) ne ɔde afahyɛ
1.	 Homowo

Gafo a wɔwɔ Nkran Pumpuni Mantam mu na wɔdi saa afahyɛ yi. Homowo asekyerɛ 
ne sɛ, ‘wɔrehuro ɛkɔm’ na wɔdi saa afahyɛ yi de kae ɛkɔm kɛse a ɛbaa bere bi na 
wɔnam adwumaden so tumi dii ɛso nkonim.

2.	 Ɔde (Bayerɛ) Afahyɛ

Kwankoro no ara so no, Asoglifo na wɔdi afahyɛ yi de da wɔn abosom ne wɔn 
nananom ase sɛ wɔama wɔn ɔde abobɔ bebree.

Homowo ne Ɔde afahyɛ no nyinaa botae no gyina sɛ, wɔn nnɔbae aso dɔsɔɔ ama 
aduan abu so. Nea ɛbɔ abira wɔ afahyɛ yi abien mu ne sɛ, wɔdi Ɔde afahyɛ no wɔ Ɛbɔ 
bosome mu ɛnna Homowo nso, wɔtaa di no wɔ Ɔsanaa bosome mu.

Dwuma ahorow a wɔdi
Afahyɛ no nyinaa dwumadi gyina amanne ahorow, kyeneka, asaw, nwonto ɛnna afɔde  
a wɔbɔ de ma wɔn abosom ne ahonhom nkae no.

FETU AFAHYƐ NE ODWIRA AFAHYƐ
1.	 Fetu Afahyɛ

Oguaafo a wɔwɔ Oguaa de nnawɔtwe na edi saa afahyɛ yi. Ne botae ne sɛ, wɔde 
kae Oguaafo abakɔsɛm, amammerɛ ne amanne, ne nkabom. Emu dwumadi no 
bi ne; amanne ahorow, kyeneka, asaw, nnwonto, ne afɔde a wɔbɔ ma Oguaafo 
abosom ahorow.

2.	 Odwira Afahyɛ

Akanfo a wɔwɔ Ghana ne titiriw, Akuropɔn-Akuapem nsaase so. Ɛyɛ bere a wɔdwira 
wɔn ho anaa wɔyi wɔn ti so mmusu, wɔsiesie wɔn ntam asɛm, wɔda wɔn nananom 
ne abosom ase, asafomma a wɔhyehyɛ ntaade a ahosu bebree adi afra wom no nso 
di asaw, wɔto nnwom ahorow na afei wɔabɔ gua dataa ama ahemfo no. Afahyɛ no 
mu no, wɔsan dwira nananom nkongua na wɔahyɛ wɔn anuonyam.

Nneɛma a ɛda nso wɔ mu
1.	 Nnipakuw pɔtee: Akanfo dodow no ara na wɔdi Odwira afahyɛ ɛnna Oguaafo a 

wɔwɔ Oguaa nso na wɔdi Fetu afahyɛ no.

2.	 Abakɔsɛm mu: Abakɔsɛm mu no, Odwira ase fi Akanman mu ɛnna Fetu afahyɛ nso 
ase fi Oguaafo abakɔsɛm ne wɔn amammerɛ.

3.	 Amanne ahorow mu: Amanne ne dwumadi ahorow kɔ so wɔ afahyɛ abien no 
nyinaa mu nanso nsonsonoe da amammerɛ ne amanne a ɛkɔ so no mu.

Nneɛma atitiriw a ɛsesɛ wɔ mu
Ɛrekame ayɛ sɛ, wɔdi afahyɛ ahorow no nyinaa de da nsamanfo, abosom ne ahonhom 
nkae no ase san de hyɛ wɔn anuonyam. Dwumadi bi te sɛ, mpaeyi, kyeneka, asaw ne 
adidi ne ɔnom kɔ so wɔ afahyɛ ahorow no nyinaa mu.

Nneɛma atitiriw a Ɛda nso pa ara
Nsonsonoe titiriw a ɛda afahyɛ ahorow no ntam no bi ne; nnipakuw a wɔhyɛ fa no, 
nsonsonoe a ɛda nnwom ne asaw no din ntam ɛnna nsonsonoe a ɛda bere a wɔde di 
afahyɛ ahorow no ntam.

Dwumadi 7.4 Afahyɛ ahorow ntotoho

1.	 Yi afahyɛ biako wɔ wo mpɔtam na yi biako nso fi mpɔtam foforo mu te sɛnea 
yɛapɛnsɛmpɛnsɛm mu wɔ soro hɔ no..

2.	 Kyerɛw nneɛma a ɛsesɛ ne nsonsonoe a ɛwowɔ saa afahyɛ abien no ntam 
(wubetumi agyina saa pon a ɛwɔ fam hɔ yi so de ahyehyɛ wo dwumadi no):

3.	 Gyina nea wɔakyerɛw agu wo nhoma mu anaa pon no so no so na fa kyerɛw 
kasapɛn abiɛsa abiɛsa a ɛrekyerɛkyerɛ nneɛma a ɛsesɛ ne nea ɛda nso mu afa 
afahyɛ abien no ho.

Wubetumi de kasasin a edidi so wɔ fam hɔ no bi adi dwuma de aboa wo 
dwumadi no:

Nea ɛsesɛ Nea ɛda nso

Sa ara nso... Abirabɔ mu no...

Saa pɛpɛɛpɛ... Nanso,...

Kwankoro no ara so Kwan foforo so no,...

Sɛnea... sa ara nso na.... Ɔkwan soronko so...

Ne nyinaa... ne... Wɔ bere a...

Bio... Ne nnanemu no...

Dwumadi 7.5 Nananom Afahyɛ Ahorow so Mfaso

Ɔhene ne ne manfo a wɔwɔ wo mpɔtam di wɔn afahyɛ afe biara.

1.	 Montena baanu baanu na mompɛnsɛmpɛnsɛm mu na mo nsan nkyerɛw 
asetena mu nneɛma ahorow abiɛsa bi a moahu sɛ wɔayɛ anaa wɔsiesie no 
wɔ mo mpɔtam hɔ wɔ mfe abien a atwam yi. Asetena mu nneɛma no betumi 
ayɛ sukuu, nhyiamudibea, beae a nnipa kɔ hɔ kogye ayarehwɛ, akwan anaa 
ahonidi ho nneɛma ahorow (a afidi a wɔde twe nsu ne gɔta ahorow ka ho). Fa 
wo mmuae no toto wo mfɛfo de no ho na fa kyerɛw afoforo de no bi ka wo de 
no ho sɛ ɛho behia wo a.

2.	 Ankoroankoro mu no, yɛ nhwehwɛmu fa mfaso a ɔman no benya afi nananom 
afahyɛ ahorow a wɔdi no wɔ ɔman Ghana no mu ha ho. Yɛ nhyehyɛe ne 
nhwehwɛmu fa wo mmuae no ho wɔ bere a womfa w’ani nto wo nko ara 

nimdeɛ ho so na mmom, afoforo de ho nso. Fa wo mmuae no to adesuafo nkae 
no anim na wɔmpɛnsɛmpɛnsɛm mu.

Akenkan Ntrɛwmu
•	 Nukunya, G.K. (2007). Tradition and Change in Ghana: An Introduction to Sociology. 

Ghana University Press.

•	 Tumasi, K.D. & Adade, C. (2019). Social studies in scope for JSH 1-3. Kinddeh

MMƆAKYI NSƐMMISA AHOROW

1.	

a.	 Kyerɛw nneɛma nnum a wɔde di dwuma wɔ amanne ahorow no mu wɔ bere a 
wɔredi nananom afahyɛ no.

b.	 Kyerɛw nsɛnkyerɛnne ahorow abiɛsa a wɔde di dwuma wɔ bere a wɔredi afahyɛ 
bi wɔ wo mpɔtam.

c.	 Kyerɛw ahyɛnsode ahorow bi fi afahyɛ foforo biara a wopɛ mu na kyerɛ afahyɛ 
no din.

2.	

a.	 Kyerɛ mfaso a ɛwɔ nneɛma a wokyerɛwee no wɔ 1a, b ne c no so. Adɛn nti na 
wɔde wɔn yɛ adwuma?

b.	 Hena na ɔde saa nneɛma ahorow no di dwuma?

c.	 Bere bɛn na wɔde saa nneɛma no di dwuma?

3.	 Kyerɛw akyinnyegye susu-kyerɛw fa kyerɛ sɛ, wogye asɛm no tom anaa wonnye 
ntom. Kyerɛ w’adwene fa ade biako bi a wonnye ntom ho.

“Ɛyɛ mmofra asɛde sɛ wɔbɛma wɔn anni aku nananom afahyɛ ho sɛnea ɛbɛyɛ a ɛbɛma 
mo awo ntoatoaso no ase betim.”

AMAMMERƐ NE AMANNE NE 
AMAMMU
AMAMMERƐ NE AMANNE

NNIANIM

Saa ɔfa yi bɛkasa afa owu ho. Ɛbɛsan apɛnsɛmpɛnsɛm owuo farebae, owuo ahorow 
ne kwan a yɛbɛfa so abɔ yɛn ho ban afi owuo ho. Ɛbɛsan akyerɛ osuani no biribi afa 
ayiyɛ, ayiyɛ ahorow, ayiyɛ so mfaso ne abɛɛfo ayiyɛ ho. Ɛbɛsan ayɛ ntotoho afa akwan 
ahorow a wɔfa so yɛ ayiyɛ wɔ amammerɛ ahorow mu. Owuo ne ayiyɛ ho ntease ne 
nimdeɛ no bɛboa ama adesuafo no anya nhunumu afa owuo ne ayiyɛ ho wɔ wɔn 
amammerɛ ne afoforo nso amammerɛ ho. Eyi bɛboa ama woanya ntease na w’ani 
agye amammerɛ foforo mu owuo ne ayiyɛ ho bere a wode wo amammerɛ mu de no 
bɛtoto afoforo de ho. Bere a saa ɔfa yi bɛkɔ awiei no, wubesua biribi afa abodwokyɛre, 
nkabom ne nsiyɛ. Saa ɔfa yi ne Abakɔsɛm ho adesua ne asetena mu adesua wɔ twaka 
anaa ayɔnkofa pa ara.

Adwen titiriw

•	 Nsakrae ahorow a aba nnansa yi de nsunsuaso kɛse pa ara aba ayiyɛ so, ne titiriw ne 
sɛnea wɔ funnaka, nneɛma ahorow a wɔde siesie hɔ, afade ahorow a wɔde yɛ ayiyɛ, 
ne ade so.

•	 Owuo yɛ bere a onipa bi nte ase bio na afei abrabɔ to atwa ama saa onipa.

•	 Ayiyɛ da nso fi amammerɛ ahorow mu.

•	 Ayiyɛ so mfaso no mu bi ne sɛ, yɛde hyɛ owufo no anuonyam, ɛka abusua ne 
ayɔnkofo bom, ɛyɛ beae a yɛda yɛn awerɛho ne yɛn suro adi na afei, yɛde gya owufo 
no kwan korakora.

•	 Amanne ahorow a yɛda no adi bere a obi awu anaa afi mu no ne ayiyɛ.

•	 Owuo ahorow no mu bi ne owupa, a ɛyɛ owuo a obi ato ne kɔn awu na enyina biribi 
foforo biara te sɛ, nkwanhyia, awuduru ne ade so na mmom, nyini a obi anyini so.

OWUO
OWUO HO ADESUA
Owuo yɛ bere a onipa abrabɔ mu no, ne nipadua no gyae adwuma yɛ koraa a ɔnte ase 
bio. Owuo yɛ abrabɔ awiei. Owuo yɛ bere a nkwa nni biribi mu. Ɛyɛ nnipa ne mmoa 
nkwa awiei. Ne tiawa mu no, owuo yɛ bere a nipadua akwaa no nyinaa gyae adwuma 
yɛ na onipa nte ase bio.

NNEƐMA AHOROW A ƐDE OWUO BA
1.	 Nyinnkyɛ: Nnipa nyini pa ara, wɔto wɔn kɔn wu.
2.	 Nkwanhyia: Nkwanhyia ahorow bi te sɛ, kaa nkwanhyia, asu afa obi, obi fi biribi 

tenten bi te sɛ dua anaa dan so bɛhwe fam a, etumi twa nnipa nkwa so.
3.	 Yare: Yare bi te sɛ HIV/AIDS, asikyire-yare, atridii, ayamtu, akoma-yare ne nea 

ɛkeka ho tumi gye nnipa nkwa, sɛ wɔampɛ yare no ano aduru a.
4.	 Duabɔ: Duabɔ ne aduto tumi gye nnipa nkwa fi wɔn nsam.
5.	 Atoyerɛnkyɛm: Atoyerɛnkyɛm bi te sɛ, egyahyehye, osutɔbrane-gyanpanturudu ne 

dan a ebubu gu nnipa so ne ne ɛkeka ho no tumi de owuo ba.
6.	 Obi akum ne ho: Nnipa betumi agye wɔn ankasa nkwa afi wɔn nsam wɔ bere a 

wɔbekum wɔn ankasa ho.
7.	 Ahonhom/Abayifo: Akanfo wɔ gyidie bi sɛ, abosom tumi gye nnipa nkwa fi wɔn 

nsam wɔ bere a nnipa no bɛfom wɔn anaa wɔde mmusuw bi bɛba ɔman no so 
esiane akyiwade bi a wɔabu so nti. Abayifo nso tumi kum nnipa (Akyerɛkyerɛfo 
nnyina wɔn amammerɛ so nkyerɛkyerɛ kwan a eyi fa so ba).

OWUO AHOROW
Yɛwɔ owuo ahorow abien, eyinom ne owupa ne atɔfowuo.

Owupa
Owupa yɛ owuo a ɛnam yare anaa nyini a obi anyini so ba sene sɛ ɛnam biribi foforo 
te sɛ nkwanhyia, aturuturasɛm anaa awuduru so ba. Eyi kyerɛ sɛ, saa owuo no nyɛ 
mpatuwuo anaa biribi foforo a etumi de owuo ba. Ne tiawa mu no, ɛyɛ owuo a obi to 
ne kɔn wuo esiane nyini a onipa no anyini anaa yare bi nti.

Atɔfowuo
Nnwennweneho asɛmmisa
Yeyi owupa fi hɔ a, nneɛma foforo bi nso wɔ hɔ a etumi de owuo ba. Pɛnsɛmpɛnsɛm 
saa nneɛma foforo a etumi de owuo ba no mu bi mu na wo ne wo kuw mma no nkyɛ 
wo mmuae no.
Afei, kenkan nea ɛwɔ fam hɔ no na fa ka wo mmuae no ho.
Atɔfowuo yɛ owuo a obi anto ne kɔn anwu na mmom, ɛnam nneɛma foforo binom so 
na ɛba. Ɛho nhwɛso ahorow na edidi so yi:

1.	 Nipakum: Eyi yɛ owuo a onipa anaa nnipakuw bi kum onipa foforo bi. Saa nipakum 
yi na wɔfrɛ no awudi wɔ bere a wɔhyɛɛda na wɔkumm saa onipa no, nanso sɛ 
wɔanhyɛda na wɔkumm onipa no anaa ɛnam nkwanhyia so na wɔkumm saa onipa 
no a, wɔfrɛ no nsa-apa awudi.

2.	 Nkwanhyia wuo: Eyi yɛ owuo a ɛto obi wɔ bere a onipa no ani nna ne ho so te 
sɛ, kaa nkwanhyia, osubrantam, nsane-yare, asu a afa obi ne nea ɛkeka ho. Eyi yɛ 
bere a obi ani nna owuo so anaa nhwɛ owuo kwan.

3.	 Obi akum ne ho: Saa owuo yi si wɔ bere a onipa ahyɛda akum n’ankasa ho esiane 
nkatede anaa adwenem-haw bi te sɛ, awerɛhodi anaa asetenam-yawdi bi nti. Sɛ 
obi bɛhyɛda akum ne ho no yɛ adwenem-apɔwmuden ho asɛnkɛse pa ara a sɛ 
yebetumi asiw ano kwan a, gye sɛ yɛhwɛ no yiye san ma no mmoa a ehia pa ara.

Biribi hyɛ w’ankasa anaa onipa foforo bi so, anidaso asa anaa biribi haw na wopɛ sɛ 
wokum wo ho a, ɛyɛ sɛ wobɛpɛ mmoa animanim yi ara. Ka ho asɛm kyerɛ ɔpanyin 
bi a wogye no di, sukuu-adesuafo futufo, ɔkyerɛkyerɛni anaa onipa bi a ɔyɛ adwuma 
wɔ ayaresabea. Kae hu sɛ, yetumi sɔ saa nkatede no ano na mmoa nso wɔ hɔ ma saa 
onipa no.

4.	 Awuduru: Saa owuo yi nso ba wɔ bere a obi anom awuduru bi anaa afa aduru bi 
ama no aboro so. Eyi betumi ayɛ boapa yɛ anaa anibiannaaso.

OWUO SO NSUNSUANSO
Owuo yɛ ade bi a yehu no sɛ ɛyɛ bere a yare akyere wo na woantumi annye wo ho afi 
mu, nanso ɛwɔ nsunsuanso pa ara wɔ wɔn a wagya wɔn akyi no so.
Nsunsuanso no bi na edidi so no

1.	 Sikasɛm ho ɔhaw ne asetenam mu ahokyerɛ

Obi wu a, ɛnam so ma yɛsɛe sika de di dwuma ahorow. Eyi si esiane ayiyɛ ne amu 
no sie ho nhyehyɛe, ɛka ahorow a wɔbɛtuatua ne nea ɛkeka ho. Ɛkɔba sɛ owuo no fa 
ɔpanyin a ɔyɛ adwuma ho a, ebetumi aba sɛ abusua no sikasɛm nyɛ. Eyi tumi de sikasɛm 
ho ɔhaw ne asetenamu ahokyerɛ bɛto owufo no abusua no so.

2.	 Nkatede so nsunsuanso

Onipa tumi nya adwenem-haw so nsunsuanso bi te sɛ, nkate, ahodwiri, awerɛho, 
nsanakyi ne anibere. Owuo de yaw ne awerɛho bɛto abusua so.

3.	 Asetena mu ɔhaw ne ankonamyɛ

Ankonamyɛ ne asetena mu nnwuma a obi mfa ne ho nhyɛ mu no taa da adi wɔ 
nnipa a wɔahwere wɔn dɔfo bi mu. Ɛtɔ bere bi a, nnipa a wɔn nko ara na wɔte no 
hyia asetena mu ankonamyɛ na wɔnya mmoa kakraa bi anaa wɔnnya bi koraa. 
Abusua a wɔaka akyi no tumi hyia asetena mu ɔhaw esiane mmoa a wɔnya no nti 
sene sɛ na onipa no te ase a na ɔyɛ biribiara a wɔhia nyinaa ma wɔn no.

4.	 Nipadua akwanhosan so te

Owuo ho adwennwene ne nkate tumi da honam mu nsɛnkyerɛne bi te sɛ, honam-
ani ahosu nsakrae, ɔbrɛ, kɔdaanna, honam-yaw ne akɔnnɔ-so -te adi. Ebetumi asan 

de nsunsuanso kɛse ba wɔn a biribi nti wɔyɛ mmrɛw anaa wɔwɔ yare- koankɔ 
ahorow bi.

5.	 Trɔma, adwenem akwanhosan ne adwenem nsunsuanso ahorow

Owuo, titiriw ne mpofirem wuo anaa frɛdɛ-wuo tumi de adwenem haw, anibere, 
adwennwene ne adwenem ɔhaw ahorow ba.

6.	 Adwumayɛfo so te

Owuo tumi ma adwumayɛ kɔ fam esiane onipa anaa nnipa a yɛahwere wɔn no nti. 
Obi wuo a, ontumi nyɛ adwuma bio, eyi ma nnipa a wɔtumi yɛ adwuma no so te, 
ne titiriw sɛ owuo no kɔyɛ nkwadaa anaa mmabunu a wɔyɛ ɔman no daakye no a.

7.	 Honhom mu nsunsuanso

Mpofirem wuo anaa owuo a obi anto ne kɔn anwu no tumi ma obi fi ahomete mu 
to asɛmmisa bi ma biribi a ne gyidie wɔ mu anaa Onyankopɔn a ogye no di no.

AKWAN AHOROW A YƐBƐFA SO ASIW OWUO ANO
Nnwennweneho asɛmmisa
Mia linke a ɛwɔ fam hɔ no so fa hwɛ akwan ahorow a yɛfa so siw owuo ano na wo 
ne wo mfɛfo nkyɛ nea wuhui no. Mo ne adesuafo no nyinaa nso mpɛnsɛmpɛnsɛm 
mu.
Nea edidi so wɔ fam hɔ yi yɛ akwan ahorow a yɛfa so siw owuo ano, fa nea wonyaa 
no wɔ akenkan no mu no ka saa nimdeɛ yi ho.

Abrabɔ mu nsakrae
1.	 Nnuanpa di: Ɛwɔ sɛ yɛhwɛ nnuan a yɛdi yiye. Ɛyɛ sɛ yedi aduan a nnuanennuru bi 

te sɛ nnuaba, atosode, aburoo/ɔmoo/ayuo a yɛnsɔɔ ho ne puroten wom. Eyi boa 
ma nipadua no nya ahoɔden de ko tia yareɛ ahorow.

2.	 Daadaa apɔmutenetene: Ɛwɔ sɛ yɛde yɛn ho hyɛ nnwuma bi a ɛbɛma yɛatenetene 
yɛn mpɔn mu te sɛ, nantew, mmirikatu anaa agodi ahorow mu. Faako tena nko ara 
ntumi mma mogya a ɛwɔ yɛn mu no nni aforosian na eyi betumi de nsunsuanso 
bɔne abrɛ yɛn apɔwmuden.

3.	 Yɛregyae sigreeti nom: Sigreeti nom nyɛ mma yɛn nipadua ne saa nti, ɛsɛ sɛ 
yegyae tobako anaa nneɛma foforo nom anaasɛ yɛtwe yɛn ho fi ho koraa. Etumi 
de nsunsuanso bɔne brɛ nipadua akwaa no bi na ɛnam so ma obi tumi hwere ne 
nkwa.

4.	 Yɛrete nsadennom so: Ɛyɛ pa ara sɛ obi bɛtwe ne ho afi nsadennom ho nanso, sɛ 
obi pɛ sɛ ɔnom a, ɛsɛ sɛ ɔnom no ne kwan so anaa kakraa bi.

Ahobammɔ ahorow
1.	 Bere-ano-bere-ano apɔwmuden nhwehwɛmu

Yɛrenya mmere ama bere-ano-bere-ano apɔwmuden nhwehwɛmu no boa ma 
wɔtumi hu yare bi ahyɛase ntɛm na wɔapɛ ano aduru de asiw ano kwan ntɛm. 

Bere-ano-bere-ano apɔwmuden nhwehwɛmu no boa ma wɔtumi hu yare biara 
ahyɛase ntɛm na wɔapɛ ano aduru ansa na yare no ano abɛyɛ den.

2.	 Mpane-wɔ
Ɛho hia sɛ, yɛn asetena mu no, yɛma yɛn ani ku pane biara a ɛsɛ sɛ yɛwɔ no ho. 
Yɛkɔ so wowɔ mpane a wɔatwa ama yɛn na yɛnonom nnuru a ɛfata sɛ yɛnom a, 
ebetumi ama yɛanyini akyɛ. Sɛ ebia, wɔhyɛda wowɔ mmofra mpane de bɔ wɔn ho 
ban fi mmubu yare, ayamtu ne nea ɛkeka ho ho wɔ mmere pɔtee bi mu de hyɛ wɔn 
apɔwmuden mu kena.

3.	 Yare ano sosɔ
Yare binom yɛ koankɔ, na yɛde nnuru nom na ɛsosɔ saa yare ahorow no ano. 
Yɛrenom nnuru a ɛfata de resosɔ yare koankɔ bi te sɛ asikyire yare anaa mogya-
boroso ano no tumi boa ma obi nya nkwa tenten.

Ahodaso ahorow
1.	 Bɔ ɛhyɛn-abombɛlɛte (siitibɛlɛte): Wobɔ wo hyɛn abombɛlɛte wɔ bere a woreka 

kaa anaa wote kaa mu no boa bɔ wo ho ban.
2.	 Moto-kyɛ hyɛ: Wohyɛ moto-kyɛ wɔ bere a woretwi sakere anaa nnwuma ahorow 

a pira wom no yɛ kwan a wobɛfa so abɔ wo ho ban afi nkwanhyia-wuo ho. Wohyɛ 
moto-kyɛ wɔ bere a woretwi sakere anaa moto na wunya akwanhyia a, etumi bɔ 
wo ti anaa wo ti-kwankoraa ho ban fi pira kɛse anaa huuhu ho.

3.	 Yɛrebɔ yɛn ho ban afi ahwease ho: Ɛho hia sɛ yɛbɛtoto yɛn nneɛma yiye de asiw 
ahwease ano sɛ ebia, yɛbɛhyehyɛ ade a yɛde yɛn nsa besom aforo biribi, yɛde 
kapɛte a ɛso nyɛ toro bɛsɛ beae a yɛnantew so, yɛbɛpopa nsu a ahwie agu fam, 
yɛnnantew atɛkyɛm, ne nea ɛkeka ho.

4.	 Yɛredi kaa ka nhyehyɛe so: Yedi kaa ka mmara anaa nhyehyɛe so wɔ bere a yɛreka 
kaa anaa yɛretware kaa kwan mu no betumi asiw akwanhyia anaa owuo ano. Eyi 
kyerɛ sɛ, ɛsɛ sɛ wɔn a wɔfa kaa kwan so no di mmara anaa nhyehyɛe ahorow a 
wɔde agu akwan so no so.

Adwenem akwanhosan
1.	 Yɛresosɔ adwenem-haw ano: Bɔ mmɔden sɛ wobɛte adwenem-haw so wɔ bere a 

wode wo ho bɛhyɛ dwumadi bi a ebeyi adwennwene afi adwen no so esiane sɛ, 
ebetumi anya nsunsuanso bɔne wɔ adwen so.

2.	 Mmoa a ɛfa adwenem akwanhosan ho: Worehwehwɛ mmoa afa adwenem 
akwanhisan adwumayɛfo anaa mmoakuw bo nkyɛ no wɔ bere a wubehu sɛ woanya 
adwenem-haw no bɛboa asiw owuo bi ano.

3.	 Yɛresi akwanhyia ne atoyerɛnkyɛm ahorow no: Woretu anammɔn de asiw 
ogyahyehye ano te sɛ, wobɛhyehyɛ mfiri a etumi hu sɛ ogyahyehye bi repenpɛnso 
no na woayiyi nneɛma a ɛtumi hye afi biribi a ebetumi de egyahyehye aba no ho.

4.	 Worete wo ho afi abrabɔ bɔne ahorow bi te sɛ, korɔnobɔ, nsanom na wo ne 
nkorɔfo yerenom anaa akunonom nneda. Saa nneyɛe ahorow yi betumi anya 
nsunsuanso bɔne wɔ w’adwen mu. Woamma w’adwenem akwanhosan ho anhia 
wo a, wubetumi anya adwenem-haw a ebetumi ama woahwere wo nkwa. Woyɛ 

sotie ma mpanyimfo na woammu ɔman no akyiwade biara so a, ebetumi abɔ wo 
ho ban afi adwenem-haw biara ho.

Dwumadi 8.1 Owuo

1.	 Monkyekyɛ mo mu akuwakuw a kuw biara mu nnipa nyɛ abiɛsa kɔpem nnum. 
Ekuw biara mu nnipa nkyerɛnkyerɛ owuo mu. Mo ne kuw foforo nkyɛ nimdeɛ 
a monyae no.

2.	 Wo ne wo kuwmma no mpɛnsɛmpɛnsɛm nneyɛe bɔne a ɛkɔ so wɔ wo mpɔtam 
ne kwan a mobɛfa so asiw nneyɛe no ano wɔ mpɔtam a wote hɔ. Monte biribi 
ase a, monkae mo ho na monkɔ hwɛ nea yɛaka ho asɛm wɔ soro hɔ no.

3.	 Mompɛnsɛmpɛnsɛm yare ahorow a etumi de owuo ba no mu na monkyerɛ 
akwan ahorow a yɛbɛfa so asiw saa yare ahorow no ano. Monnyina pono a ɛwɔ 
fam hɔ no so na momfa nhyehyɛ mo mmuae no nyinaa. Wɔayɛ nea edi kan no 
ama mo sɛ nhwɛso.

Yare Akwan yɛbɛfa so asiw ano

Mmubu yare Pane-wɔ

Kasakyerɛ a ɛbɛtwe nnipa adwen asi pane-wɔ no 
so

4.	 Mo ne adesuafo nkae no nkyɛ mo nimdeɛ no na monka mmom nkyerɛw emu 
dodow no ara.

5.	 Montena baanu baanu na mompɛnsɛmpɛnsɛm owuo so nsunsuanso mu. Sɛn na 
mobesi aboa adamfo anaa busuani bi a wahwere ne dɔfo?

AYIYƐ NTOTOHO WƆ AMAMMERƐ 
AHOROW A ƐWƆ GHANAMAN MU
Hwɛ sini a ɛwowɔ linke ahorow a wɔde ama no mu na kyerɛ w’adwene wɔ ayiyɛ 
ahorow a woahu no ho kyerɛ adesafo nkae no nyinaa.
https://www.tiktok.com/@ep_usheringagency/video/7530623979745266950?is_from_
webapp=1&sender_device=pc.

https://www.bbc.co.uk/news/av/world-africa-40716576

AYIYƐ NE AYIYƐ
Ayiyɛ yɛ akwan ahorow a nnipa nyinaa gye tom a wɔfa so de nnidi a etwa to ma awuofo na 
wɔsan ne wɔn di ntetemu. Ayiyɛ yɛ nneɛma ahorow a ateasefo yɛ na wɔnam so de boa awufo 
ma wɔtoa nananom asomdwoe mu wɔ nseɛdo. Ayiyɛ nso yɛ dwumadi ahorow a wɔda no adi 
a ɛwɔ ahyɛase, mfinimfini ne awiei a wɔyɛ de kae sane de hyɛ owufo no anuonyam na wɔde 
kyekyere ateasefo nso werɛ. Saa dwumadi yi da nso wɔ amammerɛ ne ɔsom ahorow mu. 
Dwumadi ahorow yi wɔ nhyehyɛe a ɛnam so bɔ ayiyɛ no ho ban te sɛ, nnipa a wɛreyɛ ayiyɛ 
no asɛde, amane bi a wɔda no adi wɔ mmere ne nna pɔtee bi mu, ne nea ɛkeka ho de hyɛ 
owufo no anuonyam.

AYIYƐ AHOROW
Kenkan nea ɛwɔ linke yi mu: https://www.purecremation.co.uk/articles/types-of-
funeral-services

https://www.tiktok.com/@ep_usheringagency/video/7530623979745266950?is_from_webapp=1&sender_device=pc
https://www.tiktok.com/@ep_usheringagency/video/7530623979745266950?is_from_webapp=1&sender_device=pc
https://www.bbc.co.uk/news/av/world-africa-40716576
https://www.purecremation.co.uk/articles/types-of-funeral-services
https://www.purecremation.co.uk/articles/types-of-funeral-services

Montena baanu baanu na mompɛnsɛmpɛnsɛm nea wokenkann no wɔ mu no mu.
Ayiyɛ gu mu ahorow na emu biara gyina amammerɛ ahorow anaa ɔsom bi so. Emu 
anan a yɛbɛkasa afa ho ne:

1.	 Amammerɛ-kwan so ayiyɛ

2.	 Ayiyɛ a ɛnyɛ tenten

3.	 Amusie awufo-som ayiyɛ

4.	 Efunuhye a ayiyɛ kɛse nnim

Amammerɛ ahorow wɔ ayiyɛ ahorow ne dwumadi ahorow a ɛkɔ so wɔ ayiyɛ ahorow 
yi mu.

AYIYƐ SO MFASO
Monni linke yi akyi na mo ne kuw foforo ne adesuafo no mpɛnsɛmpɛnsɛm nea mohu 
faa ayiyɛ so mfaso ho.
https://www.batesville.com/for-families/why-a-funeral/.

Afei, momfa nea ɛwɔ fam ha no mu na momfa nka nimdeɛ a monyaa no wɔ 
mpɛnsɛmpɛnsɛm no mu no ho.
Ayiyɛ yɛ ade a ɛho hia pa ara wɔ amammerɛ ahorow mu. Ayiyɛ ho mfaso no bi na 
edidi so wɔ fam hɔ no.

1.	 Ɛboa ma yehu ɔbra a owufo no bɔe ne ɔsa a ɔtwae ansa na ɔrewu. Bere a wɔreyɛ 
ayiyɛ no, wɔnam nsui, abakɔsɛm-ka ne ade so de owufo no ho nsɛm a ɛfa ne bra a 
ɔbɔe ho no to gua. Ɛyɛ akwanya a wɔnam so de owufo no bra a ɔbɔɔ no wɔ asase 
so ne nsunsuanso ɛnyae wɔ nnipa a wɔwɔ wiase no so. Saa nsɛm a wɔka fa owufo 
no ho no boa ma afoforo bɔ bra pa anaasɛ wɔsesa wɔn nneyɛe ahorow.

2.	 Ayiyɛ boa kyekye nnipa werɛ na eyi ehu nso fi nnipa so. Ayiyɛ boa ma wɔn a 
wɔahwere wɔn dɔfo bi no nya awerɛkyekyere ne akwanhosan. Nnipa nam ayiyɛ 
so nya kwan de da wɔn atenka ne ɔdɔ adi de kyerɛ wɔn dɔfo a wɔahwere no no.

3.	 Ayiyɛ boa ma yenya beae bi de da wɔn atenka ne awerɛho bi adi. Ɛsan boa ma 
nnipa ahorow ka bom wɔ beae bi de da wɔn awerɛho ne atenka bi adi na eyi na 
ɛkyerɛ mfaso a ɛwɔ nkabom a ɛda abusuafo ntam no so, ne titiriw wɔ bere a emu 
yɛ den mu.

4.	 Ayiyɛ yɛ kwan a wɔnam so de ka abusuafo ne nnamfonom bom. Ɛyɛ beae a yɛsan 
ne adɔfo kabom ma ayɔnkofa kɛse bi bɛda yɛn ntam, na eyi boa ma yenya mmoa wɔ 
bere a yɛwɔ ahohia mu. Ayiyɛ bere mu no, abusuafo nyinaa behyiam yɛ nhyehyɛe 
kamakama fa efunu anaa amu no sie ne nea ɛkeka ho ho. Eyi ma abusuafo ne 
nnamfonom akwannya ma wɔka bom de gya owufo no kwan fɛfɛɛfɛ.

https://www.batesville.com/for-families/why-a-funeral/.

5.	 Ayiyɛ yɛ kwan a wɔfa so de kata onipa bi akyi korakora wɔ asaase yi so. Amane 
ahorow a wɔyɛ de gyaw owufo kwan no ma nnipa hu sɛ onipa no nyɛ ɔteasefo bio. 
Ɛboa ma yehu sɛ onipa no atoa nananom wɔ nseɛdo.

Ayiyɛ ahorow ntotoho wɔ amammerɛ ahorow 
mu
Esiane sɛ nnipa ahorow wɔ amammerɛ ahorow nti, ayiyɛ nso gu mu ahorow bebree 
wɔ mmeae ahorow.
Hwɛ Dagbambafo a wɔwɔ Atifi-mantam mu ayiyɛ na wo ne adesuafo nkae no 
mpɛnsɛmpɛnsɛm mu. https://youtu.be/dpjH7llH3WU

Nwennweneho asɛmmisa
Monkyɛ mo mu akuwakuw wɔ bere a kuw biara mu nnipa yɛ baanan na 
mompɛnsɛmpɛnsɛm nsonsonoe a ɛda ayiyɛ a mohwɛɛ ɛho sini no ne nea woahwɛ 
pɛn wɔ wo mpɔtam mu. Ma w’adwen nkɔ kwan a nnipa fa so siesie wɔn ho, nwonto, 
nwom ne asaw (sɛ ebi wom a), amane a ahorow a wɔda no adi ne biribiara a wususuw 
sɛ ɛho hia so. Fa wo mmuae no to adesuafo nkae no anim.

AYIYƐ AHOROW A ƐKƆ SO WƆ NNIPAKUW AHOROW 
A WƆWƆ GHANA NTAM
BONOFO A WƆWƆ GHANA AYIYƐ
Ansa na Wɔbɛyɛ Ayiyɛ
Wɔyɛ ayiyɛ ma nnipa a wɔato wɔn kɔn awu anaa wɔawu owupa. Obi wu na ɛnyɛ 
owupa a, wɔfrɛ no Atofowuo. Ɛyɛ mmusuw sɛ wɔbɛyɛ ayiyɛ ama obi a owuu Atofowuo 
bi te sɛ, obi a ɔreyi nyinsɛn agu na wawuo, obi a ɔno ara akum ne ho. Afei, wɔnyɛ 
ayiyɛ mma mmofra ne apiesie. Wɔwɔ gyidie bi sɛ, sɛ wɔyɛ ayiyɛ ma obi a ɔyɛ piesie a, 
awofo no mma a wɔaka no nso bewuwu.
Obi wu a, n’abusuafo no nyinaa mfa aduan nka wɔn ano. Wɔbɛhyɛda adidi a, gye sɛ 
wɔayɛ ayiyɛ no awie ansa. Edin a wɔde ma bere a wɔmfa aduan nka wɔn ano esiane 
wɔn dɔfo bi a wawu no ne mmuadadi. Mmuadadi no mu no, bese nko ara na wɔwe na 
bese nsu no bi ama wɔn anofafa no ayɛ kɔkɔɔ te sɛnea wɔahyɛda akeka wɔn ano ara 
pɛ. Eyi na wɔfrɛ no abese no.
Ansa na Oburoni de ne nimdeɛ a ɛfa sɛnea wɔsi kora amu/efunu bɛba no, na yɛde 
nnua ne nhaban na na yɛde kora amu/efunu. Obi wu a, wɔde nsa kɔ ahemfie de kɔ 

https://youtu.be/dpjH7llH3WU

bɔ ɔhene anaa odikuro amanne sɛ, ne manfo no mu biako atoa nananom wɔ nseɛdo 
sɛnea wɔyɛ no wɔ amammerɛ ahorow mu wɔ Ghanaman mu ha no ara pɛpɛɛpɛ. 
Akanfo amammerɛ mu no, ɛyɛ akyiwade sɛ wobɛka sɛ ɔhene awu. Mmom, kwan papa 
wubetumi afa so aka no ne sɛ, Nana kɔ akuraa, odupɔn atutu ne nea ɛkeka ho. Ɛsan 
tia mmara anaa ɛyɛ akyiwade sɛ obi bedi kan de ɔhene bi wuo ho asɛm bɛto gua ansa 
na mpanyimfo a wɔwɔ ahenfie no ankasa de abɛto gua .
Nnawɔtwe da (ɛda a ɛto so nwɔtwe wɔ Akanfo asranna nhyehyɛe mu) wɔ bere a 
onipa no wui akyiri no, abusuafo no nyinaa hyia mu wɔ wɔn abusuafie de yɛ amanne 
ahorow de gyam owufo no. Saa nhyiamudi yi ase na wɔsi gyinae fa ɛda a wɔde besie 
owufo no ne ɛda a wɔde bɛyɛ no ayiyɛ no ho. Wɔde nsa kɔma aberempɔn anaa ahemfo 
de bɔ wɔn amanne fa ayiyɛ nhyehyɛe ho.

Efunu sie Da (Dɔteyiye)
Efunu sie da no, wɔde efunu no to mpa mu. Aka bere kakra na wɔabue efunu/amu no 
so ama agyamfo abɛhwɛ no no, mmea a wɔwɔ hɔ no tue esu mu. Mpɛn pii no, wɔsiesie 
efunu/amu no ho ma ɛda ne dibere ne adwuma a na ɔyɛ no adi. Bere a efunu anaa 
amu no da mpa mu no, nnipa su twa ne ho hyia de nnidi a etwa to ma no.
Ansa na wɔde efunu no bɛto adaka mu no, wɔfrɛ ne ba panyin ma ɔne no bedi nkra. 
Wɔnya kata adaka no so a, wɔnsan mmue so bio. Akanfo wɔ gyidie wɔ kɔsanba mu. 
Ne saa nti, sɛ obi wu na wɔresie no a, wɔde akyɛde bi te sɛ sika ka ne ho. Eyi boa 
awufo no ma wɔtumi tɔ nsu nom wɔ bere a wɔretwa kwan akɔ ɔman foforo (nseɛdo) 
so. Ɛnam saa gyidi yi so nti, tete no sɛ ɔberempɔn/ɔhene bi wu a, na wɔnsie wɔn nko 
ara. Na wɔma nnipa gya wɔn kwan.
Ɛyɛ mma asɛde sɛ wɔtɔ adaka de sie wɔn awofo. Efunu amenatu no nso yɛ mmamma 
(mmabun a wɔn agyanom fi owufo no abusua mu) asɛde. Ansa na wɔde adaka no 
besi amena no mu no, abusuapanyin di kan gu nsa anaa yi apae. Mpɛn pii no, ɛyɛ a 
wɔmma owufo no hokani nkɔ amusie hɔ bi. Wɔfi amusie hɔ reba efie a, ɛsɛ sɛ obiara 
hohoro ne nsa wɔ bere a obepue afi amusie hɔ, sɛnea ɛbɛyɛ a obeyi mmusuw biara afi 
ne ti so ansa na wawura efie.

Sika-nsanom
Ayiyɛ no ase, owufo no abusuafo tena nnipa no anim de gye agyamfo nkyia. Agyamfo 
a wɔbɛkyiae no tena ase a, abusuafo no yi ɔkyeame ma ɔkɔ bisa wɔn kwan so. Nnipa a 
wɔba ayiyɛ no taa bɔ amane koro no ara. Sɛ ebia, “Bere a onipa no wui no, abusuafo 
no bɛbɔɔ yɛn amane. Na ɛnnɛ ayɛ da a wɔreyɛ nayie a etwa to yi, ɛsɛ sɛ yɛba ne abusua 
nyinaa gyam owufo no." Wɔdi amane no wie a, abusua kyeame no san de anodisɛm no 
kɔ to abusuafo no anim. Ɛno akyi, ahɔho no bɔ wɔn nsowa, mpɛn pii no wɔto sika no 
din kyerɛ dɔm a wɔahyia wɔ hɔ no, afei na wɔde wɔn kɔ efie a bi a ɛbɛn hɔ ama ahɔho 
yi akɔ didi anom. Tete no de, na wɔmma aduan biara.
Ade a edi akotene wɔ ayiyƐ no ase pa ara ne nneɛma ahorow a owufo no nsenom 
de kyerɛ wɔ guam no. Eyi taa yɛ ntoma ne nneɛma ahorow a wɔde yɛ ade wɔ efie. 
Nsenom yi ne mmeawa a wɔsoso nneɛma yi begyina guam no mu na ɔkasafo no ayi 
nsenom yi mmiako mmiako ne wɔn nneɛma akyerɛ nnipa no nyinaa.

Ayiyɛ no akyi
Ayiyɛ taa ba awiei anwummere nnɔnsia. Abusuafo no nyinaa hyia wɔ abusuafie wɔ 
ayiyɛ no akyi de bu akonta . Ɛka bi ba wɔ ayiyɛ no akyi a, wɔkyɛ ma abusuafo no 
nyinaa tua.

MFANTSEFO A WƆWƆ GHANA AYIYƐ
Dɔteyiyɛ/Fundahɔ
Tete no, sɛ obi wu a, wɔdi kan kɔ bɔ ɔhene a ɔwɔ kurom hɔ no amane. Ɛno akyi, na 
wɔabɔ abusuafo ne kurom hɔfo nso amane. Wɔde efunu no to hɔ nna kakra sɛnea ɛbɛyɛ 
a abusuafo no besiesie wɔn ho. Wɔpɛ sɛ wɔkora amu/efunu no a, na wɔtwe efunu no 
mu nsu. Ɛtɔ da nso a, na wɔde nsaden agu efunu no nsono mu sɛnea ɛbɛyɛ a efunu no 
nsɛe. Wɔtumi nso yam pɛprɛ de srasra efunu no ho sɛnea ɛbɛyɛ a ɛnsɛe. Ɛyɛ mma no 
asɛde sɛ wɔguare efunu/amu no na mmom, mmaa mpanyimfo a wɔwɔ abusua no mu 
nso tumi guare no. Ɛyɛ ɔba panyin no asɛde sɛ ɔpete nsu gu efunu no so ansa na wɔn 
a wɔaka no nso abɛboa bi. Wɔyi owufo ti nhwi na wɔabubu ne mmɔwerɛ nso. Wɔnoa 
nsuohye de guare owufo no mprɛnsa. Ansa na wɔbeguare owufo no, abusuafo no de 
sapɔ, mpopae, samina, paada ne nneɛma a wɔde guare biara. Aguare no akyi, wɔsiesie 
owufo no ho na wɔde no ato mpa mu. Nnipa ahorow bi siri ne ho pɛ kosi sɛ ade bɛkye 
a wɔbɛkɔ akosie no.
Nneɛma ahorow a wɔde sie efunu/amu: Mfantsefo gye di sɛ, owuo yɛ akwantu nti, 
owufo no retu kwan akɔ asamando akɔ toa n’abrabɔ so wɔ hɔ. Ne saa nti, wɔboaboa 
nneɛma a ɔkwantufo behia nyinaa ano de gya owufo no kwan. Mma na wɔtɔ adaka 
ma wɔde sie wɔn awofo. Wɔde kɛtɛ, mpasotam, sumii, ntade, ne sika nso ka ho. Adɔfo 
a wɔaka no nso de nneɛma a wɔpɛ sɛ wɔde gya owufo no kwan ba. Eyi tumi yɛ, sika, 
duku anaa kawa. Wɔde nneɛma eyi nyinaa gu funnaka no mu de gya owufo kwan.

Efunu no sie
Wɔwie saa amane ahorow yi nyinaa a, wɔgu nsa na wɔde owufo no ato funu-adaka 
no mu akosie no. Mmarima a wɔfi efie hɔ soa funu-adaka no de kɔ amusie wɔ bere a 
nnipa a aka no nso di wɔn akyi de kosie efunu anaa amu no. Wɔsie efunu no wie a, 
wɔsan ba efie. Wɔbɔ gua ma nnipa tena ase, wɔagyegye nsawabɔde na wɔadidi wɔn 
ho wɔn ho nkɔmmɔ.

Ayipa Anaa Sikasanom
Obi wu a, na adaduannan akyi fi bere a onipa no wui no na na wɔyɛ ayiɛ ne titiriw 
wɔ Memeneda ne Yawoda, ɛwom sɛ ɛnnɛ abusuafo mfa owufo nhyɛ mmɔkyere nkyɛ 
esiane mmɔkyere a entumi mfa efunu bebree wɔ bere koro no ara mu no nti. Wɔsi 
pono de gyegye nsawabɔde. Wɔhyɛ ayiyɛ no ase awia dɔnnko. Da a wɔde bɛyɛ ayiyɛ 
no du so a, wɔsisi kanopi ahorow anaa nkurow a wɔwɔ beae a wɔyɛ ayiyɛ no, wɔsiesie 
beae hɔ de gye ahɔhoɔ a wɔrebegya wɔn ayiyɛ no bɛtenatena ase. Abusuafo afade ano 
yɛ tuntum ne kɔkɔɔ. Nnipa binom nhyɛ mpaboa anaa wɔde wɔ nan sisi fa saa. Mmea 
binom nso yiyi wɔn tiri nhwi. Nnwonto ne twenebɔ kɔ so wɔ hɔ. Abusuafo a ade atɔ 
wɔn ani no taa tenatena dɔm no anim. Wɔde nkyia ne nsa ahorow ma agyamfo anaa 
ahɔho no nyinaa akwaaba. Wɔma wɔn nsa no wie a, wɔkɔ bɔ wɔn nsawa. Abusuafo no 

yiyi nnipa ma wɔkɔ da wɔn a wɔbɔɔ nsowa no nyinaa ase wɔ ayiyɛ no ase. Anwummere 
nnɔnsia na ayiyɛ no atu. Ade kye anɔpa a, wɔsan tena ase de gye nsawabɔde a aka no. 
Ɛtɔ da a, wɔhyehyɛ nneɛma bi de kyerɛ wɔn a wɔbegya abusua no ayiyɛ no. Owufo no 
aware a, wɔde ne yere no fa kunayɛ mu. Ayipa anaa Sikasanom, yɛ bere a wɔyɛ ayiyɛ 
no wɔ efunu no sie akyi.

ƐNNƐ MMERE MU AYIYƐ HO ASƐM
Hwɛ sini no bio na fa toto sɛnea wɔyɛ ayiyɛ wɔ wo mpɔtam ho. Pɛnsɛmpɛnsɛm 
nneɛma ahorow a abɛka ayiyɛ ho ɛnnɛ mmere yi mu mu.
https://www.bbc.co.uk/news/av/world-africa-40716576

Ɛnnɛ mmere yi mu ayiyɛ wɔ nnipakuw ahorow amammerɛ mu no da tete ne abɛɛfo 
nneɛma bi adi wowɔ mu. Nea edidi so yi ne abɛɛfo nsakrae ahorow a aba ayiyɛ mu:
Sikasɛm mmoroso: Ɛnnɛ mmere yi mu abusuafo ne adɔfo hwehwɛ sɛ wɔbɛyɛ ayie 
kyenkyerekyɛ anaa kakraa a nnipa nyinaa bɛka ho asɛm wɔ kurom hɔ. Wɔhu no sɛ, 
ɛyɛ kwan a wɔrefa so ahyɛ efunu no anuonyam wɔ ayiyɛ no mu na asan ayɛ nkradi a 
ɛsombo pa ara. Ne saa nti, ayiyɛ abɛyɛ biribi a ɛso pa ara ne ɛka kɛse a wɔnam so de 
kyerɛ sika ne asetena mu gyinabere a abusua bi wom. Eyi da adi wɔ efunu no ntoma 
anaa afade, ntoma a wɔtwa de yɛ ayiyɛ, nnaun, efunu-adaka ne mpo beae a wɔde yɛ 
ayiyɛ no mu. Saa nsakrae yi nyinaa gyina anuonyam a wɔpɛ sɛ wɔde hyɛ nea wawu 
no na wɔda ne kɛseyɛ nso adi na afei wɔama nnipa ahu abusua a ofi mu no gyinabea 
wɔ asetena mu.
Abɛɛfo mfidi-dwuma a wɔde aka ayiyɛ ho: Kan tete no, na wɔhwehwɛ sɛ, adɔfo ne 
abusuafo nyinaa bɛba beae a wɔreyɛ ayiyɛ hɔ no bi nanso, abɛɛfo mfidi-dwuma asesa 
saa adeyɛ yi esiane abɛɛfo ntentanfidi so dwumadi bi te sɛ, sohyia-midia so nkrato 
a ate atese. Eyi boa ma nnipadɔm a wɔwɔ akyirikyiri nyinaa nya ayiyɛ no mu kyɛfa, 
ɛmfa ho ne baabi a nnipa no wowɔ anaa tete. Bio, abusuafo no (ne titiriw ne mmabun 
no) tumi twe ayiyɛ no mu dwumadi nyinaa ho mfoni/sini gu afidi so.
Tete ne Akristofo nneɛma a adi afra: Ɔsom ahorow so nsunsuanso de nsakrae aba 
ɛnnɛ mmere ayiyɛ mu. Tete kwan a wɔfa so yɛ ayiyɛ wɔ Ghana nkurow ahorow so no 
ne Akristofo gyidie ne wɔn nhyehyɛe bi te sɛ, awufo-som a ɛkɔ so wɔ asɔredan mu, 
ɔwɛn ne nea ɛkeka ho a adi afra no di akotene nansa yi pa ara. Saa nkabom yi da esu 
nwanwaso a ɛyɛ amammerɛ ne ɔsom adi wɔ Ghanafo binom mu.
Ayiyɛ a adan gudi: Nnansa yi, nnipa bi a wɔwɔ mmeae ahorow a wɔyɛ ayiyɛ wɔ hɔ 
no tumi gyina abusua bi anan mu yɛ wɔn ayiyɛ ma wɔn. Eyi ama nnɛ, ayiyɛ abɛdan 
guadi kɛse a, ebinom nam saa nhyehyɛe yi so da nnwuma bi te sɛ, aduanoa, ayiyɛ-
beae nsiesie, nnwom ahorow, efunu-daka, nsuifo ne akyenekafo adi wɔ ayiyɛ ase 
de gye sika. Saa ayiyɛ a abɛdan guadi yi wɔ nsunsuanso papa ne bɔne wɔ ayiyɛ so. 

https://www.bbc.co.uk/news/av/world-africa-40716576

Nsunsuanso papa a ɛwɔ so ne sɛ, ɛyɛ ayiyɛ nhyehyɛe ho kɔdaanna fi abusua no so 
nanso, eyi nyinaa de ɛka kɛse bɛto abusua no so.
Ayiyɛ afade adwinne ahorow: Ayiyɛ-beae hɔ nsiesie ne ntaade ahorow a wɔhyehyɛ 
no wɔ ayiyɛ ase no abɛyɛ biribi a ɛda adwinne ho nimdeɛ adi. Ayiyɛ mu no, yehu 
adwinne ahorow pii na eyi da adi wɔ kyeneka ne nnwonto, asa ahorow, hiaelaefo 
nnwom, anwensɛnka ne mfoniyɛ ahorow mu. Saa nneɛma ahorow yi nyinaa da owufo 
no abrabɔ ne n’agyapade ahorow adi.
Abusua ne mpɔtamfo dwumadi mu nsakrae: Dwuma a na owufo no abusuafo da 
adi bi te sɛ, efunu-adaka tɔ ne abusuafie a wɔdeda efunu no wɔ hɔ no ne nea ɛkeka ho 
no kɔ so nnansa yi pa ara. Bere a nsakrae reba abusuafo ne mpɔtamfo dwumadi mu 
nnansa yi fa ayiyɛ no yɛ ne ɛho sikasɛm ho no, ɛkɔ so boa ma ayɔnkofa pa ne koroyɛ 
bɛda nnipa ahorow ne mpɔtam hɔfo no ntam.

Dwumadi 8.2 Ayiyɛ ne Ayiyɛ ahorow

1.	 Wo ne ɔpanyin bi a ɔwɔ wo mpɔtam mpɛnsɛmpɛnsɛm ayiyɛ ne ayiyɛ amanne 
ahorow mu, fi ayiyɛ no ahyɛase de kosi n’awiei.

2.	 Gyina nsɛmmisa yi so yɛ wo mpɛsɛmpɛnsɛmu no na hwɛ sɛ wobɛkyerɛw wɔn 
anodisɛm a ɛho hia no nyinaa.

a.	 Hena na ɔbɔ abusuafo amane sɛ obi awu?

b.	 Onipa no wuo akyi no, mmere tenten sɛn na edi ansa na wɔayɛ n’ayiyɛ?

c.	 Hena na ɛyɛ n’asɛde sɛ ɔhwɛ ma wɔyɛ ayiyɛ?

d.	 Kwan bɛn na wɔfa so siesie efunu no ayiyɛ da no?

e.	 Bobɔ nneɛma ahorow a wɔbetumi de asie onipa a wawu no.

f.	 Afade bɛn na nnipa taa hyɛ de kɔ ayiyɛ?

g.	 Amanne ahorow bɛn na wɔyɛ ansa na wɔasie anaa wɔahye efunu no anaa 
wɔyɛ wɔ bere a wɔresie anaa wɔrehye efunu no?

h.	 Amane bɛn na wɔyɛ wɔ bere a wɔasie anaa wɔahye efunu no awie?

i.	 Mmere tenten sɛn na wɔde yɛ ayiyɛ?

j.	 Mmere tenten sɛn na wɔde di awerɛho wɔ bere aa obi awu?

k.	 Nsakrae bɛn na aba ayiyɛ mu wɔ mfe aduonu a atwam yi?

3.	 Wo ne akuw nkae no nkyɛ nimdeɛ a wonyae no na boaboa afoforo nso nimdeɛ 
a wɔanya no ano na ma adesuafo no kwan ma wɔmfa wɔn nimdeɛ ahorow no 
nto gua wɔ adesuabea hɔ.

4.	 Kɔ abɛɛfo-ntentan fidie so na hwehwɛ ɔhene, ɔkɔmfo (anaa onipa titiriw bi a 
ɔwɔ mpɔtam hɔ), ɔpemfo ne mmɔfra ayiyɛ. Hwɛ nneɛma ahorow a ɛkɔ so wɔ 
ayiyɛ no mu nyinaa te sɛ, ɛhɔ nsiesie, beae a wɔyɛ ayiyɛ no, nnipa no afade, 
efunu-daka a wɔde sie efunu no, amanne ahorow a ɛkɔ so wɔ hɔ ne nea ɛkeka 
ho na fa nea wuhui no nyinaa to adesuafo nkae no anim.

1.	 Monkyɛ mo mu akuwakuw a kuw biara kura nnipa nnum anaa nsia na monnyina 
sini ahorow a moahwɛ ne nea moakenkan no wɔ saa ɔfa yi mu no so mfa sima 
abien nyɛ oyikyerɛ mfa mo ankasa ayiyɛ anaa afoforo ayiyɛ nkyekyɛ mu ahorow 
no mu biako. Eyi betumi ayɛ nneɛma a wɔyɛ ansa na wɔasie efunu no, nneɛma a 
wɔyɛ wɔ ɛda a wɔresie efunu no ne nneɛma a wɔyɛ wɔ efunu no sie akyi. Kae sɛ, 
ayiyɛ yɛ kwan a wɔfa so de nnidi ma owufo, ne saa nti, ɛsɛ sɛ moyɛ no wɔ nnidi 
kwan so.

Dwumadi 8.3 Ayiyɛ

Fa ɛnnɛ mmere yi mu ayiyɛ toto tete de no ho na fa emu nsonsonoe ne nea ɛsesɛ 
wɔ mu no to gua. Ɛho behia wo sɛ wobɛhyehyɛ w’adwempɔw ahorow no wɔ pono 
a ɛwɔ fam hɔ no so. Kenkan nea ɛwɔ fam hɔ no na fa nhwɛso no bi ka ho.

Akenkan Ntrɛwmu
•	 Kenkan fa hwehwɛ ayiyɛ so mfaso ahorow ho nimdeɛ no bi ka ho.

https://travelghanawithbwo.com/funerals-in-ghana-culture/

•	 Kenkan na fa sua biribi fa ayiyɛ amanne ahorow ho wɔ Ghana

https://www.exponentialeducationprogram.org/single-post/2016/02/23/funeral-
customs-in-ghana

https://travelghanawithbwo.com/funerals-in-ghana-culture/
https://www.exponentialeducationprogram.org/single-post/2016/02/23/funeral-customs-in-ghana
https://www.exponentialeducationprogram.org/single-post/2016/02/23/funeral-customs-in-ghana

•	 Kenkan fa nya ntease a emu dɔ fa ayiyɛ ahorow ho wɔ Ghana.

https://www.coeurdexocolat.com/funerals-in-ghana

•	 Kenkan fa nya nimdeɛ a emu dɔ fa afoforo ayiyɛ ahorow ho.

https://www.modernghana.com/news/610241/funerals-performances-and-
customary-transformations-in-the-u.html

•	 Hwɛ sini a ɛfa Ewefo ayiyɛ ho na ɛmmoa wo ma wunya ntease mfa afoforo ayiyɛ 
ahorow ho.

https://youtu.be/kBg4woPBOd0
https://www.youtube.com/watch?v=kBg4woPBOd0

https://www.coeurdexocolat.com/funerals-in-ghana
https://www.modernghana.com/news/610241/funerals-performances-and-customary-transformations-in-the-u.html
https://www.modernghana.com/news/610241/funerals-performances-and-customary-transformations-in-the-u.html
https://youtu.be/kBg4woPBOd0
https://www.youtube.com/watch?v=kBg4woPBOd0

MMƆAKYI NSƐMMISA

1.	 Montena baanu baanu na mompɛnsɛmpɛnsɛm owu ho nimdeɛ mu na gyina wo 
nimdeɛ so kyerɛ owu ase.

2.	 Kyerɛw na pɛnsɛmpɛnsɛm akwan ahorow abiɛsa a owu fa so nya nsunsuanso 
wɔ nnipa so.

3.	 Yɛ nhwehwɛmu fa atɔfowu farebae ho wɔ wo mpɔtam.

4.	 Kyerɛw ayiyɛ ho mfaso ahorow wɔ wo mpɔtam. Fa ne nyinaa toto ho na kyerɛ 
emu nea ɛsom wo bo pa ara na kyerɛ nea nti a woreka no saa.

5.	 Yɛ ntotoho fa nsonsonoe ahorow a wuhuu no wɔ nnɛ mmere mu ayiyɛ ho wɔ 
wo mpɔtam na fa toto tete de no ho. Pɛnsɛmpɛnsɛm nsunsuanso papa ne bɔne 
a saa nsakrae ahorow yi de ba.

AKUAPEM TWI KASADWINI
ANO KASADWINI

NNIANIM

Saa ɔfa yi bɛpɛnsɛmpɛnsɛm Ghana Akuapem Twi nnwom ahorow mu. Yɛde yɛn ani 
besi adwuma nnwom ne abɛɛfo Ghana haelaefo nnwom ahorow so wɔ Akuapem Twi 
mu. Nkyekyɛmu a edi kan no, yɛde yɛn ani besi adwuma nnwom ahorow ne so mfaso 
so. Nkyekyɛmu a ɛto so abien no mu nso, yɛde yɛn ani bɛhwɛ highlife nnwom ahorow, 
ne nhyehyɛe ne ne mfaso so. Yɛbɛsan ahwɛ kwan a yɛfa so yɛ mpɛnsɛmpɛnsɛmu fa 
highlife nnwom ho. Osuani no benya adwen ne nimdeɛ a ɔno ankasa betumi asae ne 
nnwom ahorow (adwuma anaa highlife).

Adwempɔw ahorow

•	 Highlife yɛ dwom a agye ntrɛha pa ara wɔ Ghana.

•	 Dwom yɛ biribiara a nnipa nam wɔn nne so asae anaa ahyehyɛ.

•	 Adwuma dwom yɛ dwom a yɛto fa adwuma anaa nsaanodwuma pɔtee bi ho.

ADWUMA NNWOM
Nnwom asekyerɛ
Nnwom yɛ ade a ɛho hia pa ara wɔ onipa abrabɔ mu, ne titiriw ne Abibiman mufo. 
Yebetumi akyerɛ dwom mu sɛ, ɛyɛ nsɛm a wɔsaesae anaa wɔahyehyɛ a wɔde onipa 
ɛnne na ɛda no adi. Ɛnne no na ɛtaa kura dwom-su a nnyigyei nhyehyɛe ne koomyɛ taa 
akyi. Nnwom nso wɔ anwensɛm su ahorow no bi. Eyi ne, kasasu ahorow ne nnyigyei-
koro ahorow. Wɔde nsensanne ahorow na ɛkyerɛw nnwom na ɛwɔ nkyekyɛmu anaa 
vɛɛse nso. Wɔtumi ti saa nsensanne yi mu fi dwom no ahyɛase de kɔpem awiei. 
Nsɛmfua a ɛwɔ nnwom mu kura ntease a emu dɔ pa ara na nsɛmfua kura soro-kɔ ne 
fam-kɔ su anaa wɔsi nsɛmfua no bi so de da biribi pɔtee bi adi.

Adesua ahyɛase nsɛmmisa

Nnwom ahorow no mu nea ɛwɔ he na wopɛ? Adɛn nti a? Atenka bɛn na ɛde ma wo?

Wususuw sɛ dwom mu nsɛm ahorow no ho hia wɔ dwom pa mu?

Dɛn na ɛhyɛ wo nkuran wɔ bere a woreyɛ adwuma?

Adwuma nnwom
Nnwom yɛ ade biako a ɛda adi wɔ Ghanaman mu mmusuakuw ahorow no abrabɔ mu. 
Nnwom no bi da adi wɔ ɔbra-kanko nkyekyɛmu ahorow no mu biara mu. Sa ara nso 
na nnwom no mu bi da adi wɔ yɛn ankasa nnwuma ahorow mu. Wɔfrɛ saa nnwom 
ahorow yi, adwuma nnwom. Adwuma dwom yɛ dwom bi a wɔto fa adwuma pɔtee bi 
ho, sɛ ɛyɛ nea wɔto wɔ bere a wɔreyɛ adwuma bi anaasɛ, wɔto fa adwuma no ho anaa 
nea wɔto de tia adwuma.
Adwuma nnwom yɛ nnwom a wɔto wɔ bere a wɔreyɛ adwuma sɛ ebia, kuayɛ, ɛnamyi, 
ntomawene, duadwumfo, guadi ne tonsuom de hyɛ adwumayɛfo nkuran ma wɔyɛ 
adwuma no ntɛntɛm, den anaa kyɛre wɔ bere a wɔnte brɛ.

Adwuma nnwom ahorow
Adwuma dwom a wɔreto no gyina adwuma ko a dwom a wɔreto no fa ho so. Sɛ ebia, 
nnwom a wɔto fa namyiye ho no gyina hɔ ma namyiye adwuma no nko ara, ɛnna 
nea ɛfa mfude anaa nnuaba ho no nso gyina ma kua dwuma no nko ara. Nea edidi so 
yi yɛ ahayɔ dwom ho nhwɛso ma Akuapemfo ɛnna namyiye dwom, ‘Sisiw mbo’ ma 
Mfantsefo.

Ahayɔ dwom ho nhwɛso
Dedeedee Kwaade 3x
Agya Bɔfoɔ wo nkwan yɛ me dɛ
Nanso w’atade mu yɛ me tumm

Namyiye dwom ho nhwɛso ma Mfantsefo
Sisi Mbo
Sisi mbo, tabon mbo 2x
Iyi yɛ adze a wɔyɛ a?
Iyi yɛ adze a wɔyɛ a aa?
Ɔfar nye kwan tabon a
Ɔkwan kɔ n’ekyir o!
Sisiw mbo, tabon mbo 2x
Mbowa Ho Na Erogor
Mbowa ho na erogor
Buo oo!
Mbowa ho na erogor
Yaw Foso
Bombodu
Mbowa ho na erogor?

Adwuma nnwom so mfaso
Wohwɛ nkyerɛkyerɛmu a ɛfa adwuma nnwom ho no a, nea edidi so yi ne so mfaso 
ahorow.
1.	 Ɛhyɛ adwumayɛfo no den na ɛnam so ma wɔwie adwuma no ntɛm so.
2.	 Nnwom no mu nsɛm no hyɛ adwumayɛfo no nkuran ma wɔyɛ adwuma pa ara.
3.	 Ɛyɛ ɔkwan a wɔfa so bɔ adwuma no ho dawuru kyerɛ afoforo.
4.	 Wɔde adwuma nnwom san tu fo.
5.	 Wɔde adwuma nnwom hyɛ adwumayɛfo no anuonyam na wɔsan nso de pem 

afoforo akutia.
6.	 Adwuma nnwom yi ehu fi adwuma mu na ɛsan nso tumi pam nnipabɔnefo fi 

adwumayɛfo nkyɛn na wɔammɛdi wɔn awu.

Dwumadi 9.1 Adwuma nnwom mpɛnsɛmpɛnsɛmu

Yɛnhwehwɛmu fa saa dwom yi ho https://www.youtube.com/watch?v=dGRhOQalBDI. 
(Kentenwene dwom)

1.	 Monkyekyɛ mo mu akuwakuw a kuw biara mu nnipa yɛ baasa na mompɛnsɛmpɛnsɛm 
nnwom ahorow a ɛda adi wɔ sini no mu mu. Egyina hɔ ma adwuma bɛn?

2.	 Atenka bɛn na wunya fi dwom no mu? Wususuw sɛ, dwom no redi dwuma sɛnea ɛsɛ 
sɛ edi? Adɛn nti a?

3.	 Montena baanu baanu na monyɛ nhwehwɛmu mfa nsɛm a ɛwɔ adwuma dwom a motiee 
no seisei ara no mu ho. Dwen dwom no mu nsɛm ɛda asɛntitiriw, dwom no nhyehyɛe 
(nsensanne ahorow no tenten, vɛɛse ne nea ɛkeka ho), nnyigyei-koro, kasasu ahorow 
(ntimu, nnyinahɔma, asesɛsɛm ne nea ɛkeka ho) no adi.

Akyinkyinakyinkyin ama mahu nneɛma,

Akyinkyinakyinkyin ama mate nsɛmma:

Asante Bonwire Kente nwene de,

Menhu bi da o:

Kwame nim ade yɛ Ne kente nwene na abɔ me gye Ne nsa; ne nan,

n'asadua saa ni:

Kro, kro, krohikro, Hi, hi, hi, hi, Krohikro hi krokrokro,

https://www.youtube.com/watch?v=dGRhOQalBDI.

Hi, hi, hi, hi, Krohikro

"Na ɛyɛ me dɛ o, Na ɛyɛ me dɛ o,

Na abɔ me gye koraa,

Na ɛyɛ me dɛ o, Na abɔ me gye koraa:

Dwumadie 9.2 Adwuma Nnwom Nhyehyɛe

Monkyekyɛ mo mu akuwakuw a kuw biara mu nnipa yɛ baanan. Monsae anaa monhyehyɛ 
adwuma dwom bi wɔtaa to no wɔ wo mo mpɔtam na monnyina so mfa nyɛ nea edidi so yi:

1.	 Kyerɛw dwom a mosaee no mu nsɛm.
2.	 Fa dwom no mu nsɛm no to gua na mompɛnsɛmpɛnsɛm mu.
3.	 Monto mo adwumayɛ dwom a mosaee no na adesuafo no nyinaa nyɛ mu 

mpɛnsɛmpɛnsɛmu.

Dwumadi 9.3 Akutia Nnwom

1.	 Hwɛ sini yi na fa tie akutia dwom ho nhwɛso.

https://www.youtube.com/watch?v=M_4wrRpJvvY

2.	 Dɛn asɛm na ɔkyerɛwfo no de reto egua wɔ saa dwom yi mu?
3.	 Nsonsonoe bɛn na wuhu no wɔ akutia dwom ne adwuma dwom ntam?

HAELAEFO NNWOM
Woasua kasadwini nkorabata ahorow bebree ho ade wɔ wo gyinapɛn biako mu dedaw. 
Sɛn na wobesi akyerɛ mu sɛ, kwan a wɔfa so pɛnsɛmpɛnsɛm highlife mu no te sɛnea 
wɔyɛ no wɔ kasadwini nkorabata nkae no ara mu pɛpɛɛpɛ?

Highlife Nnwom ho Adesua
Highlife yɛ Ghana nnwom nkorabata no mu biako a agye din pa ara. Highlife yɛ 
Ghana dwom a ne nhyehyɛe no gyina Abibirem mita ne Amanɔne gyaase a adi afra so 
a ɛhyɛɛ ase fii nnɛ Ghana mpoano nkurow ahorow so wɔ mfeha a ɛto so dunkron. Bere 
a na yɛwɔ nkoasom mu no, wɔn a na wɔde highlife dwom di dwuma wɔ Abibirem no 
ne adehyeɛ, adefo ne wɔn a na wɔkura tumi, afei nso, na adwontokuw ahorow bi te 

https://www.youtube.com/watch?v=M_4wrRpJvvY

sɛ, Jazz Kings, Cape Coast Sugar Babies ne Accra Orchestra a na wɔwɔ Ghana mpoano 
nkurow no bi so to saa dwom no bi.

Highlife nnwom ahorow ne ne nhyehyɛe
1.	 Nsaguaase dwom (Palm-wine music)

Saa dwom yi a na wɔsan frɛ no ’Maringa’ wɔ Sierra Leone a ekura nhyehyɛe 
soronko yi hyɛɛ ase fii mpoano wɔ afe 1920 mu wɔ Abibirem Apue Krufo a wɔwɔ 
Sierra Leone ne Liberiafo wɔ bere a adwontofo hyɛɛ ase de mfidi ahorow a wɔde 
to dwom a aguadifo a wɔfi Portugal de bae no de di dwuma. Wɔde ahoma-nsia ne 
nkyene ahorow nso di dwuma. Eyi kyerɛ sɛ, na nneɛma ahorow a wɔde yɛ nnwom 
no mu bi fi Abiribrem ha yi ara ɛnna ɛbi nso fi Portugal. Na wɔbɔ saa nnwom yi 
wɔ nsaguase wɔ mpoano a papahweakwaafo bi te sɛ wɔn a wɔhyehyɛ nneɛma wɔ 
suhyɛn mu, akwantufo ne adwumayɛfo a wɔn sikasɛm wɔ fam na na wɔbɛnom nsa 
san tie dwom no wɔ hɔ. Onipa a wagye din pa ara wɔ saa dwom yi mu wɔ Ghana 
ne Agya Koo Nimo ɛnna nnansa yi ara, Nkwan Pafo nso abɛka ho.

2.	 Brase-bande highlife

Eyi yɛ highlife fa bi a ɛsɛ ‘Western brass band’ a ɛwɔ ‘European forts’ a atwa 
Abibirem Atɔe ho ahyia no. Saa dwom yi agye nhini wɔ Ghana fi 1970 na nnansa 
yi mpo de, wɔfrɛ no Soloku. Tete bande a na agye din pa ara wɔ saa dwom yi mu bi 
ne Asiakwa ‘Brass Band’. Yebenya saa ‘brass band’ akuw yi bi wɔ mpɔtam ahorow 
mu, sɛ ebia, Ntoaso Sukuu ahorow a ɛwɔ Ghana mu. Yɛbɛsan ahu bi wɔ Banbɔ 
Adwumakuw ahorow a ɛwɔ Ghanaman mu ha, ne titiriw Asraafo, ‘Immigration’ 
Adwumakuw, Odumgya Adwumakuw, ɛnna Polisi Adwumakuw. Asraafo yi tete 
wɔn a wɔnim nnwontoɔ no de wɔn hyɛ wɔn ‘brass band’ kuo no mu na wɔakyerɛ 
wɔn nnwom ahorow a wɔde bɔ nsra. Nnwom a wɔde bɔ nsra a wɔde nsankuw 
ne nkyene ahorow aka ho no ma no bɛyɛ nnwom a wɔtumi de di asa a wɔfrɛ no 
adaha, sa ara nso na wɔde nneɛma a ne boɔ nyɛ den a efi yɛn ha yi ara a wɔfrɛ no 
konkoma ka wɔn nnwonto no ho. Ɛda adi pefee sɛ, ɛnnɛ mmere yi mu wɔ Ghana, 
wɔde ‘brass band’ ka dwumadi biara ho ne titiriw, ayiyɛ, asɔreyɛ, afahyɛ ne nea 
ɛkeka ho.

3.	 Asaw ne dwetae bande haelaefo

Saa haelaefo nnwom fa yi hyɛɛ ase fii Abibirem Atɔe aman bi te sɛ Ghana, Nigeria, 
ne Sierra Leone wɔ afe 1800, nanso ɛnyaa ne din no wɔ afe 1920. Adwontofo a 
wɔwɔ saa hihglife dwom fa yi ‘asaw ne dwetae bande haelaefo’ de amanɔne ne 
Ghana nimdeɛ wɔ dwontoɔ mu na ɛhyɛ dwom no ase. ‘Asaw ne bande haelaefo’ 
taa kɔ so wɔ nkurow akɛse mu. Adwonto kuw a wɔdii kan to saa dwom yi ne Jazz 
Kings, Cape Coast Sugar Babies, Accra Orchestra, Tempos, ne nea ɛkeka ho. Eyi 
yɛ adwonto kuw nketewa wɔ saa dwonto no mu. Adwonto kuw nketewa nso de 
‘Dwetae bande haelaefo’ di dwuma na mfiase no na ɛkɔ so wɔ nkurow nketewa 
mu pa ara. Wɔde nneɛma bi te sɛ, seprewa ne dwetae ka dwom no to ho. Wɔsan 
nso de Dagomba nhyhyɛe a wɔfɛm fii Kru akwantufo a wɔwɔ Liberia, na wɔde ayɛ 
‘highlife's two-finger’ nhyehyɛe. ‘Dwetae bande haelaefo’ san de dwonto, kyeneka 

ne nnua-abien di dwuma. Wɔn a kan no na wɔde saa dwom yi di dwuma na 
wɔagye din wom pa ara no mu bi ne Yeboah Mensah, E.T. Mensah, E.K. Nyame 
ne nea ɛkeka ho. Osibisa ‘Band’ no de kɔɔ wiase afanaa nyinaa na ɛnam so maa 
dwom yi begyee din.

4.	 Bɔga haelaefo

Ghanafo a na wɔte Germany wɔ afe 1980 mu na wɔde saa haelaefo nkorabata 
yi bae. Wɔwɔ gyidie bi sɛ, saa haelaefo nkorabata yi nyaa ne din ‘Bɔga haelaefo’ 
efisɛ, saa bere no na Ghanafo no mu dodow no ara te Hamburg. Na saa dwom yi 
ka ‘funk’, ‘disco’, ne ‘synth-po’ bom. Obiara te saa dwom yi a, na wakae wɔn a wɔfi 
Ghana tu kwan kɔ Germany. Obiara nim sɛ saa dwonto nhyɛhyɛe de abɛɛfo mfidi 
ka ne dwumadi ho; afe 1990 mu no, na wɔde mfidi a ɛde anyinam kanea na ɛyɛ 
adwuma nko ara na di dwuma wɔ dwom no nhyehyɛe mu. Adwontofo a wɔagye 
din wɔ Bɔga Haelaefo mu no ne George Darko, Lee Duodu, Ben Brako, Amakye 
Dede, Pat Thomas, Paapa Yankson, Lumba Brothers, Rex Gyamfi, Bessa Simmons, 
Charles Amoah, ne neaɛkeka ho. Nnansa yi, adwontofoɔ nkaeɛ a wɔn nso agye din 
wɔ saa dwontoɔ yi mu ne Dada K.D., Ofori Amponsah, Kwabena Kwabena, Kwame 
Eugene, ne wɔn a aka.

5.	 Nyame-nnwom haelaefo

Nyame-nnwom haelaefo nhyehyɛe no gyina ɔsom ne nnwom a agye ntrɛha 
amammerɛ ntam. Saa nnwom nkorabata yi sɛ Bɔga Haelaefo, nanso ne nnyinaso 
no fi nsɔre ahorow no ne ‘Pentecost’ Nyamesom no so na ɛyɛ Haelaefo nnwom 
ahorow no mu nea agye din pa ara wɔ Ghana ne Nigeria. Wɔn a wɔdii kan too 
Nyame-nnwom haelaefo wɔ Ghana a wɔagye din pa ara wɔ mu no bi ne Prof. Kofi 
Abraham, Bro. Asiamah, Wofa Asumani, ne nea ɛkeka ho. Nnansa yi ara Nyame-
nnwom atofo a wɔn nso agye din wɔ Nyame-nnwom mu no bi ne Tagoe Sisters, 
Jane ne Bernice, Yaw Sarpong, Elder Mireku, Sarpong McAbraham, Obaapa 
Christy, Diana Asamoah, Esther Smith, ne nea ɛkeka ho.

Abɛɛfo haelaefo nnwom nhyehyɛe ahorow
Nnwom biara wɔ ne nhyehyɛe a edi so, na haelaefo nso di saa nhyehyɛe koro yi ara 
so. Nea edidi so yi yɛ nnɛ mmere yi mu haelaefo nnwom nnhyehyɛe soronko no.

Nneɛma / mfidi a wɔde yɛ nnwom
Ade biako a ɛma abɛɛfo haelaefo da nso ne mfidi ahorow a wɔde yɛ nnwom no. Nea 
edidi so yi ne mfiri titiriw a wɔde di dwuma wɔ nnwonto no mu:

1.	 Dwetae: Mpɛn pii no, eyi na yɛtaa de di dwuma wɔ nnwom no nsae mu.

2.	 Mmɛn Ahorow: Eyi mu bi ne torɔmpɛte, saxofons, ɛnne mmɛn akɛse a wɔde ka 
nnwonto no ho ma no yɛ dɛ.

3.	 Akyene: Tete Abibirem akyene anaa amanɔne de no bi boa ma dwom-su a ɛwom 
no yɛ dɛ.

4.	 Piano anaa Ɔgan: Ɔgan anaa piano nso de dwom-su soronko ka nnwonto nhyehyɛe 
no ho.

Nnwonto Nhyehyɛe
Haelaefo nnwom ahorow no kura nnwom nhyehyɛe te sɛnea edidi so yi ara.
1.	 Ɔfrɛ ne Nnyeso: Eyi yɛ ade a ɛtaa da adi pa ara wɔ haelaefo nnwom mu, sɛ dwontoni 

biako bepagya dwom no fa bi na afoforo nso agye so.
2.	 Dwom-su Nhyehyɛe: Ade biako nso a ɛda adi wɔ haelaefo nnwom mu ne sɛ, ɛwɔ 

nsɛm bi a ɛtwe adwene, eti dwom-su nhyehyɛe ahorow no nso mu.
3.	 Nnyigyei-biakoyɛ: Haelaefo nnwom su titiriw biako pa ara ne ne nnyigyei-biakoyɛ 

ne kɔɔdo nnidiso a ɛma dwom no ntease mu dɔ.
4.	 Nnwom nhyehyɛe a emu yɛ den: Esu biako a ɛwɔ haelaefo nnwom ho ne sɛ, ɛtaa 

de dwom nhyehyɛe a ɛyɛ den ahorow abien anaa nea ɛboro saa kabom di dwuma 
wɔ bere koro no ara mu na ɛsan da biiti a ano yɛ den anaa yɛ mmerɛw adi wɔ mu.

Dwom Nhyehyɛe
Nhyehyɛe mu no, haelaefo nnwom taa da nea edidi so yi adi wom:
1.	 Nnianim: Wɔde nneɛma/mfidi a wɔyɛ dwom no hyɛ ase de biiti a ɛda dwom-su 

nhyehyɛe bi adi.
2.	 Vɛɛse: Dwontofo no ka abasɛm anaa de asɛm bi to gua wɔ dwom no mu.
3.	 Korɔso: Eyi yɛ kwan a ɔfa so ti nsɛm a ɛbɔ dwom no mu nsɛntitiriw no tɔfa.
4.	 Briigye: Eyi yɛ nneɛma/mfidi anaa ɛnne a ɛde nsakrae ba dwom no mu.

Nsɛntitiriw a ɛwɔ dwom no mu nsɛm mu
Haelaefo nnwom wɔ nsɛntitiriw ahorow a ɛtaa da adi wɔ nnwom no mu. Nea edidi so 
yi yɛ nsɛntitiriw akɛse a yehu no wɔ haelaefo nnwom ahorow mu:
1.	 Ɔdɔ ne Ayɔnkofa: Haelaefo nnwom dodow no ara kasa fa nsɛntitiriw bi te sɛ ɔdɔ, 

romanse, ne ayɔnkofa ahorow ho.
2.	 Ɔmanfo Asetena mu nsɛm: Haelaefo nnwom san kasa fa ɔmanfo asetena mu nsɛm 

bi te sɛ amannyɔsɛm, ohia, ne pɛpɛyɛ-a-enni-hɔ ho.

Amammerɛ mu Agyapade
Esu biako a ɛwɔ haelaefo nnwom ahorow mu ne sɛ, wɔtumi de da Ghana amammerɛ 
ne amanne, atetesɛm ne abakɔsɛm bi adi.

Ghanafo Abɛɛfo haelaefo nnwom so mfaso
1.	 Ghanafo haelaefo nnwom yɛ adansedi a ɛte ase fa kwan a ɔmanfo no tumi da 

anuonyamhyɛ bi adi ma wɔn tete-berem wɔ bere a wɔn ani nso si nea ebesi daakye 
nso so.

2.	 Ɛka akoma na ɛda yɛn amammerɛ ne amanne a ɛma obi hu sɛnea ɔman yi si te adi.
3.	 Ɛda yɛn amammerɛ ne Amanne su adi: Haelaefo nnwom yɛ nsɛnkyerɛnne a ɛda 

Ghanafo amammerɛ ne amanne ne yɛn agyapade ahorow adi fi bere ɛbae wɔ 19th 
century mu a na wɔde Amanɔne mfidi/nneɛma ahorow a wɔde yɛ nnwom ne wɔn 
nhyehyɛe fra Akan tete nnwom.

4.	 Abakɔsɛm agyapade: Abakɔsɛm mu no, wɔtumi de haelaefo nnwom ahorow no ka 
Ghana abakɔsɛm bi te sɛ, nkoasom bere a atwam ne bere a na yɛrebrɛ pɛ ahofadi 
no.

5.	  Haelaefo nnwom taa ka ɔmanfo asetena mu nsɛm bi te sɛ, ɔdɔ, amannyɔsɛm, 
pɛsɛmenkomenya, kɛtɛasehyɛ ne ɔmanfo ntam pɛpɛyɛ.

6.	  Haelaefo nnwom ka nnipa bom, na ɛma yenya atenka bi sɛ yɛyɛ nnipa biako a ɛsɛ 
sɛ biakoyɛ tena yɛn ntam.

7.	  Haelaefo nnwom da so ara yɛ nnwom bi a agye din pa ara sene nnwom nkae a 
ɛwɔ Ghana no, na etumi gyegye onipa,ɛmfa ho ne mfe a obi adi anaa ne gyinapɛn 
wɔ asetena mu.

8.	 Haelaefo nnwom anya nsunsuanso pii wɔ Ghanafo nnwom nkae no so, sɛ ebia, 
‘Afurobeete’ ne ‘Heplaefo’ na ɛnam so de mpuntu kɛse abrɛ nnwom nkae a ɛwɔ 
Ghana no.

9.	 Haelaefo nnwom boa da Ghanafo amammerɛ ne amanne ahorow ne yɛn suban adi 
na ɛsan nso boa ma amammerɛ ne amanne ase tim.

Kae sɛ, wopɛ sɛ wopɛnsɛmpɛnsɛm dwom mu a, ɛsɛ sɛ wofa kwan koro no ara so de 
pɛnsɛmpɛnsɛm dwom foforo biara nso. Ma w’adwen nkɔ dwom no ɛlimɛnte anaa 
nneɛma bi te sɛ (dwom no dɛ, dwom no nhyehyɛe,ɛnne ahorow no nkabom, dwom no 
mu nsɛm, nnwombɔ-nnwinnade, ɛnne ahorow a ɛda adi wɔ dwom no mu) ne atenka 
saa nneɛma yi ma wunya.

Dwumadi 9.4 Haelaefo Nnwom Mpɛnsɛmpɛnsɛmu

1.	 Mo akuw no mu no, kuw biara nyɛ nhwehwɛmu mfa nnwom-sini a edidi so yi 
mu biako ho na monyɛ nea edidi so yi:

https://www.youtube.com/watch?v=5CvswP72K8U.

https://www.youtube.com/watch?v=0Wt3aj5U7Jc.

https://www.youtube.com/watch?v=GXSMwWJkm1w.

https://www.youtube.com/watch?v=5CvswP72K8U.
https://www.youtube.com/watch?v=0Wt3aj5U7Jc.
https://www.youtube.com/watch?v=GXSMwWJkm1w.

https://www.youtube.com/
watch?v=UHJhjq1n5Mc&list=PLC28DC0B82679D078&index=2.

https://www.youtube.com/watch?v=nOs6ncXg7x0.

2.	 Monnyina nkyerɛkyerɛmu a ɛwɔ soro hɔ no so, na monkyerɛ highlife dwom 
nkorabata a ɛwɔ sini no mu no.

3.	 Monyɛ nhwehwɛmu mfa dwom no mu nsɛm ne ne nhyehyɛe ho wɔ bere a 
morebisa mo ho nsɛm a edidi so yi:

a.	 Dɛn na woyɛe wɔ bere a edi kan a wotee dwom no? Atenka bɛn na ɛdaa no 
adi wɔ mu? Twaka bi wɔ wo ne nsɛntitiriw no ntam?

b.	 Dwom no mu nsɛm anaa ɛlimɛnte ahorow (dwom no dɛ, nnwombɔ-
nnwinnade) bɛn na ɛtwee w’adwene sii so?

c.	 Hwehwɛ kasasu ahorow a ɔde dii dwuma wɔ dwom no mu nsɛm mu 
(nnyinahɔma, asesɛsɛm, ne nea ɛkeka ho).

d.	 Twaka bɛn na ɛda dwom no mu nsɛm ne dwom no biiti, nnyigyei-koro ne 
ne nhyehyɛe(vɛɛse/koroso) ntam?

e.	 Asɛm anaa abasɛm pɔtee bɛn na ɔreka wɔ dwom no mu? Ɛne nsɛntitiriw a 
muhui wɔ haelaefo nnwom dodow no ara mu no kɔ pɛ?

f.	 Kwan bɛn so na dwom no (nnwombɔ-nnwinnade, dwom no dɛ, dwom ntɛm 
anaa brɛoo a ɛkɔ, atenka) boa ma dwom no mu nsɛm no tu mpɔn? Nhwɛso, 
dwom no mu nsɛm yɛ awerɛho nanso nnwonto no ma anigye, nsunsuanso 
bɛn na eyi wɔ?

g.	 Nsunsuanso bɛn na dwom no tebea (bere dodow, amammerɛ ne amanne, 
ɔdwontofo no nssusui) wɔ wɔ ne ntease no so?

https://www.youtube.com/watch?v=UHJhjq1n5Mc&list=PLC28DC0B82679D078&index=2.
https://www.youtube.com/watch?v=UHJhjq1n5Mc&list=PLC28DC0B82679D078&index=2.
https://www.youtube.com/watch?v=nOs6ncXg7x0.

4.	 Fa wo mmuae no to gua na adesuafo no nyinaa mpɛnsɛmpɛnsɛm mu.

Dwumadi 9.5 Mpɛnsɛmpɛnsɛmu a ɛfa dwom a wopɛ ho

Nnwom nnum a woasua ho ade seesei ara no mu nea ɛwɔ he na wopɛ? Kyerɛ 
nea nti a woka no saa wɔ bere a worehwɛ dwom no ɛlimɛnte te sɛ, nnwombɔ-
nnwinnadeɛn, dwom no mu nsɛm, ɛnne a ɛda adi wɔ dwom no mu, anaa dwom 
no dɛ.

Dwumadi 9.6 Dwom Nsae (Wode nnawɔtwe nnan na ebedi saa 
dwuma yi)

1.	 Monkyekyɛ mo mu akuwakuw a kuw biara mu nnipa yɛ baanan. Kuw no mu 
biara nyɛ nea edidi so yi:

a.	 Sae haelaefo nnwom ahorow a woasuae no mu biako biara.. Gyina nea 
edidi so wɔ fam hɔ no so.

i.	 Yɛ nsusui fa asɛntitiriw no ho.

ii.	 Yɛ nsusui fa haelaefo dwom ko a wopɛ no ho – bɔga, nyame nnwom, 
danse, brasse bande anaa abɛtwa?

iii.	Yɛ dwom no dɛ anaa biiti no ho adwuma. Wonni nnwombɔ annwinnade 
a, bɔ mmɔden sɛ wobɛbɔ biiti no wɔ wo pono anaa akongua so.

iv.	Yɛ koroso a wo werɛ remfi. Worekyerɛw dwom no mu nsɛm a, nnipa 
dodow no ara taa de koroso na ɛhyɛ ase, efisɛ, ɛno ne dwom no fa a 
nnipa kae pa ara.

b.	 Kyerɛw dwom no mu nsɛm no na wo ne adesuafo nkae no mpɛnsɛmpɛnsɛm 
mu.

2.	 To wo dwom a wosae no na wo ne adesuafo nkae no mpɛnsɛmpɛnsɛm mu.

Dwumadi 9.5 Ghanafo Haelaefo dwom ho Akyinnyegye

Monkyekyɛ mo mu akuwakuw a kuw biara mu nnipa yɛ baanan (bɔ mmɔden sɛ wo 
ne wɔn a ɛnkɔɔ kuw biako mu da no, nkɔ kuw biako mu) na mompɛnsɛmpɛnsɛm 
atifiasɛm no mu.

“Haelaefo nnwom yɛ Ghana amammerɛ ne amanne ho guadi kɛse wɔ nkorɔfo aman 
so.”

1.	 Monsi gyinae mfa atifiasɛm a ɛwɔ soro hɔ no ho sɛ, mogye tom anaa monnye 
ntom wɔ mo akuw mu.

2.	 Kyerɛw nsusui ahorow a ɛdaa adi wɔ mo kuw no mu no.

3.	 Kyerɛw akyinnyegye dwumadi no nnianim (ɛsɛ sɛ ɛfa simma biako anaa abien).
4.	 Motie akyinnyegye dwumadi nnianim no wie a, monnyina mpɛnsɛmpɛnsɛmu 

a moadi kan ayɛ no wɔ kuw no mu so mfa ntoa akyinnyegye dwumadi no so.
5.	 Kyerɛw biribi fa dwumadi no awiei no ho.
6.	 Wo kyerɛkyerɛfo anaa onipa a ɔrehwɛ akyinnyegye dwumadi no so no besi 

gyinae afa kuw ko a nsɛm a wɔde too gua no tɔɔ asom pa ara!

Momfa nsɛm ahorow yi nni dwuma wɔ mo akyinnyegye no mu.

1.	 Mo akyinnyegye no nnianim anaasɛ ahyɛase

Nea edi kan...

Ahyɛase no...

2.	 Moreda mo nsusui bi adi

Megye di pa ara sɛ...,

Me nsusui mu no...

Mehu no sɛ...

3.	 Nnyetom

Eyi yɛ adwenkyerɛ a ehia pa ara.

Na mente w’asɛm no ase yiye.

Mihu sɛ…

Nanso ɛsɛ sɛ yɛdwen eyi nso...

4.	 Annyetom wɔ nnidi kwan so

Mahu nea woreka no, nanso megye di sɛ...

Mepa wo kyɛw, merentumi nnye nea woreka no ntom.

Mepa wo kyɛw, mewɔ adwen foforo bi…

W’adwene no yɛ anika pa ara nanso, medwene sɛ, ɛsɛ sɛ yɛhwɛ no sei...”

5.	 Worewie wo kasa no

Merewie no, mepɛ sɛ, meka sɛ..

Awiei koraa no...

Merebɔ no mmua no...

Ma memmɔ yɛn gyinabea wɔ saa akyinnyegye yi mu tɔfa

Akenkan Ntrɛwmu
https://bandonthewall.org/2022/02/palm-wine-music/.

https://en.wikipedia.org/wiki/Highlife.

https://bandonthewall.org/2022/02/palm-wine-music/.
https://en.wikipedia.org/wiki/Highlife.


104

MMƆAKYI NSƐMMISA

1.	 Kyerɛkyerɛ Ghanafo haelaefo nnwom mu wɔ Akuapem Twi mu.

2.	 Fa abɛɛfo Ghanafo haelaefo nnwom abien toto ho.

3.	 Pɛnsɛmpɛnsɛm Ghana haelaefo nnwom so mfaso abiɛsa mu na kyerɛ emu nea 
wususuw sɛ ɛho hia pa ara ne nea nti a woka no saa.

4.	 Kyerɛkyerɛ adwuma dwom mu wɔ Akuapem Twi mu.

5.	 Fa adwuma nnwom abien toto ho wɔ Akuapem Twi mu.

6.	 Pɛnsɛmpɛnsɛm nsunsuanso abiɛsa a adwuma nnwom a wususuw sɛ, wɔtaa to pa 
ara ne nea nti a woreka no saa wɔ wɔ wo mpɔtam.

AKUAPEM TWI KASADWINI
AKYERƐW KASADWINI

NNIANIM

Ɔfa a etwa to wɔ gyinapɛn abiɛsa adesua yi mu no, yɛbɛda akyerɛw kasadwini ho 
adesua wɔ Akuapem Twi mu adi akyerɛ wo. Afei, wobɛpɛnsɛmpɛnsɛm anwensɛm 
ne ɛho nneɛma a ɛwɔ akyerɛw kasadwini mu. Nimdeɛ a wubenya no, bɛboa wo ama 
woate anwensɛm ne nneɛma a ɛkeka ho no nyinaa ase yiye na wode saa nimdeɛ no 
asua anwensɛm mpɛnsɛmpɛnsɛm mu kamakama. Saa ɔfa yi ho hia ma wo pa ara efisɛ, 
ɛnyɛ akyerɛw kasadwini nko ara na ɛbɛboa wo ama woatumi apɛnsɛmpɛnsɛm mu na 
mmom, ɛbɛboa wo ama woatumi asan apɛnsɛmpɛnsɛm anwensɛm mu wɔ Borɔfo kasa 
mu ne titiriw ne kasadwini sua wɔ Borɔfo kasa mu. Ɔfa yi bɛsan aboa wo ama woanya 
nimdeɛ a wode bɛte anwensɛm ne ne mpɛnsɛmpɛnsɛm ase yiye.

Adwen titiriw Ahorow

•	 Anwensɛm yɛ kwan a wɔnam nsusui-kasa so de nimdeɛ anaa nkate ahorow bi to 
gua.

•	 Anwensɛm wɔ esu ahorow bi a wɔfrɛ no ɛlimɛnte.

•	 Kasasu ahorow boa ma wote anwensɛn no ase pa ara yiye.

ANWENSƐM
Adɛn nti na wosua anwensɛm a ɛho hia pa ara yiye?
Wubetumi ato Ghana Antɛm no nsensanne kakra? Eyi yɛ nhwɛso pa ma anwensɛm.
Akyerɛw biara a ɛde nnyigyei ne kasasu ahorow di dwuma wɔ kwan soronko so nam 
so de da nkatede, adwen bi ne nimdeɛ bi adi anaa de ka abasɛm bi no na yɛfrɛ no 
anwensɛm. Ɔkyerɛwfo no (kasadwumfo) taa (nanso, ɛnyɛ bere biara) de nsensann 
ahorow hyehyɛ ne dwumadi no ma yenya nsensanne ahorow. Anwensɛm taa de esu 
bi te sɛ: Nnyinahɔma, asesɛsɛm, mfoniyɛ, nnyigyei-koro ne nea ɛkeka ho di dwuma.

Anwensɛm
Anwensɛm yɛ kwan soronko a obi fa so de nsɛm bi a tumi wom di nkitaho, na ɛma 
ɔkyerɛwfo no kwan ma ɔde nsɛm bi a ɛkyere adwene na ekura nkatede soronko bi 
nwene ne dwumadi no fɛfɛɛfɛ. Anwensɛm taa de kasasu ahorow bi te sɛ, nnyinahɔma, 
asesɛsɛm, mfoniyɛ, nnyigyei-koro ne dwomsu di dwuma.

Ahyɛase Dwumadi
Bua nsɛmmisa a edidi so yi na fa kae nea wosuaa no wɔ gyinapɛn abien hɔ no. Wowie 
a, fa wo mmuae no toto neaɛwɔ fam hɔ no ho:

1.	 Dɛn ne anwensɛm?

2.	 Dɛn ne anwensɛm nkyekyɛmu?

3.	 Anwensɛm wɔ nnyigyei-koro? Adɛn nti na nnyigyei-koro ho hia?

4.	 Nsonsonoe bɛn na ɛwɔ nnyinahɔma ne asesɛsɛm mu?

5.	 Dɛn ne mfoniyɛ wɔ bere a worekyerɛ sɛnea anwensɛm si te mu?

ANWENSƐM AHOROW SU
1.	 Ekura kasa a emu yɛ duru

2.	 Ekura nkatede bi

3.	 Ne ntease mu dɔ (ɛnam nsɛmfua kakraa bi so de nsɛm a ɛsom bo, na nkatede anaa 
mfoniyɛ wom to gua)

4.	 Ɛtaa de kasasu ahorow di dwuma

ANWENSƐM NHYEHYƐE SU
Eyi yɛ esu ahorow bi a ɛboa da ntease a ɛwɔ anwensɛm bi mu adi kyerɛ akenkanfo. 
Esu ahorow no na edidi so no:

1.	 Asɛntitiriw

Eyi yɛ adwempɔw, nsɛm anaa nimdeɛ ahorow a anwensɛm anaa kasadwini 
dwumadi bi de to gua anaa da no adi. Etumi kasa fa abrabɔ, asetena mu nsɛm, 
nnipa su, ɔdɔ, owuo, ahofadi, nkamfo anaa atifiasɛm biara ho.
Mfoniyɛ yɛ kwan a wɔnam so de kasa anaa nsɛmfua ahorow twa biribi ho mfoni wɔ 
akenkanfo adwenem. Wɔtaa de nkatede ɛnna afei wɔtumi nso yɛ nkyerɛkyerɛmu fa 
anituade nnyigyei, nkate, biribi dɛ ne sɛnea ade bi su si te ho.

2.	 Nsɛmfua Dwumadi

Nsɛmfua dwumadi yɛ nsɛmfua ahorow ne kasa a ɔkasadwumfo no de saesae anaa 
hyehyɛ n’anwensɛm. Ɔkasadwumfo no hyɛda to ne bo ase de tase nsɛmfua ne 
ɔkasa ahorow na ɔde ɛnne soronko bi anwensɛm a ɛbɛkyere n’atiefo adwene na 
ɔnam so de n’adwempɔw bi a ɔpɛ sɛ wɔnya no ato gua. Ɔkasadwumfo no betumi 
de n’adwempɔw bi ato gua gye sɛ ɔfa nea edidi so yi so :

a.	 Nsɛmfua hwehwɛ: Ɔkasadwumfo hyɛda hwehwɛ nsɛmfua binom de di dwuma 
sɛnea ɛbɛda ne dwumadi no mu ntease ne ne tebea a ɔwom no adi.

b.	 Tebea: Eyi yɛ nkatede a ɔkasadwumfo no nya fa ade a ɔrekyerɛw no ho. Ɛyɛ 
nka titiriw a ɔkasadwumfo no te a ɔnam nsɛmfua ahorow so da no adi wɔ 
n’akyerɛw mu. Ɔkwan a ɔkasadwumfo no fa so hyehyɛ ne nsɛmfua no nso tumi 
kyerɛ tebea a ɔwɔ mu.

c.	 Ɔkasa no bɔbea: Ɔkasa a ɔkasadwumfo no de di dwuma no tumi da n’adwempɔw 
a ɔpɛ sɛ ɔde to gua no adi. Ɔkasa no bɔbea tumi yɛ yɛn daadaa kasa, kasa a ɔka 
kyerɛ atitiriw, awensɛm kwan so anaa nkɔmmɔbɔ.

3.	 Kasasu ahorow

Kasasu yɛ ɔkasa a dwumadi a emu ntease no mu dɔ pa ara kyɛn nsɛmfua a wɔde 
adi dwuma no ntease ankasa a wɔnam so de twa mfoni, pagyaw obi nkatede anaa 
de adwen ahorow bi to gua. Ɛho nhwɛso no mu bi ne nnyinahɔma, asesɛsɛm, 
mfoniyɛ, nsɛnkyerɛnne-a-ɛkasa ne nea ɛkeka ho.

a.	 Asesɛsɛm: Eyi yɛ kasasu a wɔde yɛ ntotoe fa nneɛma abien a ɛbɔ abira ho nanso 
twaka bi wɔ wɔn ntam a wɔde nsɛmfua bi te sɛ, ‘sɛ’ anaa ‘te sɛ’ na edi dwuma 
wom. Sɛ ebi a, Kofi to dwom sɛ anomaa; Ama ho yɛ fɛ te sɛ akyem.

b.	 Nnyinahɔma: Nnyinahɔma nso yɛ kasasu a wɔde yɛ ntotoe fa nneɛma abien 
a ɛbɔ abira ho nanso, wɔtumi de biako gyina hɔ ma ɔfoforo no. Wɔtaa de 
nsɛmfua bi te sɛ ‘yɛ’ ne ‘ne’ na edi dwuma wɔ mu. Wɔyɛ eyi nam so de ntease 
foforo bi to gua. Ɛho nhwɛso; Ɔbra yɛ ɔko; Maseta Kasɛmbɛn yɛ gyata wɔ ɔko 
no mu. Barima Kyei ne abusua no kanea.

4.	 Nnyigyei-koro

Anwensɛm ahorow wɔ nnyigyei-koro a ɛyɛ nnyigyei biako no ara na wɔati mu 
mpɛn bebree wɔ anwemsɛm mu nsɛmfua ahorow a etwa to mu. Ɛkɔ ba sɛ nsɛmfua 
abien anaa nea ɛboro saa a etwa to wɔ anwensɛm mu na ne nyinaa kura nnyigyei 
biako a, wɔka sɛ ɛyɛ nnyigyei-koro. Ɛtɔ da bi nso a, nnyigyei-koro no tumi pue wɔ 
nsɛmfua no mfinimfini. Kasadwumfo a wɔkyerɛw anwensɛm no de nnyigyei-koro 
yi di dwuma wɔ wɔn anwensɛm mu ma no nya nhyehyɛe soronko ne dwom-su 
wom.

ANWENSƐM NHYEHYƐE
Anwensɛm nhyehyɛe yɛ kwan a wɔfa so keka nsɛmfua anaa ɔkasamu ahorow sisi ani 
nam so de adwempɔw titiriw bi to gua. Anwensɛm nhyehyɛe no gyina ne nsensanne, 
nkyekyɛmu, nnyigyei-koro ne ne dwom-su so. Anwensɛm bi nhyehyɛe tumi boa ma ne 
ntease, ɔkyerɛwfo/kasadwumfo no tebea a ɔwɔ mu ne nsunsuanso a enya wɔ akenkanfo 
so no da adi. Kasadwumfo a wɔkyerɛw anwensɛm no nam nhyehyɛe ahorow so de 
wɔn nimdeɛ ne nkatede to gua wɔ kwan soronko so. Saa nhyɛhyɛe ahorow yi mu bi 
na edidi so yi:

Nsɛmfua nhyehyɛe
Eyi kyerɛ sɛnea ɔkasawumfo bi hyehyɛ ne nsɛmfua ahorow wɔ n’anwensɛm mu te 
sɛ, sonɛte (anwensɛm a ekura nsensanee dunnan (14)), firi vɛɛse (anwensɛm a ɛbom 
biako a nkyekyɛmu biara nnim anaa nnyigyei-koro a nsakrae nnim)

Nkyekyɛmu
Eyi yɛ nsensan ahorow a wɔakeka abom sɛ ɔfa biako a ɛwɔ ne nnyigyei-koro anaa 
mita. Ɔkasawumfo/ɔkyerɛwfo no gyigya akwan toto wɔn nkyekyɛmu ahorow ntam.

Nsensanee
Anwensɛm mu nsensanne no yɛ ahomateaa biako a ekura nsɛmfua ahorow a ne tenten 
ne ne dwom-su nnyina bokoro so. Nsensanee no mu bi tumi yɛ ɔkasamu; etumi nso yɛ 
kasasin anaa nsɛmfua kakraa bi.

Nnyigyei-koro
Nnyigyei-koro a ɛwɔ anwensɛm mu no yɛ nnyigyei nhyehyɛe a ekura nsɛmfua a ɛwɔ 
anwensɛm bi mu sɛ ebi a, nnyigyei-koro a ɛwɔ nsɛmfua a etwa to wɔ nsensanee biara 
awiei anaa nsɛmfua no mfinimfini.

Mita
Ɛyɛ nhyehyɛe a ɛfa ɛnne a ɛkɔ soro anaa fam wɔ bere a obi rekenkan nsɛnsin wɔ 
anwensɛm mu a etumi ma no nya dwom-su soronko bi. Nhwɛso, asɛmfua ‘mita’ no ara 
bɛyɛ mi-ta; ɔfa biako kɔ soro na ɔfa a aka no nso kɔ fam. Asɛmfua Ka-ka-pɛ wɔ asɛnsin 
abiɛsa, emu abien ka mu no, ɛnne no kɔ fam ɛnna biako a aka no nso kɔ fam. Asɛnsini 
a ɛkɔ soro ne nea ɛkɔ fam ahorow kabom a, yɛfrɛ no ‘fiiti’ wɔ anwensɛm mu.

Nsensanee so twa
Eyi yɛ beae a anwensɛm mu no, nsensanee biako kɔ pem na ɔfoforo nso hyɛ ase. Eyi 
ho hia wɔ anwensɛm mu efisɛ, ɛwɔ nsunsuanso wɔ anwensɛm no ka so, sɛ ne kenkan 
no bɛkɔ ntɛntɛm anaa bɔkɔɔ. Nsensanee so twa boa nhomeso wɔ bere a ɔkyerɛwfo no 
amfa akyerɛwfo mu agyiraehyɛde biara anni dwuma.

Dwumadi 10.1 Anwensɛm

Monkyekyɛ mo mu akuwakuw a kuw biara mu nnipa yɛ baasa baasa na monkenkan 
anwensɛm a ɛwɔ fam hɔ no na monnyina so nwie dwuma a edidi so no.

Wash your hands and brush your teeth,

And keep the germs far beneath.

Take a bath and comb your hair,

Show the world you truly care.

Clean clothes fresh from lines or rack,

Keep the dirt and smell way back.

Trim your nails and scrub your feet,

Hygiene makes your health complete.

1.	 Kyerɛw nkyekyɛmu dodow a ɛwɔ anwensɛm no mu. Momfa mo mmuae no 
ntoto afoforo de ho wɔ adesuabea hɔ.

2.	 Kyerɛw nsɛntitiriw a wubetumi anya no wɔ anwensɛm no mu na fa wo mmuae 
no to gua ma adesuafo nkae no mpɛnsɛmpɛnsɛm mu.

3.	 Nsensanee ahorow bɛn mu na wuhu nnyigyei-koro? Wo ara kyerɛw nsɛmfua 
ahorow a ekura nnyigyei-koro no na wo ne wo kuw mma no mpɛnsɛmpɛnsɛm 
mu.

Dwumadi 10.2 Kasasu hwehwɛ

1.	 Monkyekyɛ mo mu akuwakuw a kuw biara mu nnipa yɛ nnan nnan na kuw 
biara nkenkan anwensɛm a ɛwɔ fam hɔ no mmiako mmiako.

The mirror whispers every day,

“Clean your worries, wash decay.”

Your hands are soldiers in the fight,

Against the germs that hides from the light.

With soap that sings a soapy song,

They scrub the wrongs where dirt belongs.

Sweat is a storm, your skin the sky,

But baths bring back the sun to dry.

A tidy look, a fragrant breeze,

Will put your heart and mind at ease.

So daily rituals, small and true,

Are poems your body reads from you.

2.	 Ma w’adwen nkɔ nnyigyei-koro ne mita no so (mubetumi akenkan anwensɛm 
no ankoroankoro ansa na na obiara akenkan akyerɛ kuw mma no).

3.	 Tie obiara wɔ bere a ɔrekenkan wɔ kuw no mu, sɛnea ɛbɛyɛ a wubetumi akyerɛ 
onii no nea ɛkɔɔ yiye ne baabi a ɛsɛ sɛ ɔma ne homene so.

4.	 Ma nea edidi so yi mu biara ho nhwɛso fi anwensɛm no mu:

a.	 Nnyinahɔma

b.	 Asesɛsɛm

c.	 Sɛ-nipa

d.	 Mfoniyɛ

5.	 Kyerɛ kwan a wofaa so nyaa nhwɛso maa kasasu ahorow a ɛwɔ ɛsoro hɔ no – 
esu ahorow bɛn na na worehwehwɛ? Sɛ ebia, wɔ bere a merehwehwɛ asesɛsɛm 
ho nhwɛso no, na merehwehwɛ nsɛmfua bi te sɛ ‘sɛ’ anaa ‘te sɛ’.

Dwumadi 10.3 Anwensɛm nhyehyɛe

1.	 Mo akuw ahorow mu no, monnyina mo ankasa asɛntitiriw biara so na 
momfa nsɛmfua ahanu (200) anaa nea ɛboro saa nkyerɛw anwensɛm a ekura 
nkyekyɛmu abien.

2.	 Fa saa kasasu ahorow a edidi so yi mu biara di dwuma wɔ w’anwensɛm no 
mu :

a.	 Asesɛsɛm

b.	 Nnyinahɔma

c.	 Sɛ-nipa

d.	 Mfoniyɛ

3.	 Momfa mo anwensɛm no mma kuw foforo na mo nso monnye saa kuw no 
anwensɛm.Kuw no mu biara nsua anwensɛm a wɔde ama wɔn no na wɔnnyina 
so nkyerɛ nea edidi so yi:

a.	 Anwensɛm no mu asɛntitiriw.

b.	 Afei,kyerɛw kasasu ahorow abiɛsa a wɔde dii dwuma wɔ anwensɛm no mu 
na ma emu biara ho nhwɛso fi anwensɛm no mu.

ANWENSƐM MPƐNSƐMPƐNSƐMU
Anwensɛm mpɛnsɛmpɛnsɛmu yɛ kwan a yɛfa so hwehwɛ anwensɛm mu nya esu 
ahorow a ɛda adi wɔ anwensɛm no mu ntease ne anigy sɛ ebia, kasa, mfoniyɛ, dwom-
su ne nhyehyɛe a anwensɛm no de to gua ho.
Nea edidi so yi yɛ kwan a wɔfa so pɛnsɛmpɛnsɛm anwensɛm ahorow mu.

1.	 Kenkan Anwensɛm no

Kenkan anwensɛm no mpɛn bebree sɛnea ɛbɛyɛ a wubenya anwensɛm no mu 
nsɛm, ne tebea (nkatede a anwensɛm no de to gua anaa nsɛmfua pɔtee bi a ɛde 
redi dwuma) ne ɔkasa a ɔkyerɛwfo no de dii dwuma mu ntease.

2.	 Hwehwɛ Asɛntitiriw no

Hwehwɛ anwensɛm no mu asɛntitiriw no. Anwensɛm no mu asɛntitiriw no betumi 
ayɛ; asomdwoe, ɔdɔ, nwetaaso, owu, awerɛho ne nea ɛkeka ho.

3.	 Yɛ Nhwehwɛmu fa Mfoniyɛ ne Kasasu ahorow no ho

Hwehwɛ na yɛ mpɛnsɛmpɛnsɛmu fa mfoniyɛ (nkatede ahorow), nnyinahɔma, 
asesɛsɛm, sɛ-nipa, nsɛnkyerɛnne-a-ɛkasa ne nea ɛkeka ho a ɛda adi wɔ anwensɛm 
no mu mu.

4.	 Yɛ Nhwehwɛmu fa Anwensɛm no Nhyehyɛe no ho

Nneɛma a ehia sɛ wotwe w’adwen si so fa anwensɛm no nhyehyɛe ho na edidi so 
yi:

a.	 Nkyekyɛmu ahorow a anwensɛn no kura.

b.	 Hwehwɛ nnyigyei-koro nhyehyɛe a ɛda wɔ anwensɛm no mu. Fa akyerɛwde bi 
te sɛ ‘A, B, C, D... kyerɛ nsonsonoe a ɛwɔ nnyigyei-koro no ntam. Hwɛ nhwɛso 
a ɛwɔ fam hɔ no:

Stars (by Sara Teasdale)
And a heaven full of stars A
Over my head B
White and topaz C
And misty red B

c.	 Hwehwɛ mita wɔ bere a worema w’ani akɔ nsɛnsin ahorow no soro-kɔ ne fam-
ba wɔ anwensɛm no ka mu. Hwɛ nhwɛso a ɛwɔ fam hɔ no:

Double / double / toil and / trouble;
Fire / burn and / cauldron / bubble.

Adeyɛ IV, Ahwɛe 1 Macbeth, William Shakespeare

Ɛha, wubehu sɛ, soro-kɔ bi wɔ asɛmfua (bold) mu ɛnna asɛnsin a ekura ɛfam-
kɔ nhyehyɛe nso toa so. Dwom-su bɛn na nhyehyɛe yi de rema wɔ soro hɔ no?

d.	 Nsensanee-so-twa.

5.	 Hwɛ Ɔkasa ne Tebea (Nsɛmfua nhyehyɛe)

a.	 Hwehwɛ ɔkasa nhyehyɛe a ɔde dii dwuma sɛ ebia, ɛyɛ nsɛmfua a yɛde kasa 
atitiriw bi ho, ɛyɛ nsɛmfua a yetumi de kasa onipa biara ho anaasɛ ɛyɛ nnaadaa 
kasa.

b.	 tebea (nkatede a anwensɛm no da no adi)- Hyɛ no nso sɛ wobɛma ɛho nhwɛso!

6.	 Hwehwɛ Kasasu ahorow a ɛwɔ Anwensɛm no mu

Hwehwɛ kasasu bi te sɛ:
Aliterahyin: Eyi yɛ bere a anom nnyigyei bi a edi nsɛmfua abien anaa nea ɛboro 
saa a ɛtoatoa so anaa ɛbenbɛn so anim ti ho mu.
Asonanse: Eyi nso yɛ bere a ɛnne nnyigyei bi a ɛbenbɛn so wɔ nsensanee biako mu 
ti ne ho mu.
Asesɛsɛm, nnyinahɔma, sɛ-nipa ne kasasu ahorow a wɔde adi dwuma wɔ anwensɛm 
no mu.

7.	 Pɛnsɛmpɛnsɛm anwensɛm no ntease mu

Ma wadwen nkɔ nea ɛdidi so yi so:

a.	 Ntease-traa: Eyi yɛ ntease-traa a yenya wɔ anwensɛm bi mu.

b.	 Ntease a emu dɔ: Eyi yɛ ntease a emu dɔ pa ara anaa nea ɛboro ntease-traa a 
ankoroankoro nsɛmfua anaa nsɛnsini bi da no adi wɔ anwensɛm mu.

c.	 Ɔkyerɛwfo no botae: Ɔkyerɛwfo no botae yɛ nea nti pɔtee anaa adwempɔw a 

ɔde kyerɛwee n’anwensɛm no. Botae no betumi ayɛ sɛ, ɔreda biribi a ɛrekɔ so 
nnansa yi adi akyerɛ afoforo, ɔretu mmabun fo ne nea ɛkeka ho.

8.	 Hwehwɛ Ɛnne a ɛda Nkate no adi

Si gyinae fa atenka a wunya fi anwensɛm no mu ne nea nti a wunya saa atenka no.

9.	 Hwehwɛ Anwensɛm no Nnyinaso

Pɛnsɛmpɛnsɛm nea edidi so yi mu:

a.	 Abakɔsɛm nnyinaso: Eyi yɛ bere a wɔkyerɛw anwensɛm no, sɛ ɛrekasa fa biribi 
a asi atwam anaa nsusui a ɛfa biribi a ebesi wɔ wiasem daakye ho anaa bere 
pɔtee a biribi kɔɔ so ho. Kae sɛ, sɛ anwensɛm no nkasa mfa nneɛma a ɛrekɔ so 
mprempren fi bere a wɔkyerɛw anwensɛm no mpo a, abakɔsɛm nnyinaso no 
ho behia esiane sɛ, ebenya nsunsuanso wɔ ɔkyerɛwfo no agyinaesi ahorow so.

a.	 Amammerɛ ne Amanne nnyinaso; Anwensɛm bi amammerɛ ne amanne nnyinaso 
betumi ayɛ nnipa bi gyidie, kasa a wɔka, wɔn akyiwade anaa nnipakuw a 
wɔkyerwee saa anwensɛm no faa wɔn ho no asetena mu nsɛm.

b.	 Ɔkyerɛwfo ho Asɛm: Eyi yɛ ɔkyerɛwfo (kasadwumfo) no suahu, adwuma a ɔyɛ 
ne ne bra a ɔda no adi. Ɔkyerɛwfo no ho asɛm tumi nya nsunsuanso wɔ ne 
nsɛmfua a ɔde bedi dwuma wɔ anwensɛm no mu ne n’agyinaesi nkae so.

10.	Bɔ Wo Ntease ahorow no Mmua

Keka wo nimdeɛ a woanya no wɔ anwensɛm no nnyinaso ahorow mu no nyinaa 
bom na nya ntease a emu dɔ pa ara fa anwensɛm no ho.

Dwumadi 10.4 Nimdeɛ ahorow ho maapo nnyinaso

Source: https://www.scribd.com/document/668420064/mind-map

https://www.scribd.com/document/668420064/mind-map

Yɛ nimdeɛ ahorow ho maapo nnyinaso a ɛte sɛ nea ɛwɔ soro hɔ no na ɛmmoa wo 
wɔ anwensɛm no mpɛnsɛmpɛnsɛmu mu. Bɔ mmɔden sɛ wode nneɛma a wususuw 
sɛ ɛho hia wɔ anwensɛm mpɛnsɛmpɛnsɛmu mu no bɛka ho na woama emu biara 
ho nhwɛso sɛ wubetumi a.

Dwumadi 10.5 Anwensɛm mpɛnsɛmpɛnsɛmu

Monkyekyɛ mo mu akuwakuw a kuw biara mu nnipa yɛ baasa baasa na monyi 
anwensɛm biako mfi anwensɛm nkae a wɔakamfo de ama mo wɔ anwensɛm 
nhoma a moresua wɔ sukuu mu no mu (bisa wo kyerɛkyerɛfo sɛ wonkae a). Wie 
dwumadi ahorow a edidi so yi:

1.	 Kuw biara nkenkan anwensɛm no mprenu anaa mprɛnsa.
2.	 Kyerɛw anwensɛm no mu asɛntitiriw no. Obi kura adwen foforo bi a, 

mompɛnsɛmpɛnsɛm mu na momma ho nhwɛso kosi sɛ, mo nyinaa besi gyinae 
wɔ asɛntitiriw biako ho.

3.	 Kyerɛw kasasu ahorow abiɛsa anaa nea ɛboro saa a muhuu no wɔ anwensɛm 
no mu. Nsunsuanso bɛn na saa kasasu ahorow yi nya wɔ anwensɛm no tebea 
ne ne dwom-su so? Atenka bɛn na ɔkenkanfo no nya fi anwensɛm no mu?

4.	 Momfa mo mmuae no nto adesuafo nkae no anim na wɔmpɛnsɛmpɛnsɛmu.

Awenesɛm no ho adesua mmɔakyi
Wokae anwensɛm asekyerɛ? Nneɛma ahorow bɛn na ɛsɛ sɛ wotwe w’adwen si so wɔ 
bere a worepɛnsɛmpɛnsɛm anwensɛm mu no? Bu nkɔmpɔ hwɛ wo dwumadi a ɛwɔ 
atrapɔe abien no mu.

Worepɛnsɛmpɛnsɛm anwensɛm mu
Nneɛma ahorow a ɛsɛ sɛ wotwe Wadwen si so wɔ bere 
Worepɛnsɛmpɛnsɛm Anwensɛm mu
Nea ɛwɔ fam hɔ no ne atrapɔe a wobedi wɔ bere a worepɛnsɛmpɛnsɛm anwensɛm mu.
1.	 Hwehwɛ asɛntitiriw no: Adwempɔw anaa asɛm pɔtee ɔkyerɛwfo no de to gua wɔ 

anwensɛm mu.

2.	 Hwehwɛ mfoniyɛ ahorow no: Eyi yɛ nkatede ahorow a ɔkyerɛwfo no gyina so twa 
mfoni ahorow wɔ anwensɛm mu.

3.	 Hwehwɛ tebea a ɔkyerɛwfo no wom: Eyi yɛ ɔkyerɛwfo no nneyɛe anaa nkate a ɔda 
no adi fa biribi a ɔde reto gua no ho.

4.	 Ɔkasa a ɔde dii dwuma: Ɔkyerɛwfo no nsɛmfua a ɔtasee, ɔkasa nhyehyɛe ne ɔkwan 
soronko a ɔfaa so kaa ne nsɛm no.

5.	 Hwehwɛ kasasu a ɛwɔ anwensɛm no mu: Eyi yɛ kasasu bi te sɛ, nnyinahɔma, 
asesɛsɛm, sɛ-nipa, nsɛnkyerɛnne-a-ɛkasa ne nea ɛkeka ho bi te sɛ, aliterahyin, 
nnyigyei-sɛ-adwen, ne nea ɛkeka ho.

6.	 Anwensɛm no nhyehyɛe: Eyi yɛ ɔkwan a wɔfa so hyehyɛ anwensɛm no nkyekyɛmu 
ahorow ne nsensanee-so-twa ahorow no.

7.	 Nnyigyei-koro ne Mita: Eyi nso yɛ nnyigyei-koro ne mita ahorow a wɔde di dwuma 
wɔ anwensɛm mu ma ɛda dwom-su bi adi. Ebetumi nso ayɛ anwensɛm a enni 
nnyigyei-koro anaa dwom-su biara wɔ mu.

8.	 Anwensɛm no Nnyinaso: Eyi yɛ abakɔsɛm, amammerɛ ne amanne ne ɔkyerɛwfo no 
asɛm nnyinaso a wɔnam so de kyerɛw anwensɛm no.

9.	 Ɛnne a ɛda nkate adi: Eyi yɛ ɔkwan a anwensɛm no fa so de nkateɛ bi to egua ne 
nsunsuanso a ɛnya wɔ ɔkenkanfoɔ no so.

10.	Ɔtwerɛwfoɔ no Botae: Eyi yɛ ɔtwerɛwfoɔ no nsusui anaa asɛm a ɔde to egua. 
Ɔtwerɛfoɔ no nsusui anaa asɛm no ho hia pa ara nnansa yi?

11.	Nsɛnkyerɛnneɛ-a-kasa: Eyi yɛ nneɛma ahorow, ahosu ahorow anaa nneɛma nkae 
a wɔde twa mfoni fa adwenemuneamu nimdeɛ bi ho.

12.	Osusuka: Nwoma foforo ho ntotoe, adomankomasɛm anaa abakɔsɛm.

13.	Anisoabirabɔ: Eyi yɛ fɛwdi kwan a wɔfa so yɛ ntotoe fa sɛnea ɔsusuw sɛ ɛsii ho ne 
sɛnea ade no sii ankasa.

14.	Nnyigyei su ahorow: Nnyigyei-su bi te sɛ, aliterahyin, asonanse, ɛnna konsonanse.

Akenkanfo bi twe wɔn adwene si nea edidi so yi so a, ɛbɛboa ama wɔanya awenesɛm 
no mu nteaseɛ a emu dɔ pa ara na afei, aboa ama wɔanya anigye bi ama awenesɛm no 
mu ntease, nsɛntitiriw ne kasasu ahorow a wɔnam so de anwene awenesɛm no.

Dwumadi 10.6 Awenesɛm ho Adesua mmɔakyi

1.	 W’ankasa kyerɛkyerɛ awenesɛm mu.
2.	 Wo ne wo mfɛfo bi nkyɛ wo mmuae no, na hwehwɛ nea ɛsesɛ anaa nsonsonoe 

a ɛwɔ mo mmuae no mu.
3.	 Mo akuw no mu no, mompɛnsɛmpɛnsɛm mo ntease a mowɔ no wɔ nea edidi 

so yi mu:

a.	 Kasasu

b.	 Sɛ-nipa

c.	 Aliterahyin

d.	 Asesɛsɛm

4.	 Wo ne adesuafo nkae no nkyɛ wo mmuae no na mo mpɛnsɛmpɛnsɛm mu.

Dwumadi 10.7 Awenesɛm nhyehyɛe’kyerɛw (nnawɔtwe abien 
dwumadi)

1.	 Kenkan awenesɛm ntiatia a edidi so yi fa gyegye w’ani na afei, montena 
baanu baanu mfa nkyerɛw awenesɛm a ekura nsensanee dunan (14) (wo na 
wobɛkyerɛ sɛnea nsensanee no tenten bɛyɛ ne nkyekyɛm ahorow a wode bedi 
dwuma) mfa nsɛntitiriw ahorow a edidi so yi biako ho;

a.	 ahobrɛase

b.	 abodwokyerɛ

c.	 akannie

d.	 nokwaredi

For Every Hill I've Had to Climb (L. E. Thayer)

For every hill I've had to climb,

For every stone that bruised my feet,

For all the blood and sweat and grime,

For blinding storms and burning heat My heart sings a grateful song —

These were the things that made me strong!

For all the heartaches and the tears,

For all the anguish and the pain,

For gloomy days and fruitless years,

And for the hopes that lived in vain,

I do give thanks, for now I know

These were the things that helped me grow!

 'Tis not the softer things of life

Which stimulate man's will to strive;

But bleak adversity and strife

Do most to keep man's will alive.

O'er rose-strewn paths the weaklings creep,

But brave hearts dare to climb the steep.

 Tolerance (Thomas Hardy)

'It is a foolish thing,' said I,

'To bear with such, and pass it by;

Yet so I do, I know not why!'

And at each clash I would surmise

That if I had acted otherwise 
I might have saved me many sighs.

 But now the only happiness 
In looking back that I possess -

Whose lack would leave me comfortless —

Is to remember I refrained

From masteries I might have gained,

And for my tolerance was disdained;

For see, a tomb. And if it were 
I had bent and broke, I should not dare

To linger in the shadows there.

2.	 Fa w’awenesɛm no to gua ma adesuafo nkae no mpɛnsɛmpɛnsɛm mu. 
Worekenkan awenesɛm no a, nya abotare dwen mita no ho (asɛnsini bi soro-
kɔ anaa fam-kɔ) ne nhomeso kwan bi te sɛ, nsensanee-so-twa.

3.	 Kuw biara mpɛnsɛmpɛnsɛm ɔkasa (ne titiriw kasasu ahorow, nanso ebetumi 
ayɛ nea wɔn ankasa nkyerɛkyerɛmu anaa nhwɛso) ne kasasu nkae (alliteration, 
rhyme, metre, if you feel confident) a kuw afoforo no de dii dwuma wɔ wɔn 
awensɛm no mu. Nkate bɛn na ɛde ma awenesɛm no? Fa tebea ne ɔkasa a wɔde 
dii dwuma wɔ awenesɛm nkae no mu no toto wo de no ho.

Akenkan Ntrɛwmu
•	 Abadzivor, P. K. (2017), Numenyaduwo Kple nyadu ŋlɔɖiawo: Kokomlemle. Media 

Graphics Press Ltd.

•	 Agyekum, K. (2013). Introduction to Literature. Accra: Adwinsa Publication Ltd.

1.	 W’ankasa, wo ntease ne sɛn fa nea edidi so yi ho wɔ Akuapem Twi mu?

a.	 Awenesɛm

b.	 Nkyekyɛmu

c.	 Kasasu

d.	 Nsɛnkyerɛnee-a-ɛkasa

2.	 Pɛnsɛmpɛnsɛm nneɛma abiɛsa (3) biara a ɛsɛ sɛ wohyɛ no nso wɔ bere a worehwehwɛ 
asɛntitiriw bi ama awensɛm.

Adwen titiriw Kasapɛn mu adwempɔw.

Adwuma dwom Dwom a ɛfa adwuma anaa amanne ho a nnipakuw bi to 
bere a wɔreyɛ adwuma no.

Afunu afade Ntoma anaa atade a wɔde kata owufo ho ansa na 
wɔasie no anaa wɔahyew no.

Akyerɛwde ahorow 
nnidiso

Ɔkwan a wɔfa so de nsɛmfua bi bom yɛ asɛmfua foforo.

Akyi-Yiye Yeyi mmataho a ɛwɔ asɛmfua dedaw akyi de nya foforo.

Alɔdonyagbewo Nyagbe siwo ɖea nyatinyagbe me le nyabo me.

Amammerɛ mu ayɛde Ɔsom anaa amanne te sɛ ayeforohyia, ayiyɛ, afahyɛ.

Amegaglã Wotsɔa ame kuku ɖoa abae ma amewo nakpɔ ahade wɔ 
kukɔnu mu.

Amememe Dzotɔtɔ ameyinugbe wɔ amememɔ mu.

Ameɖiɖi gbɔ Wɔna si me woɖia ameyinugbe de do ŋgɔ na eƒe 
tsyɔw̃ɔwɔ.

Ananafo Atuatedɔm Nnipa a wɔfi aman foforo ba ɔman bi mu de tumi hyɛ 
wɔn so.

Anwensɛm-twerɛfo Onipa a ɔkyerɛw anwensɛm.

Asɛnsin Mframakuw biako wɔ asɛmfua mu.

Asɛnsin nhyehyɛe Ɔkwan a yɛfa so kyekyɛ nsɛmfua mu kɔ nsɛnsin mu.

Dɔwɔƒe Nyagbe alo nyagbekɔsɔkɔsɔ akpa si me dɔwɔnya.

Dɔwɔhawo Ha siwo míedzina ɖe mía de dɔwɔnawo dzi.

Dwom Dwom biara a wɔde ɛnne to.

Efunu-hye Ɔkwan a wɔfa so hye owufo wɔ ogya mu ma nipadua 
dan nnompe nketenkete.

Efunu-hye Ɔkwan a wɔfa so hye owufo wɔ ogya mu.

Efunuhye a ayiyɛ nnim Ayiyɛ a wɔde efunu kɔhye ntɛm ara wɔ wuo akyi a 
wɔnyɛ ayiyɛ biara.

Egbeŋkuʋuʋu Le egbeŋkekewo me.

Gbe sia gbe gbegbɔgblɔ Gbe si wozãna le gbe sia gbe dzeɖoɖo me.

Gbeɖaŋu Gbezazã aɖaŋutɔe atsɔ aɖo atsyɔ ̃na nya si gblɔm wole.

Gbeɖiɖiwo ƒe dɔwɔwɔ Ale si gbeɖiɖi aɖe ƒe nɔnɔme ɖea tsi dea esiwo dome.

Gbeɖiɖiwo ƒe gege Ale si gbeɖiɖiwo gena ɖe nyawo me.

Gbetagbe Gbelɔgo alo gbegbɔgblɔ akpa a ameha dona.

Ha Nya kpakpa si ŋuti wotsɔ hadzigbe.

Haelefo dwom Ghana nnwom a ɛde amammerɛ ne Atɔe fam nnwom 
afrafra.

Hakpala/Hakpanyaŋlɔla Ame si kpa ha aɖe / ŋlɔ hakpanya.

Kasasu Kasa a wɔde nsɛmfua anaa kasakoa di dwuma a ne 
nkyerɛase nyɛ pɛpɛɛpɛ.

Kolokuaa kasa Daadaa kasa a nnipa taa de di dwuma.

Kɔnuwo Kɔnuwo, nuɖoanyiwo, kɔnyinyiwo, wɔna tɔxɛ.

Metatɛsis Bere a wɔsesa nnyigyei nhyehyɛe wɔ asɛmfua mu.

Mita Nnwom/kasadwuma nhyehyɛe a egyina nsɛmfua den 
so.

Nkaebɔ Sɛnkyerɛnne anaa kɔkɔbɔ a ɛma obi hu bere a ɛsɛ sɛ ɔyɛ 
biribi.

Nkasae Ɔkasamufa a ɛwɔ adeyɛ na ɛka ɔyɛfo ho.

Nnɛmmasɛm Biribi a ɛrekɔ so wɔ nnɛ mmere yi mu.

Nnyigyei-koro Nsɛmfua anaa awiei nnyigyei a ɛne wɔn ho hyia.

Nsɛmfua-Nkabom Nsɛmfua abien a wɔde bom yɛ asɛmfua foforo.

Nsɛmfua a ɛfata Kasa a wɔde di dwuma wɔ asetena mu tebea.

Ntwaso Yetwa asɛmfua dedaw so de nya foforo.

Ntwaso-Nkabom Yeyi nea edi kan awiei fi ho na yɛaka abom.

Nuŋlɔɖigɔmeɖeɖe Mɔ si dzi wotona ɖea nuŋlɔɖi gɔme.

Nuŋlɔɖimetoto hena 
dzesidede nyatakaka

Nya/tɔxɛ didi le nuŋlɔɖi mu.

Nukɔkɔ Nya akpa si míeyɔna ababae le nukeke.

Nukɔkɔ ƒe tutuɖo Ɖoɖo tɔxɛ si nu nukɔkɔwo nɔna.

Nuwɔla Ame/teƒe a wɔwɔ nuwɔna anaa dɔwɔnya.

Nuxexlẽ dzradzradzra Nuŋlɔɖi xexlẽ kabakaba hena dzesidede nyati.

Nyagbe Nya siwo me gbeŋutise ƒe kadodo.

Nyagbekɔsɔkɔkɔ 
ɖokuisinɔtɔ

Nyawo ƒe ƒuƒoƒo si me nuwɔla kple dɔwɔnya.

Nyagbekɔsɔkɔsɔ 
ɖokuisimanɔtɔ

ƒuƒoƒo si me nuwɔla kple dɔwɔnya.

Nyateƒoƒu Nya eve/wu nenema si woƒoa ƒu tsɔna tua nya.

Nyati Susu vevitɔ si le nyabo me.

Nyatinyagbe Nyagbe si me nyati si ŋuti nuŋlɔɖi ku ɖo.

Ɔhareso-Ade-hwehwɛ Akenkan ntɛm so de hwehwɛ nsɛm pɔtee.

Ɔhareso-Akenkan Akenkan ntɛm so de nya abasɛm mu adwen.

Ɔkasa Asekyerɛ Kyerɛw ɔkasa ase akɔ ɔkasa foforo mu.

Ɔkasamu Nsɛmfua ahorow a wɔahyehyɛ yiye ma ɛwɔ ntease.

Ɔkasamu a ɛkyerɛkyerɛ 
ɔkasamu titiriw mu

Kasamu a ɛde nhwɛso ka adwen titiriw ho.

Ɔkasamu titiriw Ɔkasamu a ɛkyerɛ adwen titiriw.

Ɔkasamufa kumaa Nsɛmfua ahorow a ɛwɔ ɔyɛfo ne adeyɛ nanso entumi 
nnyina hɔ sɛ kasamu.

Ɔkasamufa Titiriw Nsɛmfua ahorow a ɛwɔ ɔyɛfo ne adeyɛ na etumi gyina 
hɔ sɛ kasamu.

Ɔkokoɔdurufo Onipa a ɔwɔ akokoduru ne suban pa.

Ɔmene Fɔnɔlɔgyi mu adeyɛ a ɛma nnyigyei bi su yɛ sɛ nea ɛbɛn 
no.

Ɔyɛfo Onipa/beae/ade a ɔyɛ biribi.



124

ACKNOWLEDGEMENTS

List of Contributors
Name (List of Translators) Institution

Dansoaa Gbeve Priscilla New Juaben Senior High School

Esther Ankomah Frempong Barekese Senior High School



125

Ghana Education
Service (GES)

M
IN

IS
TRY OF EDUCATIO

N

REPUBLIC OF GHANA

This book is intended to be used for the Year Three Akuapem Twi Senior High 
School (SHS) Curriculum. It contains information and activities to support 
teachers to deliver the curriculum in the classroom as well as additional 
exercises to support learners’ self-study and revision. Learners can use the 
review questions to assess their understanding and explore concepts and 
additional content in their own time using the extended reading list provided.
All materials can be accessed electronically from the Ministry of Education’s 
Curriculum Microsite.

[Scan the QR Code to visit the website]


	FOREWORD
	NSƐMFUA A ƐFATA WƆ NKITAHODI MU
	nkɔmmɔdi
	Nkɔmmɔdi anaa nkitahodi a ɛfa atifiasɛm pɔtee bi ho
	nsɛmfua a ɛfata wɔ nkɔmmɔdi mu
	nkɔmmɔdi-mu-ɔtwɛn
	mmɔakyi nsɛmmisa


	FƆNƆLƆGYI AKWAN 
	nkɔmmɔdi
	fɔnɔlɔgyi (fɔnɔlɔgyi akwan)
	fɔnɔlɔgyi akwan (ɔmene)
	fɔnɔlɔgyi (asɛnSin nhyehyɛe ahorow)
	mmɔakyi nsɛmmisa


	ƆKASAMU TITIRIW NE ƆKASAMU A ƐKYERƐKYERƐ ƆKASAMU TITIRIW MU
	nkɔmmɔdi
	akenkan
	ɔkasamu titiriw ne Ɔkasamu a ɛkyerɛkyerɛ ɔkasamu titiriw mu
	ɔkasamu titiriw ne Ɔkasamu a ɛkyerɛkyerɛ ɔkasamu titiriw mu nhwehwɛe wɔ abasɛm mu
	mmɔakyi nsɛmmisa


	NSƐMFUAYƐ
	Ɔkasa ne ɔkasa dwumadi
	Akuapem twi kyerɛwbea ho mmara
	akwan a yɛfa so nya nsɛmfua (nsɛmfuayɛ)
	mmɔakyi nsɛmmisa


	ƆKASAMU 
	kasa ne kasa dwumadi
	kasa mmara
	ɔkasamu ne n’afa ahorow
	Ɔkasamu ahorow (nhyehyɛe)
	Ɔkasamu ahorow (dwumadi)
	mmɔakyi nsɛmmisa


	AKENKAN NE KASA ASEKYERƐ 
	kasa ne kasa dwumadi
	akyerɛw, intapretehyin ne kasa asekyerɛ
	ɔhareso-akenkan ne ɔhareso-ade-hwehwɛ
	Kasa asekyerɛ Nkyerɛkyerɛmu
	ɔkasa asekyerɛ ho mmara
	kasakoa
	mmɔakyi nsɛmmisa


	AFAHYƐ AHOROW
	AMAMMERE NE AMANNE NE AMAMMU
	AMAMMERE NE AMANNE AHORow
	AFAHYƐ HO ADESUA
	AKWaN a WɔFa So Di aFaHYɛ ahorow a ɛWɔ GHaNaMaN Yi Mu
	MMƆAKYI NSƐMMISA AHOROW


	OWUO NE AYIYɛ
	AMAMMERƐ NE AMANNE NE AMAMMU
	AMAMMERƐ NE AMANNE
	OWUO
	aYiYɛ NToToHo Wɔ aMaMMeRɛ ahorow a ɛWɔ GHaNaMaN Mu
	MMɔaKYi NSƐMMiSa


	NNWOM 
	Akuapem TWI KASADWINI
	ANO KASAdwini
	Adwuma nnwom
	Haelaefo Nnwom
	Mmɔakyi nsɛmmisa


	ANWENSƐM
	Akuapem TWI KASADWINI
	Akyerɛw KASADWINI
	ANWeNSƐM
	ANWeNSƐM MPƐNSƐMPƐNSƐMU
	Mmɔakyi nsɛmmisa
	REFERENCES
	NSƐMFUA ASEKYERƐ
	Acknowledgements



	Home 2: 
	Page 5: 
	Page 6: 
	Page 125: 
	Page 126: 
	Page 127: 
	Page 128: 
	Page 129: 
	Page 130: 
	Page 131: 

	Backward 3: 
	Page 5: 
	Page 6: 
	Page 125: 
	Page 126: 
	Page 127: 
	Page 128: 
	Page 129: 
	Page 130: 
	Page 131: 

	Forward 3: 
	Page 5: 
	Page 6: 
	Page 125: 
	Page 126: 
	Page 127: 
	Page 128: 
	Page 129: 
	Page 130: 
	Page 131: 

	Home: 
	Page 7: 
	Page 8: 
	Page 9: 
	Page 10: 
	Page 11: 
	Page 12: 
	Page 13: 
	Page 14: 
	Page 15: 
	Page 17: 
	Page 18: 
	Page 19: 
	Page 20: 
	Page 21: 
	Page 22: 
	Page 24: 
	Page 25: 
	Page 26: 
	Page 27: 
	Page 28: 
	Page 29: 
	Page 30: 
	Page 32: 
	Page 33: 
	Page 34: 
	Page 35: 
	Page 36: 
	Page 37: 
	Page 38: 
	Page 39: 
	Page 40: 
	Page 42: 
	Page 43: 
	Page 44: 
	Page 45: 
	Page 46: 
	Page 47: 
	Page 48: 
	Page 49: 
	Page 50: 
	Page 51: 
	Page 52: 
	Page 54: 
	Page 55: 
	Page 56: 
	Page 57: 
	Page 58: 
	Page 59: 
	Page 60: 
	Page 61: 
	Page 62: 
	Page 63: 
	Page 64: 
	Page 65: 
	Page 68: 
	Page 69: 
	Page 70: 
	Page 71: 
	Page 72: 
	Page 73: 
	Page 74: 
	Page 75: 
	Page 76: 
	Page 77: 
	Page 78: 
	Page 80: 
	Page 81: 
	Page 82: 
	Page 83: 
	Page 84: 
	Page 85: 
	Page 86: 
	Page 87: 
	Page 88: 
	Page 89: 
	Page 90: 
	Page 91: 
	Page 92: 
	Page 93: 
	Page 94: 
	Page 95: 
	Page 97: 
	Page 98: 
	Page 99: 
	Page 100: 
	Page 101: 
	Page 102: 
	Page 103: 
	Page 104: 
	Page 105: 
	Page 106: 
	Page 107: 
	Page 108: 
	Page 109: 
	Page 112: 
	Page 113: 
	Page 114: 
	Page 115: 
	Page 116: 
	Page 117: 
	Page 118: 
	Page 119: 
	Page 120: 
	Page 121: 
	Page 122: 
	Page 123: 

	Backward: 
	Page 7: 
	Page 8: 
	Page 9: 
	Page 10: 
	Page 11: 
	Page 12: 
	Page 13: 
	Page 14: 
	Page 15: 
	Page 17: 
	Page 18: 
	Page 19: 
	Page 20: 
	Page 21: 
	Page 22: 
	Page 24: 
	Page 25: 
	Page 26: 
	Page 27: 
	Page 28: 
	Page 29: 
	Page 30: 
	Page 32: 
	Page 33: 
	Page 34: 
	Page 35: 
	Page 36: 
	Page 37: 
	Page 38: 
	Page 39: 
	Page 40: 
	Page 42: 
	Page 43: 
	Page 44: 
	Page 45: 
	Page 46: 
	Page 47: 
	Page 48: 
	Page 49: 
	Page 50: 
	Page 51: 
	Page 52: 
	Page 54: 
	Page 55: 
	Page 56: 
	Page 57: 
	Page 58: 
	Page 59: 
	Page 60: 
	Page 61: 
	Page 62: 
	Page 63: 
	Page 64: 
	Page 65: 
	Page 68: 
	Page 69: 
	Page 70: 
	Page 71: 
	Page 72: 
	Page 73: 
	Page 74: 
	Page 75: 
	Page 76: 
	Page 77: 
	Page 78: 
	Page 80: 
	Page 81: 
	Page 82: 
	Page 83: 
	Page 84: 
	Page 85: 
	Page 86: 
	Page 87: 
	Page 88: 
	Page 89: 
	Page 90: 
	Page 91: 
	Page 92: 
	Page 93: 
	Page 94: 
	Page 95: 
	Page 97: 
	Page 98: 
	Page 99: 
	Page 100: 
	Page 101: 
	Page 102: 
	Page 103: 
	Page 104: 
	Page 105: 
	Page 106: 
	Page 107: 
	Page 108: 
	Page 109: 
	Page 112: 
	Page 113: 
	Page 114: 
	Page 115: 
	Page 116: 
	Page 117: 
	Page 118: 
	Page 119: 
	Page 120: 
	Page 121: 
	Page 122: 
	Page 123: 

	Forward: 
	Page 7: 
	Page 8: 
	Page 9: 
	Page 10: 
	Page 11: 
	Page 12: 
	Page 13: 
	Page 14: 
	Page 15: 
	Page 17: 
	Page 18: 
	Page 19: 
	Page 20: 
	Page 21: 
	Page 22: 
	Page 24: 
	Page 25: 
	Page 26: 
	Page 27: 
	Page 28: 
	Page 29: 
	Page 30: 
	Page 32: 
	Page 33: 
	Page 34: 
	Page 35: 
	Page 36: 
	Page 37: 
	Page 38: 
	Page 39: 
	Page 40: 
	Page 42: 
	Page 43: 
	Page 44: 
	Page 45: 
	Page 46: 
	Page 47: 
	Page 48: 
	Page 49: 
	Page 50: 
	Page 51: 
	Page 52: 
	Page 54: 
	Page 55: 
	Page 56: 
	Page 57: 
	Page 58: 
	Page 59: 
	Page 60: 
	Page 61: 
	Page 62: 
	Page 63: 
	Page 64: 
	Page 65: 
	Page 68: 
	Page 69: 
	Page 70: 
	Page 71: 
	Page 72: 
	Page 73: 
	Page 74: 
	Page 75: 
	Page 76: 
	Page 77: 
	Page 78: 
	Page 80: 
	Page 81: 
	Page 82: 
	Page 83: 
	Page 84: 
	Page 85: 
	Page 86: 
	Page 87: 
	Page 88: 
	Page 89: 
	Page 90: 
	Page 91: 
	Page 92: 
	Page 93: 
	Page 94: 
	Page 95: 
	Page 97: 
	Page 98: 
	Page 99: 
	Page 100: 
	Page 101: 
	Page 102: 
	Page 103: 
	Page 104: 
	Page 105: 
	Page 106: 
	Page 107: 
	Page 108: 
	Page 109: 
	Page 112: 
	Page 113: 
	Page 114: 
	Page 115: 
	Page 116: 
	Page 117: 
	Page 118: 
	Page 119: 
	Page 120: 
	Page 121: 
	Page 122: 
	Page 123: 

	Home 3: 
	Page 16: 
	Page 23: 
	Page 31: 
	Page 41: 
	Page 53: 
	Page 66: 
	Page 79: 
	Page 96: 
	Page 110: 
	Page 111: 
	Page 124: 

	Backward 2: 
	Page 16: 
	Page 23: 
	Page 31: 
	Page 41: 
	Page 53: 
	Page 66: 
	Page 79: 
	Page 96: 
	Page 110: 
	Page 111: 
	Page 124: 

	Forward 2: 
	Page 16: 
	Page 23: 
	Page 31: 
	Page 41: 
	Page 53: 
	Page 66: 
	Page 79: 
	Page 96: 
	Page 110: 
	Page 111: 
	Page 124: 



